Улсын Их Хурлын 2002 оны намрын ээлжит чуулганы 12 дугаар сарын 27-ны өдөр /Баасан гариг/-ийн нэгдсэн хуралдаан 9 цаг 10 минутад эхлэв. 


Хуралдааныг Монгол Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Чуулганы хуралдаанд ирвэл зохих 76 гишүүнээс хуралдаанд 53   гишүүн ирж, 69.7 хувийн ирцтэй байв. Үүнд:


а/Чөлөөтэй: Д.Алтай Д.Арвин, Б.Долгор, А.Базархүү, Ч.Улаан, Ж.Наранцацралт,  Л.Одончимэд, Д.Оюунхорол, Ц.Оюунбаатар, Ц.Өөлд, П.Нямдаваа, А.Шагдарсүрэн, Л.Гүндалай, У.Хүрэлсүх, Ц.Шийрэвдамба, Н.Энхболд, Н.Энхбаяр 

б/Өвчтэй: Р.Амарсайхан, Д.Дэмбэрэлцэрэн, Б.Эрдэнэбат


НЭГ.Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн төсөл /хэлэлцэх эсэх/


Хэлэлцэж буй асуудалтай холбогдуулан Цагаатгах ажлыг удирдан зохион байгуулах улсын комиссын нарийн бичгийн дарга Н.Сампилноров, УИХ-ын Тамгын газрын хуулийн хэлтсийн зөвлөх Т.Оюунчимэг, Төрийн байгуулалтын байнгын хорооны референт Э.Энхнаран нар байлцав. 


Хууль санаачлагчийн илтгэлийг УИХ-ын дэд дарга, Цагаатгах ажлыг удирдан зохион байгуулах улсын комиссын дарга Ж.Бямбадорж танилцуулав. 


Хууль санаачлагчийн илтгэлтэй холбогдуулан УИХ-ын гишүүн С.Дулам, Э.Гомбожав, Л.Цэрэнжав, Б.Өвгөнхүү, Б.Эрдэнэбилэгт, Б.Шаравсамбуу, Н.Ганбямба, Г.Нямдаваа, Ш.Бадам нарын асуусан асуултад Ж.Бямбадорж, Н.Сампилноров нар хариулж, нэмэлт тайлбар өгөв. 


Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн төслийг хэлэлцэх эсэх болон анхны хэлэлцүүлэг хийсэн талаар Төрийн байгуулалтын байнгын хорооны дүгнэлтийг УИХ-ын гишүүн Д.Дондог танилцуулав. 


С.Төмөр-Очир: Хуулийн төслийг хэлэлцье гэсэн Байнгын хорооноос оруулсан саналыг дэмжье гэдгээр санал хураалт явуулъя.

Бүгд


44

Зөвшөөрсөн

42

Татгалзсан

  2

95.5 хувийн саналаар хэлэлцэх нь зүйтэй гэж үзэв. 

Зарчмын зөрүүтэй саналаар санал хураалт явуулав. 
 

1.Төслийн 1 дүгээр зүйлийн “2008 оны 2 дугаар сарын 1-ний дотор” гэснийг “2006 оны 2 дугаар сарын 1-ний дотор” гэж өөрчлөх. УИХ-ын гишүүн Д.Дондогийн гаргасан санал. Төрийн байгуулалтын байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.
Бүгд


46

Зөвшөөрсөн

45

Татгалзсан

  1

97.8 хувийн саналаар дэмжигдэв.

Анхны хэлэлцүүлгээр батлая гэсэн Байнгын хорооны горимын саналыг дэмжье гэдгээр санал хураалт явуулъя. 

Бүгд


45

Зөвшөөрсөн

45

Татгалзсан

  0

100.0 хувийн саналаар анхны хэлэлцүүлгээр батлах нь зүйтэй гэж үзэв.

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийг батлая гэдгээр санал хураалт явуулъя. 

Бүгд


46

Зөвшөөрсөн

44

Татгалзсан

  2

95.7 хувийн саналаар хууль батлагдав. 

ХОЁР.Хуулийн этгээдийн улсын бүртгэлийн тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Хууль зүй, дотоод хэргийн дэд сайд Ц.Мөнх-Оргил, мөн яамны Хууль зүйн бодлогын газрын дарга Д.Баярсайхан, мөн яамны ахлах мэргэжилтэн Н.Төрбаяр, Татварын ерөнхий газрын дарга Л.Зориг, мөн газрын улсын ахлах байцаагч Ц.Цэдэндорж, УИХ-ын Тамгын газрын хуулийн зөвлөх Н.Тунгалаг, Эдийн засгийн байнгын хорооны референт Д.Отгон нар байлцав. 


Хуулийн төслийн талаархи Хууль зүйн байнгын хороо, Эдийн засгийн байнгын хороодын хамтарсан дүгнэлтийг УИХ-ын гишүүн Д.Сугар танилцуулав.
Байнгын хороодын дүгнэлттэй холбогдуулан УИХ-ын гишүүн Н.Болормаа,  Ц.Дамиран, Э.Гомбожав нарын асуусан асуултад Д.Сугар, Ц.Нямдорж, Т.Очирхүү, Л.Зориг нар хариулж, нэмэлт тайлбар өгөв.   

С.Төмөр-Очир: Байнгын хорооноос оруулж ирсэн зарчмын зөрүүтэй саналаар санал хураалт явуулав. 

1.Төслийн ”Бүртгэх байгууллага” гэж энэ хуулийн 7 дугаар зүйлд заасан байгууллагыг”  гэсэн 3.1.2  дахь  заалтыг  хасах.  УИХ-ын  гишүүн  Б.Баттулгын  санал, Хууль зүйн байнгын хороо болон Эдийн засгийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд 


49

Зөвшөөрсөн

40

Татгалзсан 

  9

81.6 хувийн саналаар Байнгын хорооны санал дэмжигдэв.

3.Төслийн 8 дугаар зүйлийн 1 дэх хэсэгт “улсын бүртгэлийн  ажлыг улсын хэмжээнд удирдан зохион байгуулах; улсын хэмжээнд  хуулийн этгээдийн улсын  бүртгэлийн  жагсаалт /реестр/ хөтлөх, мэдээллийн сан бүрдүүлэх,  холбогдох бусад байгууллагыг мэдээллээр хангах; хуулийн этгээдийн улсын бүртгэлийн ажил хариуцсан ажилтанг мэргэжил, арга зүйн удирдлагаар хангаж, үйл ажиллагааг нь үнэлж дүгнэх; хуулийн этгээдийн ерөнхий ангилал, ангиллын код, регистрийн дугаарыг тогтоох; энэ хуульд заасан өргөдлийн загварыг батлах;”  гэсэн заалтыг нэмэх. УИХ-ын гишүүн Д.Сугарын санал, Хууль зүйн байнгын хороо болон Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


48

Зөвшөөрсөн

41

Татгалзсан 

  7

85.4 хувийн саналаар Байнгын хорооны санал дэмжигдэв.

4.Төслийн 10.1-д “жагсаалтыг” гэсний дараа “Үндэсний статистикийн газрын саналыг тусган” гэж нэмэх. УИХ-ын гишүүн Б.Шаравсамбуугийн санал, Хууль зүйн байнгын хороо болон Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


48

Зөвшөөрсөн

38

Татгалзсан 

10

79.2 хувийн саналаар Байнгын хорооны санал дэмжигдэв.

5.Төслийн 11.1.1-д “нэр” гэсний дараа “регистрийн дугаар” гэсэн үг нэмэх. УИХ-ын гишүүн Б.Шаравсамбуугийн санал, Хууль зүйн байнгын хороо болон Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


48

Зөвшөөрсөн

40

Татгалзсан 

  8

83.3 хувийн саналаар Байнгын хорооны санал дэмжигдэв.

6.Төслийн 17.5-ийн “Засгийн газар” гэснийг “санхүү, эдийн засгийн асуудал эрхэлсэн Засгийн газрын гишүүн” гэж өөрчлөх. УИХ-ын гишүүн Д.Сугарын санал, Хууль зүйн байнгын хороо болон Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


47

Зөвшөөрсөн

26

Татгалзсан 

21

55.3 хувийн саналаар Байнгын хорооны санал дэмжигдэв.

7.Төслийн 18 дугаар зүйлийн 1 дэх хэсэгт “тухайн хуулийн этгээдийг үүсгэн байгуулахад тусгайлсан хуулиар тогтоосон шаардлага хангаагүй” гэсэн заалт нэмэх. УИХ-ын гишүүн Н.Болормаагийн санал, Хууль зүйн байнгын хороо болон Эдийн засгийн байнгын хороо дэмжээгүй санал, УИХ-ын гишүүн Н.Болормаа цөөнх болсон. 

УИХ-ын гишүүн Н.Болормаа саналаа тайлбарлаж, татаж авав. 

8.Төслийн “Хуулийн этгээдийг улсын бүртгэлд бүртгэсэн тухай холбогдох байгууллагад мэдэгдэх” гэсэн 19 дүгээр зүйлийг хасах. УИХ-ын гишүүн Д.Сугарын  санал, Хууль зүйн байнгын хороо болон  Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


47

Зөвшөөрсөн

38

Татгалзсан 

  9

80.9 хувийн саналаар Байнгын хорооны санал дэмжигдэв.

2.Төслийн 7 дугаар зүйлийг ”7.1.Энэ хуулийн 7.2-т зааснаас бусад хуулийн этгээдийн улсын бүртгэлийн ажлыг нийслэлд Үндэсний татварын ерөнхий газрын дэргэдэх хуулийн этгээдийн бүртгэл, мэдээллийн алба /цаашид ”бүртгэх байгууллага” гэх/, аймагт хуулийн этгээдийн улсын бүртгэл, мэдээллийн ажил хариуцсан ажилтан эрхлэн гүйцэтгэнэ. 

7.2.Улсын дээд шүүх улс төрийн намыг улсын бүртгэлд бүртгэнэ.” гэж өөрчлөх УИХ-ын гишүүн Д.Сугарын санал, Хууль зүйн байнгын хороо болон   Эдийн засгийн байнгын хороо дэмжсэн, УИХ-ын гишүүн Ц. Шаравдорж, Н.Ганбямба нар цөөнх болсон. 

УИХ-ын гишүүн Ц.Шаравдорж, Н.Ганбямба нар цөөнх болсон үндэслэлээ тайлбарлав. 

Байнгын хороодын саналыг дэмжье гэдгээр санал хураалт явуулъя. 

Бүгд 


47

Зөвшөөрсөн

19

Татгалзсан 

28

59.6 хувийн саналаар Байнгын хорооны санал дэмжигдсэнгүй. 


Хуулийн этгээдийн улсын бүртгэлийн тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороо, Эдийн засгийн байнгын хороодод шилжүүлэв. 

ГУРАВ.Засгийн газрын мэдээлэл

Хэлэлцэж буй асуудалтай холбогдуулан Батлан хамгаалахын сайд Ж.Гүррагчаа, Батлан хамгаалах яамны Төрийн нарийн бичгийн дарга, хошууч генерал С.Баасанхүү, Зэвсэгт хүчний жанжин штабын дарга, хошууч генерал Ц.Тогоо, Батлан хамгаалах яамны Стратегийн удирдлага, төлөвлөлтийн газрын даргын үүрэг гүйцэтгэгч, хурандаа Ч.Сосорбарам, Батлан хамгаалах яамны Төрийн захиргаа, удирдлагын газрын дарга, хурандаа Л.Төмөрбат, Улсын иргэний хамгаалалтын газрын дарга О.Yржин, Зэвсэгт хүчний жанжин штабын Энхийг сахиулах ажиллагааны хэлтсийн дарга Г.Рагчаа нар байлцав. 


Мэдээллийн цагаар Батлан хамгаалахын сайд Ж.Гүррагчаа “Монгол улсын Зэвсэгт хүчин энхийг сахиулах ажиллагаанд оролцох бэлтгэл хангаж байгаа болон оролцож байгаа тухай” сэдвээр мэдээлэл хийв. 

Мэдээлэлтэй холбогдуулан УИХ-ын гишүүн Х.Жекей, Д.Түмэндэмбэрэл, Ш.Бадам, Л.Цэрэнжав, С.Батболд, Н.Тогтох, Н.Ганбямба, Л.Даваацэдэв, Ч.Авдай, Б.Баатарзориг нарын асуусан асуултад ажлын хэсгээс Ж.Гүррагчаа, Ц.Тогоо, Г.Рагчаа, О.Yржин нар хариулж, нэмэлт тайлбар өгөв. 

ДӨРӨВ.Эцсийн найруулга 


Yрийн тариалангийн даатгалын тухай хуульд нэмэлт, өөрчлөлт оруулах тухай Монгол Улсын хууль, Төрийн өмчөөс орон нутгийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай Монгол Улсын Их Хурлын тогтоол, Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай Монгол Улсын хууль, Төсөл буцаах тухай Монгол Улсын Их Хурлын тогтоолын эцсийн найруулгуудыг сонсов.

Хуралдаан 12 цаг 55 минутад өндөрлөв.

ТАНИЛЦСАН:

ЕРӨНХИЙ НАРИЙН БИЧГИЙН
ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

   УЛСЫН ИХ ХУРЛЫН 2002 ОНЫ НАМРЫН ЭЭЛЖИТ ЧУУЛГАНЫ

   12 ДУГААР САРЫН 27-НЫ ӨДӨР /БААСАН ГАРИГ/-ИЙН НЭГДСЭН

                     ХУРАЛДААНЫ ДЭЛГЭРЭНГҮЙ ТЭМДЭГЛЭЛ
С.Төмөр-Очир: Гишүүдийнхээ өглөөний амгаланг айлтгая. 

Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн төсөл, хэлэлцэх эсэх асуудал, Хуулийн этгээдийн улсын бүртгэлийн тухай хуулийн төсөл, анхны хэлэлцүүлэг, Засгийн газрын мэдээллийн цагаар Батлан хамгаалахын сайд Ж.Гүррагчаа “Цэргийн байгуулалтыг 2005 он хүртэл хөгжүүлэх хөтөлбөрийн хэрэгжилтийн байдал, цаашдын зорилт” сэдвээр мэдээлэл хийнэ. 

Ирцийн хувьд гэвэл гадаадад Долгор гишүүн, Оюунхорол гишүүн, Шагдарсүрэн гишүүн, Одончимэд гишүүн, Арвин гишүүн нар байна. За энд Одончимэд гишүүн гадаадад томилолттой байгаа, бусад 4 гишүүн бол хувийн чөлөөтэй байна. Орон нутагт Энхболд гишүүн ажиллаж байна, Дэмбэрэлцэрэн гишүүн, Гаваа гишүүн, Амарсайхан гишүүн нар өвчтэй байна. 

За ингээд эхнийхээ хэлэлцэх асуудалд оръё.

НЭГ. Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн төсөл /хэлэлцэх эсэх/

С.Төмөр-Очир: Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн төслийн талаар хууль санаачлагчийн илтгэлийг сонсоё. Хууль санаачлагчийн илтгэлийг УИХ-ын гишүүн Ж.Бямбадорж танилцуулна. Бямбадорж гишүүнийг индэрт урьж байна. 

Цагаатгах ажлыг удирдан зохион байгуулах улсын комиссын нарийн бичгийн дарга Сампилноров оролцож байна. 

Ж.Бямбадорж: УИХ-ын эрхэм хүндэт дарга, эрхэм гишүүд ээ. 

Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хууль хэрэгжиж эхэлснээс хойш 5 жил шахам хугацаа өнгөрч байна. 

Тагнуулын ерөнхий газраас гаргасан бүрэн бус мэдээгээр 1922 оноос хойш 35774 хүн улс төрийн хилс хэрэгт баривчлагдаж, мөрдөгдөж, шийтгүүлсэн гэсэн тооцоо бий. Yүний дээр 1950-иад оноос хойш улс төрийн хэлмэгдүүлэлтэд өртсөн иргэдийг нэмж тооцоход 36.0 мянга гаруй хүн болж байгаа юм. 

Эдгээрээс хууль хяналтын байгууллагууд 2002 оны эхний хагас жилийг оруулаад нийт 28382 хүний хэргийг цагаатгаад байна. Тэдгээрийн 25.0 мянга гурай нь Улсын комисс байгуулагдснаас хойшхи өнгөрсөн 11 жилийн хугацаанд цагаатгагджээ. 

Цагаатгалын хуулийн дагуу нөхөн олговор нэхэмжилж авах ёстой 28382 хүнээс 15106 хэлмэгдэгч өнгөрсөн 5 жил шахам хугацаанд 12 тэрбум 909.6 сая төгрөгийн нөхөн олговор аваад байна. Энэ нь нөхөн олговор авах цагаатгагдсан иргэдийн 53.2 хувийг эзэлж байна. 

Одоо нөхөн олговрын материалаа бүрдүүлж, шүүхийн шийдвэр гаргуулах боломжтой 13176 нэхэмжлэгч бүрэн бус мэдээгээр үлдээд байна. 

Цагаатгалын хууль батлагдаж, хэрэгжиж эхэлснээс хойш Улсын комисс, хуулийн байгууллагуудад бүрэн бус мэдээгээр 3115 хүн цагаатгуулах өргөдөл, гомдол гаргасан бөгөөд эдгээрээс 1129 иргэн цагаатгагджээ. Харин 186 хүний хэргийг цагаатгах үндэслэлгүй гэж хуулийн байгууллагууд үзээд хэвээр үлдээсэн бөгөөд Улсын ерөнхий прокурорын газарт 747 хэргийг хэрэг материалгүй буюу дутуу хагас учраас түдгэлзүүлээд байна. 

Улс төрийн хилс хэрэгт баривчлагдсан амьд гэрчүүдээр нотлогдож байгаа боловч хэрхсэн нь тодорхой, мөн хоригдож, мөрдөгдөж, шийтгүүлж байгаад ялын хугацаа дуусгаад орон нутагтаа эргэж ирж, энх тунх амьдарч байсан хүмүүсийн хавтаст хэрэг материал олдохгүй байгаа тохиолдол нилээд их хэмжээний байна. 

2001-2002 онуудад Улсын комиссоос улс төрийн хилс хэрэгт орсон, хэрэг материалгүй, сураггүй болсон хүмүүсийн хэрэг материал байж болох бүх архивуудад үзлэг шалгалт хийсний үр дүнд улс төрийн хэрэгт орсон баримт материал нь байгаа 8227, үүний дотор хэрэг материалгүй, сураггүй байгаа 924 иргэний жагсаалтыг гаргаж, ажлын албан дээр нэгбүрчлэн шалгаад уг асуудлыг шийдвэрлүүлэхээр Улсын комиссоос хуулийн байгууллагуудад хүсэлт тавиад байна. 

1998 онд Улсын Их Хурлаар батлагдсан Улс төрийн хилс хэрэгт хэлмэгдэгчдийг цагтаагха, тэдэндв нөхөн олговор олгох тухай хуулийн 6 дугаар зүйлийн 3 дахь хэсэгт “Цагаатгуулах тухай гомдлыг энэ хууль хүчин төгөлдөр болсон өдрөөс хойш 3 жилийн дотор гаргаж болох бөгөөд энэ хугацаанаас хойш гаргасан гомдлыг хүлээж авахгүй” гэж заасан билээ. 

Мөн хуулийн 12 дугаар зүйлийн 3 дахь хэсэгт “Нэхэмжлэл гаргах эрх нь энэ хууль хүчин төгөлдөр болохоос өмнө цагаатгагдсан хүмүүсийн хувьд энэ хууль хүчин төгөлдөр болсноос хойш 3 жил, энэ хууль хүчин төгөлдөр болсноос хойш цагаатгагдсан хүмүүсийн хувьд цагаатгасан шийдвэрийг хүлээн авснаас хойш 3 жилийн хугацаанд байна” гэсэн нөхөн олговор авах шүүхийн шйидвэр гаргахтай холбогдуулж хугацаанд хязгаарлалт тавьсан билээ. 

1998 оны 1 дүгээр сард батлагдсан цагаатгалын хуулинд заасан дээрх хугацаанууд 2001 оны эхээр дуусгавар болсон тул 2003 оны 2 дугаар сарын 1 хүртэл 2 жилийн хугацаагаар сунгасан юм. Одоо хуулийн дээрх хоёр зүйлийг дахин сунгасан хугацаа дуусгавар болоход 2 сар шахам хугацаа үлдэж байна. Yүнтэй холбогздуулж Монгол Улсын Цагаатгах ажлыг удирдан зохион байгуулах комисс доорхи саналтай байна. Yүнд: 

1.1998 онд батлагдсан цагаатгалүын хуулийн 6 дугаар зүйлийн 3 дахь хэсэгт нэмж оруулсан 2000 оны хугацаа сунгах тухай нэмэлт өөрчлөлтийг хуулийн хугацааг цаашид сунгах шаардлагагүй гэж үзэж байна. Цагаатгалын хууль батлагдан хэрэгснээс хойш 5 жилийн хугацаанд улс төрийн хэрэгт баривчлагдсан, мөрдөгдсөн, шийтгүүлсэн, хэрэг материалгүй, сураггүй байгаа хүмүүсийг цагаатгах эсэх асуудлыг шийдвэрлүүлэхээр нэхэмжлэгч нар хууль хяналтын байгууллагуудад өргөдөл, гомдол, нэхэмжлэлээ үндсэнд нь гаргаж дууссан гэж үзэж байна. Харин иргэдээс хүнээ цагаатгуулахаар гаргаж ирүүлсэн өргөдөл, гомдлыг хуулийн байгууллагын зүгээс шалган шийдвэрлэхэд заасан тодорхой хугацаа цагаатгалын хуулинд байхгүй байна. 

Дээрх хугацаанд багтаж улс төрийн хилс хэрэгт орсон хүнээ цагаатгуулах гомдол, нэхэмжлэлээ гаргаж хуулийн байгууллагуудад өгч амжаагүй иргэд цаашид бусад хууль тогтоомжид заасны дагуу тухайлбал, шинээр батлагдсан Эрүүгийн байцаан шийтгэх хуулийн 351-ийн 1, 1.1, 1.2, 358-ын 1.2, 359-ийн 1-ээр тус тус нэхэмжлэл гаргаж, нэхэмжлэл, өргөдөл, гомдлоо хууль, хяналтын байгууллагуудад өгч шийдвэрлүүлэх бололцоотой гэж үзэж байгаа юм. 

1998 онд батлагдсан одоо хэрэгжиж буй цагаатгалын хуулийн 12 дугаар зүйлийн 3 дахь хэсэг, түүнд нэмэлт оруулсан 2000 оны хугацаа сунгах тухай УИХ-аас баталсан хуулийн хугацааг цааш 3-5 жилээр үргэлжлүүлж сунгах шаардлагатай гэж үзэж байна. Улс төрийн хилс хэргээс цагаатгагдаж, нэр төр нь сэргээгдсэн иргэдийн 53.2 хувь нь нөхөн олговор авчээ. Yүнээс хуулийн хугацаанд сунгасан сүүлийн 2 жилд 3337 хүн 3.3 тэрбум төгрөгийн нөхөн олговор аваад байна. 

1998 оноос хойш Улсын дээд шүүх, Улсын ерөнхий прокурорын газар 1129 хүнийг улс төрийн хилс хэргээс цагаатгасан бөгөөд эдгээрээс 248 хүн нөхөн олговроо авч, цаана нь түүнийг авч чадаагүй 871 иргэн үлдээд байна. 

Улс төрийн хэрэгт шийтгүүлсэн иргэдийн хэргийг шалгах ажиллагаа үргэлжлэн хийгдэж байна. 

Улсын хэмжээний архивуудад үзлэг, шалгалт хийсний үр дүнд улс төрийн хэрэгт орсон, хэрэг материал нь байгаа, үүний дотор хэрэг материал нь олдохгүй байгаа 924 иргэн орж байна, 8127 хүн, Тагнуулын ерөнхий газрын архивт хэрэг материал байгаа боловч хараахан шалгаж амжаагүй байгаа давхардсан тоогоор 5.0 мянга орчим хүний асуудлыг шалгах явцад хэрэг нь хилс болох нь тогтоогдож, цагаатгагдах иргэд нилээд хэмжээгээр гарч байна. 

Улс төрийн хилс хэрэгт өөрөө хэлмэгдсэн, хэлмэгдэгчдийн эхнэр буюу нөхөр, хүүхдүүд нь нөхөн олговрыг үндсэндээ авч дууслаа. Гагцхүү ач зээ, төрсөн ах дүү, ач дүү, зээ дүү нар нөхөн олговор авахаар цагаатгалын хуулийн дагуу материалаа бүрдүүлэх шатандаа явна. Нөхөх олговрыг хөөцөлдөх нэхэмжлэгчгүй, мөн өөрөө байхгүй болсон хэлмэгдэгчдийг тооцож гаргах боломжгүй. 

Улс төрийн хилс хэрэгт хэлмэгдээд 1998 оноос өмнө цагаатгагдсан хүнийг цагаатгагдсан эсэхийг мэдэж чадахгүй, эрэл хайгуул хийлгэж, удаан хугацааны дараа тухайлбал 2001-2002 онд материал нь олдсон, одоо түүний нөхөн олговрыг авахаар хөөцөлдөж байгаа иргэд ч нилээд гарч ирж байна. 

Хэлмэгдээд цагаатгагдсан боловч төрөл төрөгсөд нь мэдэхгүй, материалыг нь олохгүй, олсон ч садан төрлийн холбоо тогтоогдож өгөхгүй тохиолдлууд нилээд байна. Дээрх байдлаас шалтгаалан хэлмэгдсдэд нөхөн олговор олгохтой холбогдсон хуулинд заасан хугацааг дахин сунгуулах саналыг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа. 

С.Төмөр-Очир: За Бямбадорж гишүүнд баярлалаа. За одоо хууль санаачлагчийн илтгэлтэй холбогдуулж асуулт асуухаар гишүүд нэрээ ирүүлсэн байна. Дулам гишүүн, Гомбожав гишүүн, Цэрэнжав гишүүн, Өвгөнхүү гишүүн, Эрдэнэбилэгт гишүүн, Шаравсамбуу гишүүн, Далайхүү гишүүн, Ганбямба гишүүн, Баттулга гишүүн, Г.Нямдаваа гишүүн, Бадам гишүүн. Бадам гишүүнээр таслая. За ингээд Дулам гишүүнийг асуултаа асуухыг урьж байна. 

С.Дулам: За баярлалаа. Улс төрийн хилс хэрэгт хэлмэгдэгч өөрөө эхнэр, хүүхдүүд нь нөхөн олговроо авч дууссан гэж үзэж байгаа юм байна. Гэтэл бас зарим тохиолдолд жишээлбэл 1932 оны үед ч юмуу бөөнөөрөө өчиггүйгээр буудуулсан ийм тохиолдол гарсан юм байна. За тэгээд тэр хэрэг материал нь бол Тагнуулын ерөнхий газраа байдаггүй, олддоггүй, ер нь хаанаас ч олддоггүй ийм тохиолдол, гэтэл одоо яг ингэж хэлмэгдсэн нь үнэн байдаг. Хэлмэгдсэн гол шалтгаан нь бол ерөөсөө л лам хувраг, хутагт хувилгаан гэсэн ийм буруутгалаар тэр үеийн сум, орон нутгийн удирдлагын бараг заавраар ингээд хэлмэгдүүлчихсэн байж байдаг. Энэ хүмүүсийг цаашдаа яаж цагаатгаж, ямар арга хэмжээ авах ёстой болох вэ гэдэг нэг асуулт байгаа юм. 

Дараа, хоёрдугаарт нь мөн хэлмэгдэгчийн нэр овог нь зөрсөн ч юмуу, ухаандаа өөрөөр хэлэх юм бол нутгийнхний тэр авгайлдаг нэрээр ч юмуу явчихаад овог нэр нь зөрөөд иймэрхүү байдлаар хэрэг материал нь будилаад нөхөх олговор авах боломжгүй байгаа ч юмуу тийм тохиолдол бас байна. Энийг одоо ямар үндэслэлээр яаж шүүж үнэн зөвийн олж болох вэ гэсэн ийм асуулт байгаа юм. 

Гуравдугаарт бол энэ нөхөх олговрыг ерөөсөө бас зарим зальтай хүмүүс давхардуулаад авчихсан явдал байдаг шиг байгаа юм, тэгэхээр энийг одоо яаж барагдуулж үнэн зөвийг нь олдог, яг ийм тоо хичнээн байна вэ одоо. Ийм нэг 2-3 асуулт байна. 

С.Төмөр-Очир: Дулам гишүүний асуултад хариулъя.  

Ж.Бямбадорж: За хариулъя. Дулам гишүүний эхний асуулт материал нь олдохгүй байгаа нөхцөлд одоо яах вэ гэж. За материал нь олдохгүй ч гэсэн би түрүү хэллээ шүү дээ, 8.0 мянга орчим иргэн, за одоогийн байдлаар бүр яг хэрэг нь шалгагдаад түдгэлзсэн байгаа 700 гаруй иргэний асуудал Улсын ерөнхий прокурорын газар дээр байгаа гэж. Тэгэхээр энэ бол өргөдлөө гаргасан гэж үзэж байгаа юм. Гишүүдэд хэлэхэд хоёр хугацаа 2000 онд сунгуулж байсан бол одоо нэг л хугацааг нь сунгуулъя гээд байгаа шүү дээ. Өргөдөл гаргах хугацааг одоо болно, хууль 3 жил өгсөн, бид 2 жилийн хугацаа сунгаж өглөө, энэ хугацаанд нилээд ажил хийснийг би та бүхэнд бас сая хэдийгээр хууль маань ганцхан өгүүлбэртэй жижиг хууль байсан боловч танилцуулга 3 хуудас материал дотор уншихдаа нилээн дэлгэрэнгүй хэлсэн гэж бодож байгаа.

Тэгэхээр зэрэг өргөдөл авах хугацаагаа болъё, харин өргөдлөө гаргасан хүмүүсийн асуудлыг шийдвэрлэсэн нөхөн олговор олгох хугацаагаа 5 жилийн хугацаагаар сунгая гэсэн ийм л саналыг оруулж байгаа юм. Тэгэхээр энэ хүмүүс бол материалаа, өргөдлөө өгчихсөн. Зүгээр ер нь материал нь олдохгүй байгаа юм байна. Бид энэ архивуудад, холбогдох архивуудад 2 ч удаа улсын комисс үзлэг хийсэн. Нэг ёсны хардаж эд нар ерөөсөө залхуураад ч юмуу, эсвэл ажлын ачааллаас болоод материалаа нэгбүрчлэн үзэж чадахгүй байна уу гэсэн байдалтай одоо ний нуугүй хэлэхэд хардлагын байдалтайгаар ч шалгаж үзлээ. Одоо ерөөсөө байгаа архиваа бүгдийн үзэж дууссан. 

Зүгээр одоо 1 сарын 1-нээс эхлээд Засгийн газар тодорхой санал тавьж 2 орон тоо нэмүүлж байгаа. Ингээд тэр үеийн нам, захиргааны байгууллагын тайланг нэг шүүж үзье гэж бодож байгаа. Тэр тайланд та өөрөө хэллээ шүү дээ, тэр үед сумын захиргаа бариулаад явуулсан байж магадгүй гэж, хэрэв тэгсэн бол тэр сумын захиргааны тайланд байж магадгүй жилийн тайланд нь, эсэргүү ч гэдэг юмуу, баян нудраган гэдэг юмуу тэрийг одоо барьж хүргүүлсэн гэсэн тийм бичиг тэндээс нь олддог юм бол, тайланд нь гарч ирдэг юм бол холбогдох материалтай нийлүүлээд ингээд цагаатгах ажлыг хуулийн байгууллагад нь өгөөд шийдүүлье гэж байгаа юм. 

Ямар нэгэн баримтгүйгээр цагаатгаж болохгүй, яагаад гэхээр хууль маань тийм. Дээр нь одоо 2-оос доошгүй уг асуудлыг гэрчилдэг хүмүүсийн гэрчтэйгээр шүүх шийдвэр гаргаж байгаа. Энд одоо зөв ч юм их байна, буруу ч юм их байна. Ний нуугүй хэлэхэд яг тэрийн байдлыг гэрчилдэг хүн өнөөдөр бараг үлдсэнгүй. За би нэг 10-тай байсан, 15-тай байсан, тэгээд манай нутгийнхан тэгэж ярьдаг л юм билээ, би яг үнэндээ хэлэхэд мэдэхгүй гэдэг. Одоо эхлээд л хэрэг бүрдүүлэхэд л тийм би мэднэ, үзсэн, харсан, сонссон, яг тийм хүн байсан гээд бичиг хийгээд өгчихдөг, шүүх дээр очоод асуудлын шийдээд за та хаанаас барьж явсан, ямархуу янзын хүн байсан гэхээр өө мэдэхгүй мэдэхгүй хүнээс сонссон, манай ах, манай аав тэр тэгэж л байсан болохоос би өөрөө үзээгүй гээд ингэчихдэг. Тэгэхээр зэрэг шүүх тэрийн цааш нь үргэлжлүүлэн шалгах боломжгүй болчихдог юм. Тэгэхдээ ямар ч байсан энд ахиц гарах байхаа гэж бодож байна. 

За овог нэр нь зөрсөн, янз бүрийн юм бий. Одоо нөгөөх энэ чинь бас нэг зовлон тийм байгаа юм. Цагаатгасан хүн байж байдаг, нэхэмжилж байгаа хүн нь одоо төрөл садангийн холбоо нь тогтоогдохгүй, эсвэл нөгөө хүний нэр нь жаахан зөрөөд байдаг. Тэр ч битгий хэл хэргийн явцад их сонин тохиолдол гарсан Гомбын гээд, тэр ламын нэр Гомбо овогтой гэчихсэн, яагаад ийм байдаг юм гэхээр манайх Гомбо бурхан шүтдэг байсан тэгээд бурханаасаа овоглосон юмаа, нээрээ эднийх бурханаас овоглосон гээд байдаг тэгээд тэрийг чинь итгэхэд хэцүү шүү дээ. Өөрийнхөө ааваар овоглосон ч юмуу, нээрээ Гомбо гэдэг бурханаар овоглосон ч юмуу энийг чинь одоо шийдэхэд үнэхээр хэцүү. Иймэрхүү юмнууд зөндөө байгаа. 

Харин хуучин монгол бичгээр бичихэд янз бүрээр бичдэг тийм юм байдаг юм байна. Тэр энэ тэрийг харгалзан үзэж байгаад бас одоо нээрээ ч бас ингээд биччихсэн байж магадгүй гэдэг үндэслэлийг шүүхэд шийдээд бас цагаатгаж байгаа юм бий. Тиймэрхүү одоо нэрний юмнууд гардаг юм билээ. Одоо хуучин монголоор бичихдээ алдаатай бичсэн Дансүрэн, Дансран ч гэдэг юмуу иймэрхүү юмнууд байдаг юм байна шүү дээ, энийг бол хуулийн байгууллага үзээд овог нэрийг яаж байгаа, зүгээр түүнээс бишээс Дамдин, Гомбо хоёр бол хоёр өөр шүү дээ, Дамдинг Сүрэн гээд бичсэн байхад нөгөөх нь Шаравын Сүрэн гээд ч бичсэн байдаг юм бол тэгвэл ерөөсөө арга байхгүй ийм юмнууд байгаа юм. 

За зальтай хүмүүс гаралгүй яахав зөндөө гарсан. Дээр нь манай Шүүх энэ дээр маш хариуцлагагүй хандсан юмнууд бий. Хагас жилээс өмнө би Шүүхийн ерөнхий зөвлөлийн дарга байхад нь Нямдорж сайдад Дээд шүүхийн ерөнхий шүүгч Ганбат нарт одоо 63 хүний материалыг шилжүүлсэн юм. Танай шүүх ингэж ажиллаж байна шүү гэж. Зарим нь бүр илэрхий давхардуулаад олгосон, заримд нь олгох ёстой хүн, олгох ёсгүй хүнд олгочихсон, зарим нь шүүгч нь хуйвалдаж байгаад авчихсан юм ч гарсан. За тэгээд яахав гэхээр зэрэг тэдгээрийн 40-өөдийг буцаагаад Дээд шүүх баталгаажуулсан байна лээ, би тэр асуудлыг дахиад хэрэг нэр бүрчлэн танилцаж байгаа, тэгээд одоо бас дахиад шүүхэд өгнө, олон түмэнд мэдээлнэ. Энэ одоо арай дэндэж байна, энэ одоо татвар төлөгчдийн мөнгө, төрийн мөнгө, гэтэл энэ дээр янз бүрийн ар өврийн хаалга хэрэглэдэг, танил тал хэрэглэдэг иймэрхүү юм гарсан. За ийм л байна. 

С.Төмөр-Очир: За Дулам гишүүн тодотгоё гээд байна. За Дулам гишүүн. 

С.Дулам: За уучлаарай, энэ бас сонгогчдийн, олон түмний санал хүсэлтийг барагдуулах учир шалтгаан байгаа учраас би бас тодруулах юмаа энэ завшаан дээр нь тодруулаад авъя гэж бодож байна. Тэгэхээр одоо тэр хоёр хүний гэрчлэх гэдэг дээр бол жишээ нь одоо нас заах уу, яг тэдэн настай хүнийхийг шүүх авч хэрэгсэнэ, тэдэн настайг авч хэрэгсэхгүй гэсэн тийм юм байна уу, үгүй юу. Ухаандаа ихэнх нь одоо тэр гэрчилж байгаа хүмүүс бол одоо 10 настай, 9 настай байсан гэх хүмүүс бол өөрөө яг биеэрээ гэртээ байж байгаад өөрийнхөө эцэг, эхийг баривчлуулсан, ах дүүсээ баривчлуулсан хүн байгаа байхгүй юу, би тэр үед 9 настай байсан гэсэн. Тэгэхээр энэ хүний нас нь хэтэрхий бага байна гээд ингээд хэрэгсэхгүй байх ёстой байна уу, үгүй юу нэгдүгээрт. 

Ж.Бямбадорж: Энэ насаар ч бас яаж байгаа юм биш, үнэхээр бодитой, тэр чинь ингэж байгаа шүү дээ өргөдөл гаргаад тэрэнд чинь тодорхой мөрдөн байцаалт гэдэг юмуу даа тийм юм явуулаад ингээд хэрэг бүрдүүлж байгаа юм. Ингээд хэрэг бүрдүүлээд тэрийгээ шүүх хэлэлцэж байгаа юм. Хэлэлцээд энэ хангалттай нотлох баримт мөн гэж үзвэл цагаатгаж байгаа юм. Энэ хүмүүсийн гэрч нь үнэхээр хангалттай нотлох баримт болж чадахгүй байна гэвэл одоо үнэхээр цагаатгах боломжгүй байна, дахиж юм гаргаж ир гээд ингээд яачихаж байгаа юм. 

Ер нь Дулам гишүүн ээ, төрийн ямар нэгэн баримт бичигт одоо тэр хэлмэгдсэн гэдэг нэр л байвал одоо ерөөсөө тэр хүний шаардлагагүйгээр цагаатгаж байгаа. 

С.Дулам: Алгын чинээ ч байхгүй юмуу гэдэг шижиг төрөөд байгаа байхгүй юу, ерөөсөө бараг л ямар ч юугүй л байгаа юм шиг санагдаад байгаа байхгүй юу. 

Ж.Бямбадорж: Тэгээд энэ дээр бол яахав ээ, гишүүдэд ч их өргөдөл ирж байгаа байх, надад ч их өргөдөл ирж байгаа, үнэхээр тэр үед алга болсон бүх хүмүүсээ эргэж яаж байгаа юм, зарим нь одоо сураггүй явж байгаад алга болчихсон, зарим нь одоо ерөөсөө эрүүгийн хэргээр дуудагдаж явж байгаад хаашаа алга болсон нь мэдэгдэхгүй алга болсон, зарим нь суллаад буцсан гэдэг материалтай тэгээд хаашсан юм одоо байхгүй иймэрхүү юмнууд байгаа. 

С.Дулам: Тэр он, оноор хамаа байна уу, үгүй юу. 1932 оны үеийнхийг нилээн сүүлд нь авч үзнэ гэсэн тийм тал байна уу. 

Ж.Бямбадорж: Байхгүй, байхгүй. 

С.Төмөр-Очир: За баярлалаа. Гомбожав гишүүн асуултаа асууя. 

Э.Гомбожав: За баярлалаа, эхний асуулт төстэй асуулт юм. За тэр яахав бөөнөөр нь ингээд буудсан нэг асуудал байх юм. Баригдаж яваад, баригдах нь бол баригдсан гэж байгаа, замдаа явж байгаад юмуу, одоо хоригдож байгаад ямар нэгэн зохих байгууллагын шийдвэр гараагүйгээр одоо ингээд нас барсан улсууд байдаг юм байна л даа. Тэгээд одоо энэ улсууд ингээд нөгөө архиваар яваад үзэхээд зэрэг материал нь байдаггүй, баригдаад явсан уу гэвэл баригдаад явсан гэдэг. Тэгээд нэг ийм улсууд надад өргөдөл бичих юм, би бас Сампилноров гуайд ч гэсэн түрүү баахан та нэг хариу өгч үзээч гээд байгаа, ийм бас нэг зовлонтой хэдэн улсууд байна. Энэ асуудлыг яах вэ гэдэг нэг асуудал байна. 

Хоёрдугаарт нь бас нэг яг одоо ингээд баригдаад явахад нь эхийнхээ хэвлийд байсан товарищууд байдаг юм байна л даа, за тэгээд нөгөө төрчихдөг баригдсаны дараа, за тэрэн ч яахав одоо ингээд зохих журмын дагуу нөгөө материал нь байж байдаг одоо аль гэдэг юм Дээд шүүхийн ч гэдэг юмуу, тэр онцгой комиссын шийдвэр байж байдаг, нөгөө төрсөн хүүхэд чинь одоо ингээд нөхөн олговроо авъя гэхээр зэрэг хүн амын тооллого дотор тэр хүний нэр байдаггүй, ингээд авч чадахгүй болчихлоо гэсэн бас нэг ийм асуудал байх юмаа. Энэ асуудлыг одоо ер нь яаж шийддэг юм бэ гэдэг хоёр асуулт тавъя. Баярлалаа. 

С.Төмөр-Очир: За баярлалаа. Ийм юм байна, бид нар одоо яг хууль хэлэлцэх гэж байгаа шүү дээ, сунгах уу, үгүй юу гэдэг юмыг хэлэлцэх гэж байгаа болохоос одоо ингээд асуугаад байвал их олон юм асууна. Хуультайгаа холбоотой юм асуухгүй бол яг одоо цагаатгалтай холбоотой юм асуугаад ингээд явахаар өнөөдөр дуусахгүй юм болох нь байна. 

Ж.Бямбадорж: Энэ дээр бол гишүүдийг үнэхээр зовоож байгаа асуудал учраас энэ асуултад хариулъя, яагаад гэхээр гишүүдэд ч их өргөдөл өгч байгаа, надад ч их өргөдөл өгч байгаа, энэ асуудлыг бас одоо хэвлэл мэдээллээр иргэдэд хүргэхийн үүднээс энд бас зөв зүйтэй хариулт өгч байх нь зүйтэй болов уу гэж бодож байна. 

За материал нь олдохгүй байгаа талаар би түрүү Дулам гишүүний асуултад хариулахдаа нилээн тодорхой хариулчихсан. Энэ дээр бол иймэрхүү юм бий. Жишээлбэл, одоо манай намын дарга байсан Очирбат гуайн аав Гомбожав гэдэг хүн баригдаад л алга болчихсон, нударган гэж баригдаад алга болчихсон. Тэгэхээр ерөөсөө материал нь олддоггүй юм, харин Очирбат гуай ямар санал тавьдаг вэ гэхээр зэрэг би хатуу үед намд элсэж байхдаа удаа дараагийн албанд томилогдож байхдаа аавыгаа ингээд нударган гэдгээр баригдаад явж байсан гэсэн ийм өргөдлүүд одоо намын архиваас гаргаж ирдэг юм л даа. Тэгэхээр зэрэг би хатуу үед ийм өргөдөл гаргаж байсан юм чинь хэлмэгдсэн гэдэг нь тодорхой байна шүү дээ гэж. 1929 онд баригдаад явсан малын тоо байж байгаа, 1931 онд тоологдсон малын тоо байж байгаа, гэтэл манай малын тоо ерөөсөө эд хөрөнгийн тоо бол юу ч үгүй болсон байгаа юмаа, тэгэхээр энэ хооронд зуд болоогүй гэдгээ ийм ийм байдлуудаас болоод цагаатгаж болдоггүй юмуу гээд ингээд нэхээд байдаг юм л даа. Гэтэл нөгөөх нь бас яг тэр Гомбожав гэдэг хүнийг үнэхээр хэлмэгдснийг цагаатгах баримт болж чадахгүй байгаа юм. Тийм л учраас бид нар тэр үеийн тайлангуудад энэ үлдэж байгаа хугацаанд, энэ ирэх оны 1 сарын 1-нээс эхлээд нилээн эрчимтэйхэн архив ухая гэж бодоод байгаа юм, 2 хүний орон тоо гаргаж авч байгаад. 

За тэр хүүхдийн хувьд бол ийм шүү дээ Иргэний хуулинд байж байгаа, хэний хүүхэд төрсөн хүүхэд гэж үзэхгүй гэж, өөрөөр хэлбэл тэр эцгийг нас барснаас хойш 10 сарын дотор төрсөн хүүхэд байвал энийг бол тэр хүний хүүхэд гэж үзэж байгаа. Ганцхан хүн амын тоонд магадгүй 1929 оны хүн амын тоонд байхгүй байхад 1931 оны хүн амын тоонд эсвэл одоо 1940 оны хүн амын тоонд нөгөө хүүхэд 1 настай, 2 настай гээд бүртгэчихээд тэр нь урагшаагаа нөгөө хүн рүүгээ хөөгөөд хүрч байвал энэ дээр нэг их хатуурхаад байгаа юм байхгүй. Яг энэ материалаа манай Сампилноров гуайд өгчихөөрэй Гомбожав гишүүн ээ. 

Тэр нь нотлогдож байгаа, яагаад овгоо өөрчилсөн гэхээр зэрэг аав нь байхгүй ч гэдэг юмуу, эсвэл ээжийнхээ овгоор овоглочихсон, эсвэл нагац гээд овоглосон юмнууд нь хүн амын тоогоор гараад ирж байгаа, шахагдаад гараад ирж байгаа. 

С.Төмөр-Очир: За Цэрэнжав гишүүн асуултаа асууя. 

Л.Цэрэнжав: Баярлалаа. Ганц хоёр асуудал тодруулъя, зарим нь давхцаж байна. Түрүү Бямбадорж даргын сонсголд ч гарлаа, 200 хэдэн хүн хэлмэгдээгүй гэдэг нь нотлогдсон, тэрийг бол одоо өргөдөл гаргаж байгаа улсууд нь мэдсэн байх. 700 гэнэ үү хэдэн хүн түдгэлзүүлсэн гэж байна. Энэ улсууд чинь ахиад найдвар байна уу, үгүй юу. Түдгэлзүүлнэ гэхээр ерөөсөө ахиад хөөцөлдөөд хэрэггүй гэсэн ойлголт авч байна уу энэ дээр нэг хариул өгөөч нэгдүгээрт. 

Хоёрдугаарт, энэ одоо орон нутагт явж байхад за яахав ах дүүгийн холбоо нь тогтоогдохгүй, сахилынхаа нэрээр авсан ч гэдэг юмуу янз янзын шалтгаанаар ингээд олон дахин буцах юм их хүндрэл учруулж байх юмаа, тэгээд хариу шийдэгдэхгүй ингээд одоо нэгэнт хэлмэгдээгүй нь тогтоогдоогүй учраас ингээд өргөдлөө өргөөд яваад байх нь зүйтэй гэж л хэлэх, нэгэнт өргөдөл өгсөн учраас өргөдөл хугацаандаа багтсан байгаа, тийм учраас хэлмэгдлийн судлах хугацаанд нь ахиад л одоо асуудлаа шийддэл одоо холбогдох байгууллагуудад өргөдөл гаргаад яваад байх ийм л бололцоо нээгдэж байна гэж үзэх үү. 

Гуравдугаарт, бас нэг одоо хөдөө байдаг хүүхдүүд, төрсөн дүү нар нь, эхнэр нь ойлгомжтой боллоо, тэр ач зээ нар гээд яриад байна, ач зээ нар нь авчихаад тэгээд зарим ач зээ нартаа өгөөгүй. Тэр бол би одоо энэнээс арай нэг үе илүү юм байгаа юм, нэг үеийн доогуур байж миний юмыг хуваагаад авсан одоо би яах вэ гэсэн. Би бол эцэг талаараа ясны ойрхон байхад ээж талын хоёр дахь хүн нь ингээд хэлмэгдлийн мөнгийг авсан ач зээ гээд. Одоо би хаашаа хандах вэ, тэрэнтэй заргалдаад аваад мөнгийг чинь идээд байхгүй болжээ, энийг одоо ямар шийдвэр гаргах вэ гэдэг ийм асуудал яриад байгаа юм л даа, тэгэхээр энэ дээр ямар хариулт өгөх вэ, энэ бол одоо өнгөрсөн гэж хэлэх үү. Ийм нэг асуултыг тодруулъя. 

Ж.Бямбадорж: За нэгдүгээр асуудалд, түдгэлзүүлсэн гэдэг бол өргөдлөө өгчихсөн гэсэн үг. Түдгэлзүүлэлтийн явцад би түрүү хэллээ шүү дээ материалууд шалгаж байна гэж, гараад ирдэг юмаа ганц нэг хүний нэр. Тэгвэл хуулийн байгууллагад нөгөө гараад ирэхээр нь зэрэг манай комисс, тэр иргэн өөрөө шууд хуулийн прокурор дээр нөгөө түдгэлзүүлсэн хэрэг дотроос чинь нэг ийм юм олдлоо гэхээр зэрэг хэргээ түдгэлзүүлсэн хэргээ сэргээж мөрдөөд за энэ нотлогдлоо гээд шүүхэд өгөөд ингээд цагаатгаад явчихдаг юм. Найдвар байлгүй яахав, байгаа учраас та бүхэнд энэ хугацаа сунгаж өгөөч гэж байгаа юм. За нэг талаас тэр. 

За тэр ач зээ нар гэж, энэ уг нь бол тэр хэлмэгдэгчийн нөхөн олговрыг авах эрхтэй бүх хүмүүс дундаа өргөдөл гаргаж авах ёстой юм, тэгээд энд тэнд амьдардаг, өөр өөр газар байдгаас шалтгаалаад хэн нэг нь түрүүлээд авах юмуу ийм юм гарч байгаа. Тэр тохиолдолд нэгэнт авчихсан, төр бол үүргээ биелүүлсэн цагаатгасан, нөхөн олговрын өгсөн, харин тэр хувааж авах асуудлаа иргэний шугамаар өөрсдөө зохицуулах асуудал. За ийм л хариулт өгье. 

С.Төмөр-Очир: За Өвгөнхүү гишүүн асуулт асууя гэсэн байна, Өвгөнхүү гишүүнийг урьж байна. 

Б.Өвгөнхүү: За баярлалаа. Миний асуулт Дулам гишүүнийхтэй ойрхон юм тэгэхдээ тодорхой хариу авсангүй, арай жоохон тодруулж асууя гэж бодож байна. 

Хэлмэгдэгч нь тодорхой одоо 80 хүрч байгаа өвгөн байдаг, хоёр ахын буудсан байгаа, гэтэл нөгөө авах гэж байгаа, 80 хүрч байгаа өвгөн маань одоо нэг лам ирээд нэрийн соль гэж хэлээд нэрийн солиод бүртгэлгүй үлдэж. Тэгээд өөрөө хараад л байгаа байхгүй юу хоёр ахын алсан, гэтэл нөгөө өвгөнийг нотлох хүн байхгүй, тэгээд түрүү хариу авсангүй л дээ. Чухам одоо ингээд харуулаад л тодорхой байгаа юмыг ер нь чухам яах гэж байгаа юм бэ гэдгийг асуумаар байна, бүр тодорхой. Нэгд. 

Хоёрдугаарт, бид Байнгын хороон дээр асууж байсан уг нь Ринчин гуай байсан бол зүгээр байж. Ер нь одоо энэ цагаатгалын мөнгө олгох явцад завшигчид гарч ирж, хууль завших бололцоог шүүх олгосон байна. 30.0 сая төгрөгийг завшсан гэж байгаа, өөрөөр хэлэх юм бол дундуур нь ороод огт хаа хамаагүй хүмүүсийг авчихсан байж байгаа. Энийг одоо, энэ явдал энэ хугацаа сунгахад нөлөөлж байгаа юу, үгүй юу. 

Ж.Бямбадорж: Тэр 30.0 сая төгрөгийн, би түрүү хэлсэн 63 материал Дээд шүүхэд өгсөн байж байгаа гэж, тэр 30.0 сая төгрөг бол энэ цагаатгах ажилтай ерөөсөө хамаа байхгүй. Манай комисс харин одоо татвар төлөгчдийн энэ мөнгийг хууль бусаар шүүхийн шийдвэрээр өгсөн, шийдвэр хууль бус гарсантай бол бид ажил хариуцаж байгаа үед хөөцөлдөж байгаа, энэ хугацаа сунгахтай ерөөсөө хамаа байхгүй. 

За өөрийн чинь тэр тов тодорхой гэж хэлээд байдаг бол нээрээ л хүнтэй уулзахад тов тодорхой юм шиг, гарцаагүй л юм шиг байдаг юм. Хууль бол тодорхой нотлох баримт дээр үндэслэдэг учраас нотлох баримт байхгүй тохиолдолд ерөөсөө яаж ч чаддаггүй юм. Жишээлбэл, саяын таны хүний хувьд бол тэр овог нэр сольсон гэдэг нь удаа дараагийн хүн амын тооллого, тэр үеийн материалаар л нотлогдохгүй, эсвэл тэрийг нь гэрчлэхгүй бол хүний хэлснээр арга байхгүй. Одоо ийм юм гарч байгаа гишүүд ээ. Тухайн нутагт юу гэдэг юм Самдан гэдэг хүн хэлмэгдсэн байхад тэр Самдан гэдэг хүний хэлмэгдлийг тэрний үр хүүхэд нь Дорж гэдэг хүн байсан гэж үзье л дээ, гэтэл хаа хамаагүй Дорж би тэр Самдангийн хүү Дорж байгаа юмаа гээд, өөрөөр хэлбэл тэр Самданг нэхэмжлэх хүнгүй болсон байгаа байхгүй юу бүх ах дүү, төрөл төрөгсөд нь дууссан, тэрийг нь мэдээд Дорж гэдэг хүн энэ Дорж чинь би, энэ Самдангийн юмыг би авах ёстой гээд байдаг, бүх юм шалгаад ирэхээр зэрэг чинь тэр Самдангийн Дорж нь аль эрт нас барсан, өөр зальтай нэгэн Дорж явж байдаг байхгүй юу. Тэгэхээр зэрэг хүний үгэнд итгэж, хүний ярьж байгаад итгэх арга байхгүй, би өөрийн чинь ярьж байгаа хүнийг одоо ингэж байгаа гэж хэлэхгүй байна, үнэн ярьж байгаа байх. Гагцхүү нотлох баримт байхгүй бол тэр хүний яриагаар асуудлыг шийдэх ямар ч боломж байхгүй, хууль маань тийм. 

С.Төмөр-Очир: За Эрдэнэбилэгт гишүүн. 

Б.Эрдэнэбилэгт: За баярлалаа. Тэгэхээр энэ хуулийн 6.3 дахь хэсгийг цаашид сунгахгүй гэдэг санал орж ирж байгаа л даа. Тэгэхээр энд нэг ийм л юм бодоод байгаа юм. 

Улсын хэмжээгээр нийт 71.7 мянга орчим хүн хилс хэрэгт холбогдсон байна гэж үзсэн байна. Yүнээс нэг 41.0 мянга гаруйг нь цагаатгасан, өргөдөл авчихсан юм байна. Тэгээд эний ард нь одоо 30.0-аад мянган хүн үлдээд байгаа юм шиг энэ танилцуулга дээрээс тоог нь бодоод байхаар зэрэг харагдаад байх юм. 30.0 гаруй мянган хүн ерөөсөө өргөдөл бичигдээгүй, асуудал нь шийдэгдээгүй үлдэх гээд байна. Тэгэхээр зэрэг энэ хүмүүсүүд өргөдөл өгөх нөхцөл бололцоог нь одоо үндсэндээ 6.3-аар ингээд хаачихаад зэрэг 30.0 мянган хүний асуудлыг огт хөндөгдөхгүй хаягдах гээд байгаа юм биш үү. Тийм учраас би юу сонирхоод байна вэ гэхээр зэрэг ерөөсөө хэлмэгдсэн буюу энэ сураггүй алга болсон энэ хүний тоо өргөдөл өгсөн ямар нэг хэмжээгээр хариу авсан, цаашид шийдэгдэх ёстой гэсэн энэ хоёр тооны хооронд чинь хичнээн хэмжээний хүн ерөөсөө үлдчихээд байна вэ. Яагаад өргөдлийг цааш нь авах хугацааг хаах гээд байгаа юм бэ гэдэг асуудал гарч ирээд байгаа байхгүй юу. 

Танилцуулгаас үзэхээр зэрэг 30.0 гаруй мянган хүний асуудал огт хөндөгдөөгүй байна гэсэн ийм юм харагдаад байна л даа. Энийг хариулж өгөөчээ гэж хүсч байна. Баярлалаа. 

Ж.Бямбадорж: Ямар тоо яриад байна даа, зүгээр тоон дээр ярьж болох юмаа. Нийтдээ яахав бид нарын нэг тоогоо ойролцоогоор шүү дээ, дунджаар. Энэ хуулийн байгууллагуудын гаргаж өгч байгаа энэ 35.0 мянга гаран, 1950-иад оноос хойш гээд ингээд нэг нийтдээ 36.0 мянга гэж. Энэнээс 28.0-29.0 мянга гаруй хүний цагаатгачихаад байна одоо. Тэгэхээр цаана нь 7.0 мянга гаруй хүн байгаа. Энэ 7.0 мянган хүний цагаатгах ажлыг явуулна. Энэ бол миний хэлээд байгаа хоёр хугацаа чинь бол нөхөн олговортой холбоотой асуудлууд шүү дээ. Тэгээд өөрийн чинь хэлдэг яагаад энэ хугацааг сунгахгүй байгаа юм бэ гэдэг дээр би хариулт хэлэхгүй бол болохгүй. 

Хууль 3 жил өгсөн, 1998 онд гарсан хууль 3 жилийн дотор өргөдлөө өг гэж, би 2000 онд та бүхэнтэй ярьж байгаад бас энэ асуудлыг 2 жилийн хугацаанд сунгаж өгөөч, энэ хугацаанд бид бас тодорхой энэ өргөдөл гаргуулах ажил хийе гэж. Энэ хоёр жилийн хугацаанд нилээд ажил хийсэн. Бүх сум, баг, хорооны Засаг дарга нарт, аймгийн Засаг дарга нарт, аймгийн Иргэдийн төлөөлөгчдийн хурлын дарга нар буюу салбар комиссын дарга нартаа та нар айл бүрээр ороочээ, өрх болгоноор орооч, танайд хэлмэгдсэн хүн бий юу гээд бүртгээд яв гэж. Ийм юмыг хоёр удаа шаардаж хийлгэсэн. Дээр нь радио, телевизээр, хэвлэл мэдээллийн хэрэгслээр өргөдлөө гаргаач гэдгийг бол нээлттэй ийм ярилцлагуудыг удаа дараа хийсэн. 

Одоо бол ер нь өргөдөл гаргах, иргэнээс шалтгаалах тэр боломжийг төр эхлээд 3 жил гаргаж өгсөн, дараа нь 2 жил нэмлээ, нийтдээ 5 жил гаргаж өглөө. Энэ хугацаанд төр зүгээр байсангүй. Одоо иргэн та энэ 5 жилд өөрийн боломжоо ашиглаж чадаагүй бол одоо төр энэ ажлыг сунгаад байх боломж байхгүй гэдгээр. Нөгөө нэг хугацааны хувьд бол төр өөрөөс шалтгаалж байгаа учраас, хийгдэх ажил их байгаа учраас, шалгагдах юм их байгаа учраас тэр одоо дараачийн олгох хугацааг 3-5 жил сунгаж өгөөч л гэж байгаа юм. 

С.Төмөр-Очир: За баярлалаа. Шаравсамбуу гишүүн асуулт асуухыг урьж байна. 

Б.Шаравсамбуу: За баярлалаа. Тэгэхээр нэгдүгээрт энэ хилс хэрэгт хэлмэгдэгчдийг цагаатгах, нөхөн олговор олгох хугацааг 3 жилээр сунгая гэдэгтээ бол санал нэгтэй байна. Гэхдээ сая өргөдөл авах хугацааг бол сунгахгүйгээр санал орж ирж байгаа юм байна сая ч Эрдэнэбилэгт гишүүн асуулаа. Тэгэхээр энэтэй холбогдуулаад дахиад нэг асуухад ер нь хэднээр өргөдөл авах хугацаа маань эцсийн яг дуусах гэж байгаа вэ, яг энэ дээр одоо цаана нь хүн үлдээгүй байх гэдэгт үнэхээр итгэлтэй байж чадаж байна уу. Дахиж одоо радио, нийтийн хэвлэл мэдээллийн хэрэгслээр дахиад нэг сайн зарлах юм байгаа биз дээ одоо ингээд хаах гэж байна шүү гэдгээ. Нэгд.

Хоёрт, нөхөн олговрыг буруу хүмүүс андуураад авсан байдаг тухай олон жишээнүүд ярьлаа. Энэнээс гадна энэтэй адил төстэй, бүр өөр аймаг, өөр сумын хүнд одоо үнэмлэхийн өгөөд явуулсан ийм алдаанууд байдаг юм байна. Тухайлах юм бол Завхан аймгийн Батдэлгэр гэдэг хүн хэлмэгдсэн материалаа гаргасан чинь Баянхонгор аймагт Батдэлгэр гэдэг хүнд өгөөд явуулсан, тэгээд нөгөө хүнийг яваад очихоор зэрэг тэр хүнээс олж ир гэж. Тэр хүн чинь яаж одоо, ямар зардлаараа явж Баянхонгороос тэрийг авах юм. Тэгээд энд бас Дээд шүүхэд өргөдөл өгөхөөр зэрэг энийг бид авч хэлэлцэхгүй, нэгэнт гарсан юм байна гээд иймэрхүү будлианууд бас байгаа юм байна. Энийг зүгээр тодорхой өөр олон жишээ байдаг юмуу, үгүй юу, аймаг, сум дамжиж алгасаж явсан. За байдаггүй бол зөвхөн энэ дээр заавал өнөөдөр биш дараа нь бас одоо хариу мэдэгдэж өгөхгүй юу гэж комиссоос хүсч байна. 

Ж.Бямбадорж: За тэр өргөдлийн хугацааны хувьд би тодорхой тайлбар хэллээ дээ Шаравсамбуу гишүүн ээ. Одоо 2 сарын 1-нд дуусна, ирэх оны. Зүгээр өөрт нь маш хүндрэлтэй болно, нэг жаахан гарц бий, тэр нь юу гэхээр зэрэг шинээр батлагдсан Эрүүгийн байцаан шийтгэх хуулийн дагуу шинээр илэрсэн нөхцөл байдал гэдгээр нэг хөөцөлдөх нөхцөл бий, энэ бол урьдахаасаа нилээн хүндрэнэ. Тийм учраас ямар ч байсан өргөдлөө өгчих гээд байгаа шүү дээ. Одоо бол дахиж энэ өнөөдрийн хэлэлцэж байгаа байдал иргэдэд дахиад нэг цочиогдох байх гэж бодож байна. 

Өөр аймаг, сумын хүнд өгсөн юмнууд байгаа, тэр чинь яагаад гэвэл тухайн үедээ нэг газар амьдарч байгаа тэгээд энэ чинь Монголын 18 аймгаар тараад амьдарсан улсууд ингээд авчихсан юмнууд бий. Тэгэхээр зэрэг энэ бол Шүүхэд нэхэмжлэлээ гаргаад авчихаж болох юм байгаа юм Баянхонгорт. Тэр хүний материалыг та манай Сампилноровт өгчих, бид туслаад тэр холбогдох шүүх рүү нь асуудлыг тавиад үнэхээр аль нь буруу юм гэдгийг хоёр шүүх шийдээд өгөг, ийм маргаан зөндөө явж байгаа. 

С.Төмөр-Очир: За Ганбямба гишүүн асуулт асууя гэсэн байна. 

Н.Ганбямба: За баярлалаа. Би асуултууд давхцсан учраас нэг зүйл энэ УИХ дээр хэлэх гээд холбогдох сэдэв, асуудал нь орж ирэхгүй болохоор хүлээгдээд байсан юм. Уг нь Цагаатгалын комиссоос л асууж байгаа юм л даа. Энэ хэлмэгдэл бол тэгээд Монголын ард түмэн, хамрагдаагүй өрх айл гэж байхгүй айхтар том хар сүүдэртэй холбоотой асуудал. Хэлмэгдүүлсэн олон субъект байдаг. Комментерный гар шургасан ОХУ, энээ тэрээ гээд тэгээд ганцхан улс төрийн хүчинг л баахан байлж авлаа. 

Тэгээд 1995 онд Монгол Улсын анхны Ерөнхийлөгч Очирбат гуай ОХУ-д айлчилж байхдаа улс төрийн хэлмэгдэлд Орос орон ямар ч хамааралгүй гэсэн меморандумд гарын үсэг зурсан байгаа, Орос улс бол ямар ч хамаагүй гэсэн тийм меморандумд гарын үсэг зурсан. Энэнээс, энэ бол улс төрийн бөгөөд эдийн засгийн асар их үр дагавартай юм болсон. Одоо өнөөдөр Польш улс бол Орос улсаар уучлалттаа гуйлгачихаад манайтай адилхан 10 хэдэн тэрбум шилших рублийн өрийг цайруулсан. Монгол Улсад бол маш их баян улс шиг хандаад, бид нараар бараг доллараар төлнө гэдэг ийм асуудал анх гаргаж ирсэн байгаа юм. Гэтэл өнөөдөр ингээд Орос, Монголын өрийн асуудал гарч ирэхээр энэ асуудал гарч ирээд улс төрийн агуулгаар нь энэ өрийн асуудлыг шийддэггүй.   

Тэгэхээр Цагаатгалын комисс бол манайд хамаагүй гэж аягүй бол хэлэх байх, өөрөөр хэлэх юм бол Yндэсний аюулгүй байдлын зөвлөлийн хэмжээнд яригдахаар Монгол Улсад дээрээсээ авахуулаад бүх шатандаа хариуцлага тооцдоггүй ард түмний энэ хэлмэгдэл гэдэг асар том ийм юмны өмнө, ард түмний өмнө том нүгэл хийсэн энэ хүн өнөөдөр улс төр хийгээд л одоо намынхаа сурталчилгааг идэвхитэй хийгээд л явж байгаа байхгүй юу. 

Тэгэхэд би Их Хурлын гишүүний хувьд хэлэх ёстой зүйл гэж бодсон, өнөөдөр хэлмэгдлийн энэ сэдэв орж ирж байгаа учраас би энийг зориуд хэлж байгаа юм. Энэ асуудлыг Цагаатгалын комисс асуудал болгоод тавьж оруулж ирж болдоггүй юмуу, Yндэсний аюулгүй байдлын зөвлөлд ч юмуу. Өөрөөр хэлэх юм бол энэ бол ганцхан хэлмэгдлийн сэдэв биш юм байгаа юм, бүр цаашдаа улс төрийн үр дагавартай, өнөөдөр эдийн засгийн өрийн асуудал бол ганцхан энэ хүний хийсэн, ганцхан гарын үсэг зурсан асуудал хойш үеийн өмнө асар том нүгэл хийчихсэн хүн өнөөдөр улс төр хийгээд явж байхад бид өнөөдөр хараад чив чимээгүй л сууж байгаа. Энийг олон нийт бол тийм сайн мэддэггүй, ойлгодоггүй. Ийм асар хариуцлагатай меморандумд гарын үсэг зурсан. Тэртээ тэргүй энэ хэлмэгдэл бол олон субъекттэй, олон субъект оролцсон, энэ нь бол түүхээр нотлогдсон, комментерный гар шургасан, ард түмэн бол Сталины гар шургасан энэ том хэлмэгдэл гэж тэр лам хуврагуудын үр сад, тэр баян нударган гэж хэлмэгдүүлсэн үр сад, тэр буриад зонуудын үр сад өнөөдөр тэгэж хэлээд сууж байдаг. Гэтэл шал эсрэг энэ меморандумд гарын үсэг зурсан хүн өнөөдөр ямар ч гэм буруугүй ингээд ард түмний өмнө гавъяа байгуулсан мэтээр сурталчилгаа хийгээд явж байгаа энийг танай комисс асуудал болгож тавих боломж байна уу л гэж асуумаар байна. 

Ж.Бямбадорж: За ОХУ-ын 200-гаад иргэн манайд хэлмэгдсэн гэдэг тооцоо байдаг юм. Одоогийн байдлаар 2 хүн цагаатгуулаад бид 1.0 сая төгрөгийн нөхөн олговор тэр хүмүүсийн ар гэрт өгсөн. Тэгэхээр зэрэг бид энэ асуудлыг ОХУ-ын Цагаатгах ажлыг удирдан байгуулах комисстой сүүлийн 1999 оны сүүлээс эхлээд, 2000 оноос эхлээд нилээн идэвхитэй ажиллаж байгаа. Тэд маань бас одоо зарим талаар сайн ажиллаж байгаа, зарим талаар ч одоо хүндрэлтэй байгаа. Энэ үеэс эхлээд Yндэсний аюулгүй байдлын зөвлөлд хэд хэдэн удаа бид бичиг бичсэн. Энэ хэлмэгдүүлэлтийн асуудлыг өртэй холбохоос өөр аргагүй байна шүү гэдгийг. Бичиг бичсэн байгаа. Ямар ч байсан бид тэр комисс дээр ч асуудал ярихдаа ярьдаг юм, энэ хэлмэгдүүлэлт одоо үнэндээ тухайн үеийн Зөвлөлт Оросын одоо ЗХУ-ын үйл ажиллагаатай холбоотой байна шүү гэдгийг бид ярьдаг юмаа, ярьсан. Ер нь нилээн одоо комисс бол үгүй тийм биш ээ гэдгүй юм, зүгээр одоо Yндэсний аюулгүй байдлын зөвлөлд манай комисс бол хэд хэдэн удаа бичиг бичсэн байж байгаа зүгээр суугаагүй. Энэ асуудлыг өртэй холбож үзээч, энэ үнэхээр одоо ийм болсон шүү гэж. 

Харин гишүүдэд нэг зүйлийг хэлэхэд комисст асуудал тавьж байж бид анх удаа Оросын иргэнд ч байхгүй, өөр гадаадын аль ч орны иргэнд босгоогүй ийм гэрэлт хөшөөг Москвад босгож чадсан, энэ бол одоо бас нэг талаасаа ер нь уг асуудлыг шийдвэрлүүлэх, яг тэнд барьж босгож нэг ийм юм болсон шүү гээд ард түмэнд нь сануулаад байх ийм хөшөө босно гэдэг тийм таатай биш байсан гэдгийг хүмүүс бодохдоо за нэг хөшөө босоо л биз гэж боддог юм шиг байна, тэр тийм бишээ, энэ бол улс төрийн нилээн томоохон, улс төрийн талаас нь ач холбогдолтой үйл явдал болсон гэж бид үзэж байгаа. 

Тэгээд нэгэнт Yндэсний аюулгүй байдлын зөвлөлөөс бол ер нь одоо холбогдох өрийн тухай асуудал ярихаар зэрэг нэгэнт 1993 онд ийм гарын үсэг зурсан учраас Оросын тал ярихгүй гэдэг юм гэсэн, наадах чинь хуучин субъект манайх хамаарахгүй, танай Ерөнхийлөгчтэй манай Ерөнхийлөгч гарын үсэг зураад энэ асуудал хаасан гээд энэ өрийн асуудлыг холбож өгдөггүй юм гэнэ лээ. Тэгэхдээ энийг бол бид энэ ажил хариуцаж байгаагийн хувьд тавихаас өөр арга байхгүй. 

С.Төмөр-Очир: За Сампилноров нэмье гэж байна. За Сампилноров. 

Н.Сампилноров: За би Ганбямба гишүүний асуултад даргынхаа ярьсан зүйл дээр ганцхан зүйлийг нэмье. Монгол Улсын Yндэсний аюулгүй байдлын зөвлөлийн хуралдаанд манай улсын комисс 1995, 2000 онд сонсгол тавьсан. Сонсголд ЗХУ-д хэлмэгдсэн, тэнд баригдсан, байхгүй болсон монголчуудын хохирлын тухай асуудлыг шийдүүлэх тухайгаа энэ сонсголдоо бид оруулсан, хүсэлт тавьсан юмаа Yндэсний аюулгүй байдлын зөвлөлд. Тэгээд Yндэсний аюулгүй байдлын зөвлөлөөс Засгийн газарт энэ асуудлыг судлаачээ, даруй шийд гаргая гэсэн ийм даалгавар өгсөн байгаа. Тэгээд яахав бид нар бас жаахан болгоомжлох талдаа байгаа 400 орчим хүн ЗХУ-д баривчлагдсан, мөрдөгдсөн, шийтгүүлсэн, алга болсон байгаа. Зүгээр одоо бол 200-гаад хүнийг бол бид олоод байна. Цаад 200-гаад хүнийг бид олох хэрэгтэй байна. 

Ер нь нэг талаас бид хүмүүсээ олж аваад, хэрэг материалын цуглуулж эхэлж байгаад тэгээд ерөөсөө энэ өрийн тухай асуудлыг ар дээр нь тавихгүй бол бас одоо өнөө том гүрэн цаашаа харчихвий дээ, нүүрээ буруулчихвий дээ гэдэг талаасаа бас жаахан болгоомжилдог. 

Бид энэ өрийн тухай асуудалтай холбож өгөөчээ гэдгийг Засгийн газарт, Гадаад хэргийн яаманд тавьчихсан байгаа дарга түрүү хэллээ.  


С.Төмөр-Очир: За баярлалаа. 


Ж.Бямбадорж: Зарим асуудлын талаар сэтгүүлчдээ хэлэхэд ялангуяа Сампилноров даргын саяын хэлсэнтэй холбоотой асуудлыг бас хэвлэл, мэдээлэлд бичихгүй байвал зүйтэй байна. Яагаад гэвэл энэ асуудлыг бид нар хэвлэл мэдээлэлд яалгүй Оросын талтай комиссын шугамаар нь энийг хүлээлгээд энийг ядахдаа нэг 400 иргэнийхээ бүрэн материалыг өөрийнхөө гарт хийгээд авъя. 200 иргэний асуудлыг бид нэртэй, энэнээс нилээн хэдэн хүний хэргийг хуулуулж авчихаад байгаа юм, маш их хэцүү тэр архивтаа оруулдаггүй юмаа, нилээн юм болж болж нэг жаахан хэдэн хүн явуулаад нэг 40-өөд хоног ажиллуулж байж хэдхэн хэрэг л хуулуулж ирдэг юм. Энэ 400 хүнийхээ асуудлыг шийдүүлж аваад, тэгээд энэ 400 хүний нөхөн олговрын холбоотой асуудлыг шийдүүлэхийн үүднээс бас хөлд нь суусан бодлого байгаа гэдгийг бодож саяын асуудлыг бас хэвлэл мэдээлэлд бичихгүй байхыг хүсч байна. 


С.Төмөр-Очир: Г.Нямдаваа гишүүн.


Г.Нямдаваа: За баярлалаа. Тэгэхээр нөхөн олговор авахтай холбогдсон өргөдөл гаргах хугацаа удахгүй дуусах нь ээ 2 сарын дараа. Сая үүнтэй холбогдуулаад нэг асуулт гараад бас тодорхой хариултгүй өнгөрчих шиг боллоо. Энэ үлдэж байгаа хугацаандаа одоо өгч амжаагүй хүмүүсийн сонорт хүргэх үүднээс тодорхой арга хэмжээ авах уу гэсэн нэг асуудал гарч ирсэн. Өнөөдөр хэвлэл мэдээллийнхэн маань харьцангуй олон биш байх шиг байна. Yүнтэй холбогдуулаад тодорхой арга хэмжээ авна уу. Яагаад гэхээр эний дараа бас асуудал гараад хугацаа нь дууссан байдлаар энэ асуудлууд үлдэх вий дээ гэсэн үүднээс энийг дахин тодруулж асууж байгаа юм. 


Бусад асуудлууд түрүү Дулам гишүүний асуулттай давхардлаа. 


Ж.Бямбадорж: За сая хэлсэн дээ би, энэ яг үнэнийг хэлэхэд би радиогоор нэг шууд нэвтрүүлэг хийсэн, хоёр ч удаа хийсэн би өөрөө оролцоод нэг хийсэн, манайхан нэг хийсэн. Тэгээд энэ одоо боломж бол их гарсан, би маш олон юм хэллээ, бүх багийн, сумын засаг дарга нарыг өрхөөр орооч гэж, хороондоо үзлэг хийгээч гэж. Танайд ийм хүн байна уу, үгүй юу гэдгийг. Энэ чинь хоёр жилийн турш хийсэн ажил шүү дээ, ганцхан сүүлийн 1-2 сарын дотор хийж байгаа ажил биш. Yлдэж байгаа хугацаандаа яахав шаардлагатай гэж үзвэл он гараад манай комиссоос дахин нэг одоо хугацаа дуусахад хэдэн хоног үлдлээ гэж нэг удаа хийж болох юм даа. 


С.Төмөр-Очир: За Бадам гишүүн асуулт асууя гэсэн байна, Бадам гишүүнийг асуултаа асуухыг урьж байна. 


Ш.Бадам: За баярлалаа. Одоо чинь өргөдлийг хаасан гээд байгаа, өргөдлийн хэнд өгснөөр нь одоо манайд өргөдөл ирсэн гэж тооцох юм бэ гэж бас зарим гишүүд асуулт хайж байна, энийг хариулчихаарай. 


Миний гол асуух гэж байгаа юм бол ер нь яахав 3 жилээр тогтоогоод, сүүлд нь 2 жилээр сунгасан. Одоо дахиад 3 жилээр сунгая гэж байна. Миний бодлоор бол одоо дахиад 3 жилээр сунгасан ч энэ асуудал дуусахгүй, 10 жилээр байсан ч гарч ирнэ. Ер нь бол төрсөн ах дүү нар, хүр хүүхдүүд нь авдаг юмаа авчихсан, одоо бол тэр нэг ач дүү, зээ дүү гэсэн юмнууд л гарч ирж байгаа юм л даа. Тэгээд одоо энийг ингээд үргэлжлүүлээд өгөөд байх уу, би бас Байнгын хороон дээр хэлж байсан аль 30 хэдэн онд хэлмэгдсэн хүний юмыг одоо хүнийхээ нэрийг ч мэдэхгүй, танихгүй, тэгээд ач дүү, зээ дүү гээд хэдэн улсууд л мөнгө авах гээд яваад байгаа асуудал л даа. Би бол одоо энэ ач холбогдол нь хэр зэрэг ингээд сунгаад яваад байх нь ач холбогдолтой байх юм бэ, ямар одоо үр дүнтэй, олигтой арга хэмжээ болж байгаа юм гэдэг нь нэг их сайн ойлгогдохгүй л байгаа юм л даа. 


Тэгээд ингээд хэрвээ 3 жилээр ингээд шийдвэрлэхийн сунгахын бол тэгвэл өргөдлийн хаах нь бас буруу, тэгвэл өргөдлөө авдгаараа авч л байх хэрэгтэй 3 жилээ дуусахаар өргөдлөө авахаа ч зогсоодог л юм байгаа биз, шийдвэрлэхээ ч зогсоодог юм байгаа биз. Одоо энэ өргөдлийг хаана гэдэг нь ямар үндэстэй юм бэ гэдгийг асуумаар байгаа юм. Би бол одоо сунгаж л байгаа юм бол авдгаараа авч л бай, тэртээ тэргүй үргэлжлүүлээд хэдэн жилээр ч хамаагүй ингээд яваад байх юм бол гэдэг нэг асуулт байна. 


Хоёрдугаарт бол энэ 1932 оны лам нарын эсэргүү бослого гээд байж байсан. Тэр бослогоор нэг хэсэг нь хэлмэгдээд буудуулаад ингээд зүйл дууссан, нөгөө зэвсэг бариад тэмцэх нөхдүүд, жирийн энгийн улсууд бас тэрэнд чинь одоо оролцоод явж байсан нөхдүүд одоо яах вэ, тэгээд алуулсан нөхдүүд. Тэрийг цагаатгах уу, тэр хэлмэгдсэн хүн мөн үү. Хоёр талаас нь авч үзвэл, тэд нарын дайралтад өртөөд хэлмэгдсэн, алуулсан нэг хэсэг байна, өөрөө буу барьж давхиж яваад тэр чинь мэдээж хэрэг бас л тэр нэг шуурган дунд ороод явсан энгийн улсууд байгаа тэр чинь. Тэрийг одоо цагаатгах уу, яах вэ гэсэн асуудал байна. 


Ер нь бол Орост хэлмэгдсэн гэдэг 400 хүний тухай асуудал дээр ач холбогдол өгөх биш, ерөөсөө манай энэ 36.0 мянган хүний хэлмэгдэлд, 30 хэдэн оны хэлмэгдэлд ОХУ гар бие оролцсон, тэр талаар нь одоо бид асуудлыг тэр Очирбат гуай ерөнхийлөгч байхдаа зурсан хамаагүй гэлгүйгээр бид эрчимтэй энэ асуудлыг хөөцөлдөх асуудал байна. Аюулгүй байдлын зөвлөлөөр хэлэлцэх л юм байна, манай Цагаатгалын комиссын нэг асуудал бол энийгээ товойлгож тавьж ярих ёстой, бид нар энэ хэвлэл мэдээллээр ч гэсэн тавьж л байх ёстой гэж бодоод байгаа юм. Хоёр орны харилцаа энэнээс болоод муудчихна гэж айх юм байхгүй гэж бодоод байгаа, яагаад гэвэл байдал бодитой, үйл ажиллагаа явагдсан, энийгээ бид тавихгүй юм бол өөр хэн тавих юм бэ. Тэгэж байж бид нар энийгээ тэр өртэйгээ ч холбож тавих ёстой гэж бодогдоод байгаа юм. Ингээд үзвэл ер нь болохгүй юу гэж. Ийм л асуудал байна л даа. За баярлалаа.


С.Төмөр-Очир: За баярлалаа. Бадам гишүүний асуултад хариулъя. 


Ж.Бямбадорж: Хариулъя. Тэр өргөдөл авсан гэдгийг яаж тооцохыг Сампилноров хариулаарай. 


За нөхөн олговор авах хугацааг сунгаж байгаа бол нөгөө өргөдөл авах хугацааг сунгая энэ хоёр адилхан гэж байна. Энэ адилхан ойлголт бишээ. Хуулийнхаа ерөнхий юу нь дээр өргөдөл авснаас хойш 3 жилийн дотор нөхөн олговор авах ёстой юм, өргөдөл гаргаснаас хойш. Тийм ч учраас энэ өргөдлийг хааж байгаа юм, тэгээд ч бид нар 3-5 жил гэдэг хугацаа тавьж өгч байгаа юм. Өөрөөр хэлбэл өнөөдөр, 2 сарын 1-нд дуусна шүү дээ тээ, 1 сарын 31-нд гаргасан өргөдөл 2006 оны 1 сарын 31-нд нөхөн олговор авах эрх нь хуулиараа байж байгаа учраас ингэж хаахаас өөр арга байхгүй. 

Нөхөн олговор олгоход би одоо материал нь ингээд түдгэлзсэн, одоо авч байгаа, дөнгөж гаргуулсан 1 сарын 31-нд өргөдөл өгөөд бас цагаатгуулаад нөхөн олговор нь гарах ийм юмнууд энэ чинь цэвэр төрийн үйл ажиллагаатай холбоотой учраас бид тэр нэг нөхөн олговор олгох хугацааг сунгаж өгөөч гэж тавьж байгаа юм. Хоёр юмыг салгаж ойлгох хэрэгтэй байна. Цагаатгах үйл ажиллагаа явагдана, харин цагаатгасан хүмүүст олгох нөхөн олговор олгох хугацаа энэ 12.3-аар ингээд дуусгавар болно. Та бүхэн ямар хугацаа, бид 2008 он гэж тавьж өгч байна, та бүхэн ямар хугацаа тавьж өгөхийг би мэдэхгүй байна, тэр хугацааг хүртэл, өөрөөр хэлбэл 2001 оны 2 сарын 3-нд дуусах байсан хугацааг бид нар үндсэндээ одоо дахиад ингээд 3 жил юмуу, 5 жил гэвэл 7 жилээр юмуу, 5 жилээр сунгаж байгаа, тийм боломжийг эргээд иргэддээ олгож байгаа. Тийм учраас нөхөн олговор олгох нь ингээд хуулийн хугацаа дуусчихна, төр энд үүргээ биелүүлж чадсан бол. Цагаатгах ажил цаашаагаа явагдана, энэ хүнийг цагаатгалаа гэх болохоос биш одоо цагаатгасан энэ хүнийг нөхөн олговор олгоё гэдэг нь дуусна. Энэ ялгаатай ойлголт гэдгийг хэлье. 

За тэр 32 оны эсэргүү бослогын үед ч гэдэг юмуу, ингээд хэлмэгдэл, тэр юунд өртсөн улсуудыг яах вэ гэдэг асуудал тавьж байна. Энэ их өргөдөл ирдэг юмаа. Энэ бол хэлмэгдүүлэлт биш байхгүй юу, бид нарын хуучин улс төрийн хилс хэрэгт шийтгүүлсэн иргэн гээд байгаа, энэ бол улс төрийн хэрэг биш, одоо яг хар үгээр хэлэх юм бол дайны хөлд л нэрвэгдсэн иргэд байгаа байхгүй юу. Энийг бол нөхөн олговор, цагаатгах тухай асуудал байхгүй. Яагаад вэ гэхээр энэ хүмүүсийг улс төрийн хилс хэргээр тэр одоо эсэргүүнүүдийн ч гэдэг юмуу, хэний ч гэдэг юунд нь аваачиж буудуулаагүй асуудал. Тийм учраас энэ бол маш их өргөдөл ирдэг юм. За яг уучлаарай, зүйрлүүлээд хэлбэл Халхын голын дайны үед амь үрэгдсэн хүнтэй адилхан, тэр бол байлдаж яваад, эх орныхоо төлөө байлдаж яваад амь үрэгдсэн цэргүүд, эд нар бол дайны хөлд үрэгдсэн жирийн иргэд байгаа юм. Тийм учраас энэ хүмүүст бол одоогийн энэ хуулиар нөхөн олговор олгох боломж байхгүй. 

Энэтэй адилхан бас нэг асуудал яадаг юм, манай одоо тэр хүн эх орныхоо даалгаврыг биелүүлж, одоогийнхоор тагнуул л юм л даа, тагнуул хийж яваад сураггүй алга болсон, нас барсан гэсэн ийм асуудлууд байдаг юм, тэрэнд ч нотлогддог юм. Энд бол улс төрийн хилс хэрэгт хэлмэгдсэн гэж үздэггүй юм энийг, нөхөн олговор олгодоггүй юм энэнд. Зүгээр өөр аргаар төрөөс тусламж үзүүлэх асуудлыг Тагнуулын ерөнхий газар шийд гээд ингээд явж байгаа, энэ ийм өргөдөл бас бидэнд ирдэг юм. 

Өрийн холбогдох асуудлуудыг би түрүү тайлбарласан л даа. 


Ш.Бадам: Yгүй, тэгээд буудсан нөхөр улс төрийн зорилгоор л буудсан байгаа, буудсан нөхөр улс төрийн хэрэгтэй, хэлмэгдэлтэй холбоотой байгаад байдаг, тэр нөхөрт буудуулсан нөхөр яахаараа одоо улс төрийн биш болоод дайны хөлд нэрвэгдсэн болж байдаг юм. 


Ж.Бямбадорж: Яалаа гэж дээ Бадам гуай минь, төр өөрөө хэлмэгдүүлээд шийтгэсэн хүнийг гээд байгаа шүү дээ энэ хууль чинь. Түүнээс хэн нэгэн эсэргүү ч юмуу, ингээд дайны хөлд үрэгдсэн хүнийг чинь одоо төр хэлмэгдүүлжээ гэж үзэх үндэс байхгүй, шал хоёр өөр юм байгаа байхгүй юу даа энэ чинь. Буудсан нөхрийг цагаатгахгүй байгаа, 32 оны эсэргүү бослогод оролцсон хүмүүсийг тэр үеийн засаг төрийн үйл ажиллагааны эсрэг үйл ажиллагаа байгаа учраас тэрийг цагаатгахгүй байгаа, 32 оны бослогод оролцсон одоо тэр хувьсгалын эсэргүү гэж үзэгдэж байгаа тэр хүмүүс одоо нэр томъёо нь тэр байгаа, ер нь энэ зэвсэгт бослогыг зохион байгуулсан тэр хүмүүст бол эрүүгийн хариуцлага, тэр үеийн эрүүгийн хариуцлагаар тухайн үеийн хууль ёсны засаг төрийн эсрэг үйл ажиллагаа явуулдаг гэдэг энэ нь бол эрүүгийн хэрэг хэвээрээ үлдсэн байгаа. Энэ бол улс төрийн хэрэг гэж үзэхгүй байгаа. 


С.Төмөр-Очир: За ширээний микрофон чангал, Сампилноров нөгөө өргөдлийг хэдийг авснаар тооцох вэ гэдгийг. 


Н.Сампилноров: Одоо 2 сарын 1-ний өмнө өгч байгаа өргөдлүүд бол манай Монгол Улсын Цагаатгах ажлыг удирдан зохион байгуулах улсын комисст ч өгч болно, хуулийн холбогдох байгууллагууд Улсын дээд шүүх, Улсын ерөнхий прокурорын газарт бол өгч болох юмаа. 2 сарын 1-нээс хойш хугацаа дуусгавар болоод хуулийн энэ хугацаа хаагдлаа гэж үзсэн нөхцөлд цагаатгалын хуулийн дагуу комисс энийг хүлээж авахгүй л дээ, тэгэхээр энийг бол нөгөө Эрүүгийн байцаан шийтгэх шинэ хуулийн дагуу хуулийн байгууллагуудад тухайлах юм бол одоо шүүх, прокурорт энэ асуудлаа тавих нь байна гэсэн ийм ойлголттой байгаа. 

Орон нутгийнх бүгд адилхан, хуучин 2 ялгаа байдаг, ухаандаа тэр тухайн орон нутгийн төр захиргааны байгууллагаар 50-60-аад оны үед шийтгэгдсэн, арга хэмжээ авагдсан тийм хүмүүсийн тухай асуудлыг бол орон нутгийн шүүх авч үздэг, онц бүрэн эрхт комисс болоод тусгай комиссоор шийтгэгдсэн...


С.Төмөр-Очир: Сампилноров гуай, ийм юм асууж байна. 2 сарын 1-нд хаана гэж байгаа, жишээ нь одоо 1 сарын 31-нд сумандаа өргөдөл өгсөн байвал энэ нь хугацаандаа багтаж байна уу, үгүй юу гэж асуугаад байна. 


Н.Сампилноров: Тэр бололгүй яахав дээ, тэр сумыын цагаатгалын комисс хүлээгээд авсан байвал тэрийгээ холбогдох байгууллагуудаар шилжүүлнэ, тэр болно. 


Ж.Бямбадорж: Аймаг, сумын салбар комисс гэж байдаг юм, бүгд Иргэдийн хурлын дарга байгаа. 


Н.Сампилноров: Сумын иргэдийн төлөөлөгчдийн хурлын дарга бол тухайн сумын Цагаатгалын комиссын дарга байдаг, багийн Засаг дарга бол багийнхаа юуг хариуцдаг салбар комиссын, хэсгийн дарга байдаг юм. Аймагт бол аймгийн Иргэдийн төлөөлөгчдийн хурлын дарга байдаг юм. 


Ж.Бямбадорж: Өргөдөл, хэдийд өргөдөл өгсөн бэ гэхээр зэрэг энийг ийм ялгавартай асуусан юм болов уу даа, яг бүх материалаа бүрдүүлээд өгснөөр тооцох юмуу, эсвэл манай нэг тийм хүн ингээд тэдэн онд тэгэж хэлмэгдсэн энэ асуудлыг шийдэж өгөөч гэснээр тооцох юмуу гэж. Тэр аль нэгэн байдлаар л өргөдлөө өгсөн байвал энийг тооцно. Хэн нэгэн хүнд л, энэ хэд хэдэн субъект байгаа. Цагаатгах ажлын удирдан зохион байгуулах комисс сумаас аваад улсын комисс хүртэл хэн нэгэнд өргөдлөө энэ хугацаанд багтаагаад өгчихсөн байх асуудал.


Аюулаас хамгаалахад юу өгч байгаа вэ гэхээр зэрэг энэ хэлмэгдсэн байна уу, үгүй юу гэдгийг архиваас шүүлгээд өгөөч л гэж байгаа. Тэр чинь тэрнээс өмнө өргөдлөө өгсөн байгаа. 


С.Төмөр-Очир: Ингэх л юм байна л даа. Одоо ингэж ойлголоо энэ цагаатгах ажлын комиссынхон бол багт хүртэл байгаа юм байна. Тэгэхээр 2003 оны 1 сарын 31-ний дотор л багтаа өгчихсөн байвал энэ бол хугацаандаа багтсан гэж тооцох нь, өөрөөр хэлбэл багаас явсаар байгаад цагаатгалын комисст иртэл нилээн удна, тэр хоорондох бол хугацаа өнгөрсөн байна гэж үзэхгүй юм байна, багт өгснөөр нь тооцох юм байна, баг юмуу аль нэгэн субъектэд өгснөөр нь өгсөн байна гэж тооцх юм байна гэж ойлголоо. За баярлалаа. 


За ингээд асуулт асуухаар нэрээ өгсөн улсууд дууслаа, ингээд асуулт, хариултаа таслая. 


Одоо хуулийн төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг УИХ-ын гишүүн Д.Дондог танилцуулна. Д.Дондог гишүүнийг индэрт урьж байна. 


Д.Дондог: УИХ-ын дарга, эрхэм гишүүд ээ.


Монгол Улсын Их Хурлын гишүүн Ж.Бямбадорж 2002 оны 10 дугаар сарын 16-ны өдөр Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн төслийг Улсын Их Хуралд өргөн мэдүүлсэн юм.

Уг төслийг Төрийн байгуулалтын байнгын хороо 2002 оны 12 дугаар сарын 25-ны өдрийн хуралдаанаараа хэлэлцэх явцад УИХ-ын гишүүдээс Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийн 12.3 дахь хэсгийн “2003 оны 2 дугаар сарын 1-ний дотор” гэснийг “2006 оны 2 дугаар сарын 1-ний дотор” гэж өөрчлөх санал гаргасныг хуралдаанд оролцсон гишүүдийн олонхи нь дэмжлээ.

Төслийн талаар УИХ-ын гишүүдээс зарчмын зөрүүтэй өөр санал гарахгүй бол асуудлыг анхны хэлэлцүүлгээр хэлэлцэн батлах боломжтой гэж Байнгын хороо үзсэн болно. 

УИХ-ын эрхэм гишүүд ээ.

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийн төслийн талаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

С.Төмөр-Очир: За Дондог гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байхгүй байна. Байнгын хорооноос зарчмын зөрүүтэй саналын нэг томъёолол ирсэн, Байнгын хороо хэлэлцье гэсэн саналтай байна. Байнгын хорооны саналыг дэмжиж хуулийн төслийг хэлэлцье гэдгээр санал хураалт явуулъя.

Бүгд


44

Зөвшөөрсөн

42

Татгалзсан

  2

95.5 хувийн саналаар хэлэлцэх нь зүйтэй гэж үзлээ. 

За зарчмын зөрүүтэй нэг санал байна энэвгээр санал хураалт явуулъя. Анхны хэлэлцүүлгээр батлая гэсэн горимын санал байгаа юм байна. Энэ саналын өмнө хугацаа байна. 

Ж.Бямбадорж: Засгийн газрын гаргасан саналыг тухайн үед болох юм гэж үзэж байсан чинь хуультайгаа зөрчилдөөд, хууль нь өргөдөл гаргаснаас хойш 3 жилийн дотор гэж байгаа учраас 2 жил нь болохгүй байгаа, тийм учраас. 

С.Төмөр-Очир: 1.Төслийн 1 дүгээр зүйлийн “2008 оны 2 дугаар сарын 1-ний дотор” гэснийг “2006 оны 2 дугаар сарын 1-ний дотор” гэж өөрчлөх. УИХ-ын гишүүн Д.Дондогийн гаргасан санал. Төрийн байгуулалтын байнгын хорооны дэмжсэн санал. 
Бүгд


46

Зөвшөөрсөн

45

Татгалзсан

  1

97.8 хувийн саналаар батлагдлаа. 

За одоо анхны хэлэлцүүлгээр батлая гэсэн Байнгын хорооны горимын саналыг дэмжье гэдгээр санал хураалт явуулъя. 

Бүгд


45

Зөвшөөрсөн

45

Татгалзсан

  0

100.0 хувийн саналаар анхны хэлэлцүүлгээр батлах нь зүйтэй гэж үзлээ.

Ингээд бүхэлд нь уг хуулийг батлая гэдгээр санал хураалт явуулъя. 

Бүгд


46

Зөвшөөрсөн

44

Татгалзсан

  2

95.7 хувийн саналаар Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хууль батлагдлаа. 

За ажлын хэсэгт баярлалаа. 

ХОЁР.Хуулийн этгээдийн улсын бүртгэлийн тухай хуулийн төсөл /анхны хэлэлцүүлэг/

Ажлын хэсгийг урьж байна. 

За энэ хооронд би нэг эцсийн найруулга сонсгоодхоё. Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төслийн эцсийн найруулга тарсан байгаа, саналтай гишүүн байна уу. За саналтай гишүүн алга, эцсийн найруулга сонслоо. 

Төрийн өмчөөс орон нутгийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай УИХ-ын тогтоолын эцсийн найруулга тарсан, энэ дээр саналтай гишүүн байна уу, Тамгын газрынхан Дарханы ТМС хаягдсан байна гэж байна. За үрийн тариалан, Өөлдийн ярьдаг эрлийзийг үзээрэй. За тэр Цэвээнжав гишүүний саналыг үзээрэй, Дарханы ТМС хаягдсан байна, тэрийг үзээрэй. Эцсийн найруулгыг сонслоо. 

За ингээд дараагийнхаа хэлэлцэх асуудал оръё.  

За одоо Хуулийн этгээдийн улсын бүртгэлийн тухай хуулийн төслийн анхны хэлэлцүүлгийг явуулъя. Хуулийн төслийн талаархи Хууль зүй, Эдийн засгийн байнгын хорооны хамтарсан дүгнэлтийг УИХ-ын гишүүн Д.Сугар танилцуулна. Д.Сугар гишүүнийг индэрт урьж байна. 

Д.Сугар: УИХ-ын дарга, эрхэм гишүүд ээ.

Хуулийн этгээдийн улсын бүртгэлийн тухай хуулийн төслийг УИХ-ын нэгдсэн хуралдаанаар 2002 оны 12 дугаар сарын 20-ны өдөр хэлэлцээд анхны хэлэлцүүлэгт бэлтгүүлэхээр Хууль зүйн байнгын хороо, Эдийн засгийн байнгын хороонд шилжүүлсэн юм. 

Байнгын хороод уг хуулийн төслийг 2002 оны 12 дугаар сарын 25, 26-ны өдрүүдэд хэлэлцлээ. 

Хуулийн төсөлд бүртгэлийн байгууллага 6 байхаар тусгасныг ажлын хэсэг судлан үзээд бүртгэлийн байгууллагыг нэгтгэх тухай үзэл баримтлалын зөрүүтэй санал гаргасныг Байнгын хороодын хамтарсан хуралдаанаар хэлэлцээд  Засгийн газрын саналыг авах шаардлагатай гэж үзсэн юм.

Энэ асуудлыг Засгийн газар дахин хэлэлцээд  ашгийн төлөөх хуулийн этгээдийг Үндэсний татварын ерөнхий газар, ашгийн бус хуулийн этгээдийг Хууль зүй, дотоод хэргийн яам бүртгэх, хэрэв нэг байгууллагад байлгахаар шийдвэрлэвэл Үндэсний татварын ерөнхий газарт төвлөрүүлэх нь зүйтэй гэсэн хоёр хувилбар ирүүлснийг Байнгын хороодын хуралдаанаар  хэлэлцээд хоёр дахь хувилбар буюу Үндэсний татварын ерөнхий газарт төвлөрүүлэх саналыг сонгосон байна.

Хуулийн төсөлд орсон зарчмын  өөрчлөлттэй уялдан  УИХ-ын гишүүдээс гаргасан саналуудыг дараахь байдлаар шийдвэрлээ. Үүнд: 

Төслийн  “Бүртгэх байгууллага” гэж энэ хуулийн 7 дугаар зүйлд заасан байгууллагыг” гэсэн 3.1.2. дахь заалтыг хасах гэсэн УИХ-ын гишүүн Б.Баттулгын санал; 7 дугаар зүйлд “Улсын бүртгэлийн ажлыг нийслэлд Үндэсний татварын ерөнхий газрын дэргэдэх хуулийн этгээдийн бүртгэл, мэдээллийн алба /цаашид “бүртгэх байгууллага” гэх/, аймагт хуулийн этгээдийн улсын бүртгэл, мэдээллийн ажил хариуцсан ажилтан эрхлэн гүйцэтгэнэ.” гэсэн хэсэг нэмэх;      8 дугаар зүйлийн 1 дэх хэсэгт “улсын бүртгэлийн ажлыг улсын хэмжээнд удирдан зохион байгуулах; улсын  хэмжээнд хуулийн этгээдийн улсын бүртгэлийн жагсаалт /реестр/ хөтлөх, мэдээллийн сан бүрдүүлэх, холбогдох бусад байгууллагыг мэдээллээр хангах; хуулийн этгээдийн улсын бүртгэлийн ажил хариуцсан ажилтанг мэргэжил, арга зүйн удирдлагаар хангаж үйл ажиллагааг нь үнэлж, дүгнэх; хуулийн этгээдийн ерөнхий ангилал, ангиллын код, регистрийн дугаарыг тогтоох; энэ хуульд заасан өргөдлийн загварыг батлах” гэсэн заалтууд нэмэх;  “Хуулийн этгээдийг улсын бүртгэлд бүртгэсэн тухай холбогдох байгууллагад мэдэгдэх” гэсэн 19 дүгээр зүйлийг хасах  тухай  УИХ-ын гишүүний Д.Сугарын саналууд, 10.1-д “жагсаалтыг” гэсний дараа “Үндэсний  статистикийн газрын саналыг тусган” гэж нэмэх гэсэн УИХ-ын гишүүн Б.Шаравсамбуугийн саналыг Байнгын хороогоор хэлэлцээд тус тус дэмжсэн. 


Харин төслийн 7 дугаар зүйлд “Улсын бүртгэлийн ажлыг нийслэлд Үндэсний татварын ерөнхий газрын дэргэдэх хуулийн этгээдийн бүртгэл, мэдээллийн алба /цаашид “бүртгэх байгууллага” гэх/, аймагт хуулийн этгээдийн улсын бүртгэл, мэдээллийн ажил хариуцсан ажилтан эрхлэн гүйцэтгэнэ.”  гэсэн хэсэг нэмэх тухай асуудлаар УИХ-ын гишүүн Ц.Шаравдорж, Н.Ганбямба нар цөөнх болсон.  

 Мөн Төслийн 18 дугаар зүйлийн 1 дэх хэсэгт “тухай хуулийн этгээдийг үүсгэн байгуулахад тусгайлсан хуулиар тогтоосон шаардлага хангаагүй тохиолдолд улсын бүртгэлд бүртгэхээс татгалзах тухай заалт нэмэх” гэсэн УИХ-ын гишүүн Н. Болормаагийн санал Байнгын хороодын  дэмжлэг аваагүй юм. Энэ асуудлаар УИХ-ын гишүүн Н.Болормаа цөөнх болох юм.

Төслийг хэлэлцэн шийдвэрлэж өгөхийг хүсье. Анхаарал тавьсан баярлалаа.

С.Төмөр-Очир: За Сугар гишүүнд баярлалаа. Ажлын хэсгийнхэн ирж байна. Ц.Мөнх-Оргил сайд байна, Хууль зүй, дотоод хэргийн яамны ахлах мэргэжилтэн Төрбаяр байна, Татварын ерөнхий газрын дарга Л.Зориг, ахлах мэргэжилтэн Цэдэндорж нар байна. 

За Байнгын хорооны дүгнэлттэй холбогдуулж Болормаа гишүүн, Нямдорж гишүүн, Дамиран гишүүн байна. Дамиран гишүүнээр таслая. За Болормаа гишүүн. 

Н.Болормаа: За баярлалаа. Энэ бүх бүртгэлийг салбарын яамд ч мэдэхээ болиод Yндэсний татварын ерөнхий газарт бүгдийг төвлөрүүлнэ гэжээ. Энэ асуудлыг зохицуулахад нэмэлт орон тоо, төсөв шаардагдах уу. Хууль зүй, дотоод хэргийн сайдын саналыг сонсмоор байна. Тухайлбал одоо холбоо, шашин, шашны байгууллага, хэвлэл мэдээллийн хэрэгслүүдийг бүгдийг Хууль зүй, дотоод хэргийн яам өнөөдөр бүртгэж байгаа. Энэ байгууллагууд улсын бүртгэлд бүртгүүлэхийн зэрэгцээгээр энэ бүртгэлээ авахын тулд Yндэсний татварын газраас бас давхар зөвшөөрөл авдаг. Мөн энэ мэргэжлийн байгууллагууд, боловсролын байгууллагууд, эрүүл мэндийн байгууллагуудыг салбар салбарын яамд нь бүртгэдэг байсан, одоо тэгвэл шууд төвлөрөөд Yндэсний татварын газар дээр очих юм байна. Тэгэхээр яг энэ мэргэжлийн байгууллагуудын санал, тэр эрүүл мэндийн чиглэлийн байгууллага, тэр боловсролын байгууллага хэрэгтэй юу, үгүй юу, энэ талын салбарын санал нь яаж зохицуулагдах гэж байна вэ, Аж ахуйн нэгж байгууллагын зөвшөөрлөөр явах гээд байна уу, энийг тодруулж өгөөчээ. Одоо мөрдөж байгаа практик дээр энэ бас нилээн хүндрэл гарах уу, үүнийг Байнгын хороо яаж тооцсон бэ. 

Хоёр дахь асуулт гэж миний саналыг буруу бичсэн байна лээ, сая Сугар гишүүн тодруулсан байх, би 19 дүгээр зүйлтэй холбоотой санал бол тавиагүй, ер нь улсын бүртгэлд бүртгэхээс татгалзан хоёрхон үндэслэл энэ хуульд орж ирсэн. Хуулийн этгээдийн зорилго, үйл ажиллагаа нь үндэсний эв нэгдэл, аюулгүй байдалд гэм хор учруулахаар бол түүнийг улсын бүртгэлийн байгууллага бүртгэхээс татгалздаг энэ эрхийг л энэ хуулинд суулгаж өгье гэсэн ийм миний санал байсан. За хуульчдын хэллэгээр явсаар байгаад илүү их сонгодог найруулгад ороод тухайн хуулийн этгээдийн үүсгэн байгуулсан тусгайлсан хуулиар тогтоосон шаардлага хангаагүй бол гэсэн ийм хувилбараар найруулсан, тэгээд энэ нь бол дэмжлэг аваагүй юм байна. Гол санаа нь бол үндэсний эв нэгдэл, аюулгүй байдалд гэм хор учруулах хуулийн этгээдийг улсын бүртгэлийн байгууллага татгалзчихдаг энэ эрхийн хийж өгвөл илүү зохимжтой юм болов уу гэсэн ийм байсан юм. 

За эхний асуултандаа хариулт авъя. 

С.Төмөр-Очир: За Болормаа гишүүнээ санал хураах үедээ, нөгөө цөөнх болохдоо хэлээрэй. За эхний асуултад хариулъя. За Сугар гишүүн. 

Д.Сугар: За юу л даа, энэ бүртгэх үүрэг Татварын ерөнхий газар шилжснээр шинээр орон тоо шаардагдахгүй гэж байгаа, яагаад гэвэл орон нутагт 24, төвдөө 9, дээр нь Хууль зүйн яаманд нөгөө сонин хэвлэлээ бүртгэдэг мэргэжилтэн нь шилжиж болох юм, энийг энэ хоёр байгууллага хоорондоо ярих юм байгаа биз. За нэгдүгээрт. 

Хоёрдугаарт мэргэжлийн байгууллага нөгөө тусгай зөвшөөрлийн хуулийн дагуу зөвшөөрлөө өгнө, тэр зөвшөөрлийг үндэслэж Татварын ерөнхий газар бүртгэх учраас хоёр дахь асуудал ингээд шийдэгдэх байх. 

Гурав дахь асуулт нь Нямдорж сайдын санал гэж байсан байхаа. 

С.Төмөр-Очир: За Нямдорж сайд эхлээд хариулчихаад, дараа нь асуултаа тавиарай.  

Ц.Нямдорж: Надад хариулт алга. 

С.Төмөр-Очир: Сонины холбоо, шашинг бүртгэдэг энийг Хууль зүйн яам зөвшөөрч байгаа юу гэсэн асуулт байсан. 

Ц.Нямдорж: Авна гээд байхаар нь л өгнө гэж арга ядаад хэлж байгаа шүү дээ. Тэгээд ер нь бол ийм л юм байгаа юм, хэзээ нэгэн цагт энэ бүртгэл, энэ эрх зүйн хуулийн этгээдийн асуудал бол цэвэр эрх зүйн үйлчилгээний асуудал. Энэ асуудал хэзээ нэгэн цагт төрхмөндөө эргэж ирнэ гэдгийг л би хэлье. 

С.Төмөр-Очир: За Нямдорж асуух уу. За Зориг дарга хариулъя гээд байна. 

Л.Зориг: Болормаа гишүүний асуултад би нэмж тайлбар хэлье. Боловсрол, эрүүл мэндийн байгууллагуудыг улсын бүртгэлд бүртгэхдээ холбогдох яамдаас нь тусгай зөвшөөрөл авах уу гэж асууж байна. Тэгэхээр Тусгай зөвшөөрлийн хуулийн дагуу жишээлбэл, их, дээд сургууль, коллеж, ерөнхий боловсролын сургууль байгуулахдаа Боловсрол, соёл, шинжлэх ухааны яамнаас тусгай зөвшөөрөл авсны үндсэн дээр улсын бүртгэлд бүртгэнэ. Эрүүл мэндийн байгууллага мөн адилхан. 

С.Төмөр-Очир: За баярлалаа. Нямдорж гишүүн асуух гээд байна уу. Асуугаач. За Нямдорж гишүүн.

Ц.Нямдорж: Энэ өчигдөр Байнгын хорооны хурал дээр ярьж байгаад бүр санал хураагаад энэ бүртгэлийг Улсын татварын ерөнхий газар, аймаг, орон нутагт аймаг, орон нутгийн татварын газар, хэлтэс бүртгэнэ гэсэн томъёоллоор хийе, эрх зүйн казус гаргаж хэрэггүй гэж ингэж тохироод санал хураагаад шийдчихсэн чинь Байнгын хорооны дүгнэлт дээр болохоор Татварын ерөнхий газрын хуулийн этгээдийн бүртгэлийн алба, орон нутагт бүртгэл мэдээлэл хариуцсан ажилтан гээд ингээд өөр юм оруулаад ирсэн байх юм. Байнгын хороон дээр тогтсон юмыг яахаараа ингээд замд нь завааруулаад байдаг юм бэ. Нэг тогтсон бол тэрэвгээрээ л явна биз дээ, ингээд будлиантуулаад байх юм. 

С.Төмөр-Очир: За Нямдорж гишүүний асуултад хариулъя. Очирхүү дарга хариулах уу. За.

Т.Очирхүү: Тэр 7 дугаар зүйлтэй холбогдсон асуудал гарч байна. Тэгэхээр ингэсэн л дээ. Yндэсний татварын ерөнхий газар энэ яг гишүүдэд томъёолол тараах гэхээр ийм юм болчихоод байна. Yндэсний татварын ерөнхий газар бол татварын гол функцтэй, дэргэд нь бол бүртгэлийн тийм үүрэгтэй нэгж байгаа юм. Тэгэхээр зэрэг бүртгэлийн нэгжийн тодотгож өгөх гэсэн юм. Ер нь бүртгэх субъект бол татвар төлөхөөр биш улсын бүртгэлд орж байна гэсэн сэтгэл зүйтэй байх ёстой гэж бодоод ингэсэн байгаа юм. Ер нь Yндэсний татварын ерөнхий газар бүртгэнэ гэсэн юм яг эхнээсээ бол Засгийн газрын санал ч тийм байгаа, Yндэсний татварын ерөнхий газрын чиглэлтэйгээр асуудлыг шийдэх саналтай байна гэж. Тэгээд тэрийг баримтлаад ингээд хийсэн юм. 

Байнгын хороон дээр Yндэсний татварын ерөнхий газар шууд өөрөө хийнэ гэж ерөөсөө хураагаагүй. Орон нутгийнх дээр бол нийслэлийг энэ Yндэсний татварын ерөнхий газрын дэргэдэх Улсын бүртгэлийн газар хийгээд, аймагт бол татварын албад нь хийхээр байх юмаа, энэ дээр алдаа гарсан байна. 

Эхнийх дээр нь болохоор, 1 дүгээр хэсэг дээр алдаа алга байна.   
С.Төмөр-Очир: Тэр мэдээллийн, бүртгэл мэдээллийн ажил хариуцсан ажилтан гээд орсон байна. 

Т.Очирхүү: Тийм, тэр дээр нь татварын албаны гэж байх юм байна. 

С.Төмөр-Очир: За тэрийг ингэ, яг манай ажлынхан ямар саналаар Байнгын хороон дээр хураагдсан байна тэрэвгээр нь оруулж ир. Одоо яг томъёолол хэлэхээс өмнө тэр томъёоллыг надад хэлж өгөөрэй. 

Ц.Нямдорж: Yндэсний татварын байгууллагын бүтэц дотор байдаг нэг нэгжийн нэрийг хуулинд оруулаад байх хэрэггүй байхгүй юу. Тэр алба нь ямар бүтцээрээ энэ бүртгэлийг хийнэ хуулиараа харъяалуулчихаар бүтцээ өөрөө дотроо бий болгоод тэгээд хийх ёстой ажил л даа. Тийм учраас би энэ алба гэдэг юмнаас нь татгалзаад битгий нэг жижигхэн байгууллагын доторхи албын хуульчлаад байгаачээ гэдгийг хэлэх гээд байгаа байхгүй юу би. Тийм учраас Yндэсний татварын ерөнхий газар орон нутагт аймаг, нийслэлийн татварын газар, хэлтэс бүртгэнэ гэдгийг хийгээд өгчихье, тэгээд ямар бүтцээрээ бүртгэхээ Зориг дарга мэдэг, энийг хуулиар Их Хурлаар тогтоогоод, Их Хурал ноцолдоод байх ажил биш шүү дээ. Нэг иймэрхүү юман дээр цаашдаа, хуулинд ингээд заачихаар заавал алба гаргаж ирээд байдаг байхгүй юу. Хуулинд ингээд заасан байна гээд, аягүй бол дараа нь машин унаа гэнэ.  

С.Төмөр-Очир: Ер нь бол манай Тамгын газрын ажлыг шалгаад Төрийн байгуулалтын байнгын хороон дээр үнэлэлт, дүгнэлт өгсөн. Тамгын газарт миний ганцхан сануулж байгаа юм бол яг Байнгын хороон дээр ямар юм орж ирэв тэрийг замд нь нэг ажилтан өөр болгочихоод ороод ирдэг. Нямдорж чинь санал хураалгасан юм хэлээд байна яг энэвгээр санал хураалгасан гээд. Эсвэл Байнгын хороон дарга энд нөлөөлж оруулж ирж байгаа, эсвэл тэр ажилтан оруулж ирж байгаа. Бид нар хуулийнхаа дагуу энийг өөрчлөхгүй орж ирэх үүрэгтэй шүү. Yнэхээр тэнд Байнгын хороон дээр буруу томъёоллоор санал хураагдсан байвал Их Хурал дээрээ орж ирээд л засахаас, эсвэл Байнгын хороондоо буцааж очиж байж засахаас өөр үг байхгүй. Тэгэхгүй зүгээр нэг ажилтан эсвэл нэг Байнгын хороон дарга энэ Байнгын хороон дээр яригдсан юмыг замд өөр болгож оруулж ирдэгийг бид нар болино шүү. Бид нар түрүүчийн тийм туршлага бий, тэр байтугай Байнгын хороон дээр санал хураагдаагүй юмыг Байнгын хороон дарга би мэдэж байна оруул гэсээр байгаад Их Хурал дээр оруулж ирсэн юм бий. Тийм учраас бид нар энийг сайжруулах ёстой шүү, анхаараарай. 

За энийг намайг санал хураалгахын өмнө та нар яг санал хураалгахын өмнө та нар энийг яг сайхан Байнгын хороон дээр ямар томъёоллоор хураагдсан байна тэрэвгээр нь надад бичгээр өгөөд орхи за юу. 

За ингээд Дамиран гишүүн асуултаа асууж байя.

Ц.Дамиран: За баярлалаа. Тэгэхээр Засгийн газраас анх өргөн барьсан хуулийнх нь ерөнхий концепцийг ингээд 180 градус эргүүлээд хийх гэж байна л даа, бүх бүртгэлийг нэг газар болгож. Тэгэхээр зэрэг энэ одоо бид нар сүүлийн үед нэг тийм ерөнхийдөө дандаа нэг төвлөрүүлэх, нэг газарт хийх ийм л юмаар яваад байх шиг санагдаад байх юм. Тэр дундаа сүүлийн үед манай Санхүү, эдийн засгийн яам дэндүү одоо ерөөсөө бүх юмыг гартаа мэдэх ийм л сонирхолтой байгаа юмуу, аль эсвэл ямар учиртай юм. Бид нар ингэж явж явж байгаад ерөөсөө нэг бүх юмыг тийм мундаг мэддэг хачин ийм монополь юмтай болчихоод дараа нь дийлэхээ байчих юм биш байгаа даа, нэгдүгээрт. 

Хоёрдугаарт, ашгийн бус байгууллага, хэвлэл мэдээллийн байгууллага, олон нийтийн байгууллага байна, ашгийн бус байгууллагууд байна тэрийг заавал тэр татварын албанд бүртгүүлэх гээд байдаг, төвлөрүүлэх гээд байдаг нь ямар учиртай юм бэ. Yнэхээр төвлөрүүлэх, нэг замаар оруулъя гэж байвал Статистикийн төв газар луу яагаад өгч болдоггүй юм бэ. Хожим хойно сая Нямдорж сайдын хэлдэг шиг одоо бүртгэж байсан төрхмөнд нь буцаах ажил болох юм биш биз дээ, гадныхан юу гэж ойлгох юм бэ, бүх юм нь төвлөрүүлээд байдаг. Олон нийтийн байгууллага, тэгээд татварын холбоотой Сангийн сайдын эрхлэх ажлын хүрээнд байдаг байгууллага бүртгэнэ гэдэг чинь нэг л ойлгомжгүй байгаа байхгүй юу даа энэ чинь. Энэ зөв юмуу, буруу юмуу. 

С.Төмөр-Очир: За Дамиран гишүүний асуултад Сугар гишүүн хариулна. 

Д.Сугар: За тэгэхээр бүртгэлийг төвлөрүүлэх нэг шаардлага байсан. Бүртгэлийг нэгдсэн газар аваачиж байгаад нэгдсэн код, улсын регистртэй болгож байгаад ийм замаар нөгөө давхардал, янз бүрийн юмыг арилгах, хөдөлгөөн юуг нь хатуу бүртгэж байх, тэгээд дараагийн нэг гол функц бол энэ бүртгэлийг бүртгэчихээд дараад байхгүй, иргэд, хуулийн этгээдэд энэ мэдээллээр үйлчлэх асуудал байгаа юм. Тэгээд нэгдсэн аргачлалаар бүртгээд, нэгдсэн код, реестрээр олон нийтэд лавлагаа өгөх ийм шаардлагаар нэгтгэж байгаа юм. Ингэж нэгтгэснээр бол нөгөө мэргэжлийн байгууллагын оролцоо бол нэг их буурахгүй, тэд нар нөгөө үндсэн зөвшөөрлөө өгнө, тэндээ зөвшөөрөл өгсний дараа энэ бүртгэлийн газар ингээд бүртгэх юм, за нэг.

Хоёрдугаарт, ашгийн бус байгууллагыг татварын газар луу ирж байгаа юм, эхлээд бид нар Хууль зүйн яаманд гэж байсан юм, тэгээд Засгийн газрын саналыг үндэслээд, ашгийн бус байгууллагыг бүртгэх нэг шаардлага бол ашгийн бус байгууллага дүрэмдээ заасан аж ахуйн үйл ажиллагаа явуулаад хэрвээ орлого олсон байх юм бол тэрэнд нь татвар ногдуулдаг, за энэ хяналтаа Татварын ерөнхий газар хэрэгжүүлэх шаардлагаар ашгийн бус байгууллага бас ийшээ явчихаж байгаа юм. 

С.Төмөр-Очир: За Гомбожав гишүүн. 
Э.Гомбожав: Би нэг асуулт асууя, сая Дамиран гишүүнтэй төстэй юм. Энэ хуулийн чинь концепци маань өөрчлөгдөхөөр зэрэг одоо энэ хууль маань тэгээд цаашаа хэлэлцэх боломж байгаа юмуу, үгүй юу нэгдүгээрт. 

Хоёрдугаарт, ерөөсөө энэ ашгийн бус байгууллагуудыг аваачаад татварын албан дээр бүртгүүлнэ гэдэг чинь бөөн чирэгдэл болно, одоо ингээд Хууль зүй, дотоод хэргийн яаман дээр бүртгэгдээд явж байгаа, ингээд бүртгүүлсэн байдаг, эргээд очоод татварын газар бүртгүүлэх нь байна шүү дээ, за тэгээд юу болох вэ энэ чинь, цаанаа хүний сэтгэхүйд өөр л юм бууна. Одоо биднээс татвар авдаг ийм систем рүү шилжих гэж байна гэж, ийм ийм улс төрийн сөрөг үр дагавар гарч болзошгүй биз дээ, энийг яагаад харж үзээгүй юм бэ. Ийм хоёр асуулт байна. 

С.Төмөр-Очир: Гомбожав нэрээ өгсөн байсан. За Очирхүү дарга юу хэлэх гээд байна. За Очирхүү. 

Т.Очирхүү: Тэгэхээр ийм юм байна л даа гишүүд ээ. Эдийн засгийн болон Хууль зүйн байнгын хорооноос бусад гишүүд бас зарим нэг мэдээллийг мэдэх шаардлагатай юм байна л даа. Тэгэхээр анх эхэлж би жоохон түүх маягийн юм ярья. Хууль зүй, дотоод хэргийн яамнаас Засгийн газарт төсөл боловсруулж оруулахдаа бүртгэлийн нэг байгууллага байхаар оруулжээ. Тэр нь Засгийн газар дээр явж байгаад тэгээд 6 байгууллага бүртгээд, 7 төрлийн бүртгэлийн систем нэвтрүүлэхээр хийж орж ирсэн юм байна. 

Тэгэхээр зэрэг хоёр Байнгын хорооны гишүүд судлаад ажлын хэсэг болон Байнгын хорооны гишүүд хэлэлцээд Монгол Улсад бүртгэлийн систем маш замбараагүй байна, хуулийн олон этгээдүүд нэг нэртэй, давхар бүртгэлтэй ингээд ерөөсөө их замбараагүй болчихсон юм байна гээд нэг бүртгэлийн системд оруулъя гээд нэг байгууллага байлгахаар яриад ингээд Байнгын хороон дээр санал хураагаад тэгээд Байнгын хорооны хэсэг гишүүд Засгийн газраас санал авах нь зүйтэй гээд ингээд явуулсан. Засгийн газар хурлаараа хэлэлцжээ. 

Хоёр Байнгын хорооны хамтарсан хуралдаан дээр Хууль зүйн сайд Нямдорж, Санхүү, эдийн засгийн сайд Улаан нар бас саналаа хэлсэн. Тэр хоёр бас одоо Засгийн газар дээр Байнгын хороон дээр ярьсан яриаг очиж танилцуулаад тэгээд Засгийн газар саналаа ирүүлсэн байна. Ирүүлэхдээ өнөөдөр түрүүчийн Сугарын хэлдэг тэр нөхцөл байдлыг бодолцоод татварын чиглэл рүүгээ одоо жоохон хүчтэй эдийн засгийн, аж ахуйн бүртгэлийн юмаа жоохон хүчтэй байлгахгүй бол болохгүй байна. Одоохондоо бол манайд татвараас зугатаах, орлогын хянаж чадахгүй байх олон зүйлүүд байна. Тэр нь бол зөвхөн ашгийн төлөө этгээд дээр биш, ашгийн төлөө бус ашиг олдог, ашгаа зориулалтын байдлаар ашигладаг хэсэг дээр хүртэл орлогын бүртгэл муу байна гээд ингээд Yндэсний татварын ерөнхий газрын чиглэлтэйгээр асуудлыг шийдье. Хоёр Байнгын хорооны гишүүдийн нэг бүртгэлийн байгууллага байна гэдэг концепци нь зөв юм байна гэж орж ирсэн. Түүгээр шийдээд одоо нэгдсэн хуралдаанд оруулж байна. 

За энэ ямархуу янзтай юм болох вэ гэхээр Санхүү, эдийн засгийн яам энийг авъя гээгүй шүү, бас юманд хязгаар, бас информаци мэдээлэл байх ёстой. Энэ хоёр Байнгын хорооны гишүүд, түүн дотроо манай хуульч гишүүдийн гаргасан санал үндсэндээ бас нилээн давамгайлсан юм байгаа юм. Хуульч гишүүд бол бүртгэлийг нэг системд оруулах ёстой гэдэг дээр байж байгаа, одоо энэ дээр талархалтай байгаа гэж ойлгож байгаа. Ганцхан юу байна вэ гэхээр Yндэсний татварын ерөнхий газар л гэсэн ийм зүйл гарч байгаа, тэр нь бол ер нь одоогийн нөхцөл байдлаасаа болоод ийм байдалд оръё гэж ингэж хийсэн юм байгаа юм. Нэг ийм юм хэлье. 

С.Төмөр-Очир: За баярлалаа. Энэ манай, Балгаан, Тамгын газрынхан УИХ-ын чуулганд маш чөлөөтэй орж ирээд, бараг УИХ-ын гишүүдээс илүү энэ тэрэвгээр явдаг, хүн дууддаг энийгээ болино шүү нөхөд өө. УИХ-ын чуулган чуулж байна шүү дээ энэ чинь. Гадаадын зочин хүртэл биднээс зөвшөөрөлтэй орж ирдэг шүү. Тэгтэл одоо Тамгын газрын нэг ажилтан, нэг зөвлөх өөр цагт хийж болно шүү дээ, энэвгээр орж ирээд л энэ өрөөг 2-3 тойрчихоод гараад явчих юм. Жаахан дэгтэй байл даа та нар. Тамгын газрын дарга энэ дээр анхаарах хэрэгтэй Нарантуяа. Энэ хачин замбараагүй юм болох нь байна, тэгээд орж ирээд нэг гишүүнийг дуудаад л аваад явдаг, нэг гишүүний бараг хажууд нь очиж суудал дээр нь суух гээд л, энэ чинь бид нар хэлж байгаа шүү УИХ-ын гишүүний суудал дээр бол УИХ-ын гишүүнээс өөр хүн суухгүй шүү. Жаахан дэгд орно шүү. Ядаж та нар УИХ-ын Тамгын газрын ажилтнууд наад УИХ, төрөө хүндэтгэ л дээ, чуулганаа хүндэтгэ л дээ энэ чинь. 

За асуулт, хариултаа дуусгалаа. За зарчмын зөрүүтэй саналуудаар санал хураалт явуулъя. 
1.Төслийн ”Бүртгэх байгууллага” гэж энэ хуулийн 7 дугаар зүйлд заасан байгууллагыг”  гэсэн 3.1.2  дахь  заалтыг  хасах.  УИХ-ын  гишүүн  Б.Баттулгын  санал, Хууль зүйн байнгын хороо болон Эдийн засгийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд 


49

Зөвшөөрсөн

40

Татгалзсан 

  9

81.6 хувийн саналаар Байнгын хорооны санал дэмжигдлээ.

3.Төслийн 8 дугаар зүйлийн 1 дэх хэсэгт “улсын бүртгэлийн  ажлыг улсын хэмжээнд удирдан зохион байгуулах; улсын хэмжээнд  хуулийн этгээдийн улсын  бүртгэлийн  жагсаалт /реестр/ хөтлөх, мэдээллийн сан бүрдүүлэх,  холбогдох бусад байгууллагыг мэдээллээр хангах; хуулийн этгээдийн улсын бүртгэлийн ажил хариуцсан ажилтанг мэргэжил, арга зүйн удирдлагаар хангаж, үйл ажиллагааг нь үнэлж дүгнэх; хуулийн этгээдийн ерөнхий ангилал, ангиллын код, регистрийн дугаарыг тогтоох; энэ хуульд заасан өргөдлийн загварыг батлах;”  гэсэн заалтыг нэмэх. УИХ-ын гишүүн Д.Сугарын санал, Хууль зүйн байнгын хороо болон Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


48

Зөвшөөрсөн

41

Татгалзсан 

  7

85.4 хувийн саналаар Байнгын хорооны санал дэмжигдлээ.

4.Төслийн 10.1-д “жагсаалтыг” гэсний дараа “Үндэсний статистикийн газрын саналыг тусган” гэж нэмэх. УИХ-ын гишүүн Б.Шаравсамбуугийн санал, Хууль зүйн байнгын хороо болон Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


48

Зөвшөөрсөн

38

Татгалзсан 

10

79.2 хувийн саналаар Байнгын хорооны санал дэмжигдлээ.

5.Төслийн 11.1.1-д “нэр” гэсний дараа “регистрийн дугаар” гэсэн үг нэмэх. УИХ-ын гишүүн Б.Шаравсамбуугийн санал, Хууль зүйн байнгын хороо болон Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


48

Зөвшөөрсөн

40

Татгалзсан 

  8

83.3 хувийн саналаар Байнгын хорооны санал дэмжигдлээ.

6.Төслийн 17.5-ийн “Засгийн газар” гэснийг “санхүү, эдийн засгийн асуудал эрхэлсэн Засгийн газрын гишүүн” гэж өөрчлөх. УИХ-ын гишүүн Д.Сугарын санал, Хууль зүйн байнгын хороо болон Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


47

Зөвшөөрсөн

26

Татгалзсан 

21

55.3 хувийн саналаар Байнгын хорооны санал дэмжигдлээ.

7.Төслийн 18 дугаар зүйлийн 1 дэх хэсэгт “тухайн хуулийн этгээдийг үүсгэн байгуулахад тусгайлсан хуулиар тогтоосон шаардлага хангаагүй” гэсэн заалт нэмэх. УИХ-ын гишүүн Н.Болормаагийн санал, Хууль зүйн байнгын хороо болон Эдийн засгийн байнгын хороо дэмжээгүй, Н.Болормаа гишүүн цөөнх болсон юм байна. Yг хэлэх үү. 

Н.Болормаа: Баярлалаа. Улсын бүртгэлд бүртгэхээс татгалзах хоёрхон үндэслэл энэ хуулийн төсөл дээр орж ирсэн, баримт бичиг дутуу бол шудрага өрсөлдөөний хуульд харшилсан бол. Хуулийн этгээдийн зорилго үйл ажиллагаа нь үндэсний эв нэгдэл, аюулгүй байдалд гэм хор учруулахаар бол бүртгэлийн байгууллага татгалздаг байя гэсэн ийм утгаар би саналаа хэлсэн. Гэхдээ хуульчдын найруулга бол арай жоохон өөр болсон байна. Дэмжээгүй юм байна, би саналаа татлаа. Гэхдээ ер нь үндэсний эв нэгдэл, аюулгүй байдалд гэм хор учруулах тийм хуулийн этгээдийг улсын бүртгэлийн байгууллага татгалзсан байх энэ эрхийг уг нь бол хуульд суулгаж өгөх ёстой гэсэн байр суурьтай байгаа. 

С.Төмөр-Очир: Саналаа татсан учраас санал хураах шаардлагагүй юм байна. 

8.Төслийн “Хуулийн этгээдийг улсын бүртгэлд бүртгэсэн тухай холбогдох байгууллагад мэдэгдэх” гэсэн 19 дүгээр зүйлийг хасах. УИХ-ын гишүүн Д.Сугарын  санал, Хууль зүйн байнгын хороо болон  Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулъя. 

Бүгд 


47

Зөвшөөрсөн

38

Татгалзсан 

  9

80.9 хувийн саналаар Байнгын хорооны санал дэмжигдлээ.

2.Төслийн 7 дугаар зүйлийг ”7.1.Энэ хуулийн 7.2-т зааснаас бусад хуулийн этгээдийн улсын бүртгэлийн ажлыг нийслэлд Үндэсний татварын ерөнхий газар, тэгээд цаана нь бүртгэх байгууллага,  аймагт татварын хэлтэс, алба гэх үү, энд яг хүн заахгүй, байгууллагын заана, дээд талд нь хэлтэс заахгүй, ерөнхий газар заана. 

7.2. Улсын дээд шүүх улс төрийн намыг улсын бүртгэлд бүртгэнэ.” гэж өөрчлөх УИХ-ын гишүүн Д.Сугарын санал, Хууль зүйн байнгын хороо болон   Эдийн засгийн байнгын хороо дэмжсэн, Цөөнх- Ц. Шаравдорж, Н.Ганбямба

Цөөнх үг хэлье гэнэ, за хэлүүлье. 

Ц.Шаравдорж: За баярлалаа. Тэгэхээр Байнгын хорооны хуралдаан дээр бид цөөнх болсон юмаа. Энэ бүртгэлийг бол нэг субъектэд төвлөрүүлнэ гэдэгтэй бол санал нэгтэй байгаа, өнөөдөр үнэхээр замбараагүй байдлыг нэг талд нь төвлөрүүлэх ёстой. Гэхдээ асуудлыг шийдтэлээ хэт туйлширч Yндэсний татварын ерөнхий газарт өгөх гэж байгааг бол зөвшөөрөх ямар ч үндэсгүй гэж би цөөнх болсон. Энэ үндэслэлээ тайлбарлаж хэлье гэж бодож байна. 

Нэгдүгээрт бол хуулийн этгээдийн бүртгэлийн тухай асуудал бол цэвэр хуулийн асуудал. Цэвэр хуулийн үйлчилгээний асуудал байгаа юм. Энийг эдийн засгийн асуудалтай холбож тавина гэдэг бол болохгүй, ер нь сүүлийн үед бол аливаа нэгэн асуудалд хандахдаа эдийн засгийн талаас нь түрүү манай эрхэм гишүүн Дамиран хэлсэн, татвар авах, эдийн засгийн асуудал ингэж л хандаж байгаа шүү дээ. Ийм учраас хуулийн болон эдийн засгийн асуудлыг хэт хольсноос өнөөдөр үнэн агуулгаа алдаж зарим хуулиуд гарах болсонд харамсаж байгаа юм. 

Хоёр дахь асуудал бол жишээ нь ер нь хуулийн этгээдийн бүртгэл гэдэг бол зүгээр л одоо нэг ганцхан пүүс, компанийг бүртгэх асуудал биш. Энэ нь үргэлжилсэн процесс, шинээр бий болгох асуудал байна хуулийн этгээдүүд, тэр хуулийн этгээдүүд хоорондоо нэгдэх асуудал байна, хуулийн этгээдүүд татан буугдах асуудал байна, энэ бол цэвэр энэ бүртгэлийг хийхдээ олон одоо эрх зүйн актуудыг удирдлага болгож мэргэжлийн байгууллага ажилладаг. Энэ дээр бол жишээ нь Татварын ерөнхий газар ажиллах боломжгүй. Хоёрдугаарт бол ер нь одоо энгийн жишээ авъя л даа, хүн төрөхөд бол жишээ нь одоо эрх зүйн харилцааны нэг субъект бий боллоо гэдгээр нь бид асуудалд хандаж бүртгэдэг, тэгэхээс биш татвар төлөгч төрлөө гэж бид ханддаггүй. Ер нь бол хүн төрөх, үхэх, за одоо тэгээд л өөр асуудал бол энэ цэвэр хуулийн асуудал. Гэтэл өнөөдрийн логикоор бол нэг татвар төлөгч төрлөө, нэг татвар төлөгч үгүй боллоо гэж бүртгэх нь байна энэ бол энгийн логик. 

Дараагийн асуудал бол бид ер нь энэ асуудал дээр цэвэр тийм хэрэглэгчийн байр сууринаас хандаж үнэхээр болохгүй байна. Зөвхөн анхнаас л зөвхөн татвар авах гэсэн ганцхан сэтгэхүйтэй. Энэ этгээд, энэ бүртгүүлж байгаа этгээд татвар төлөхгүй, энэ этгээд зугтана, ийм учраас энэ Татварын ерөнхий газарт бүртгүүлэх ёстой гэсэн ийм л сэтгэхүйгээр хандаж байна. Энэ бол буруу. 

Би бол үнэнээ хэлэхэд тэр одоо бүртгүүлж байгаа хуулийн этгээд бол эцэстээ эдийн засгийн хяналтад орох тэр байгуулагдсан бол хараат бусаар өөрийнхөө бүртгэлийг хэлэх ёстой. Энийг бол сайн бодмоор байгаа юм. 

Өчигдөр зарим улсууд хэлээд байна лээ, зарим бусад орнуудад олон газар ч байна гэнэ үү эдийн засгийн бүртгэдэг гэж худлаа л байхгүй юу. Жишээ нь одоо Германд гэхэд тэр шүүх нь бүртгэж байна, ер нь одоо үнэхээр олон оронд бол Хууль зүйн яам, Шүүх яам түүний харъяа байгууллагууд бүртгэж байгаа, нэг ийм үндэслэл байгаа юм.  

Дараагийн дугаарт хэрвээ одоо ингээд Yндэсний татварын газарт бүртгэх юм бол жишээ нь одоо шашины олон байгууллагууд, хэвлэл мэдээллийн байгууллагууд, олон одоо спортын нийгэмлэг, холбоод, жишээ нь одоо Монгол-Солонгосын найрамдлын нийгэмлэг одоо жишээ нь Татварын ерөнхий газарт бүртгүүлэх нь байна. Улс төрийн талаас нь бодоод үз л дээ нөхдүүд минь, арай дэндэж байгаа юм биш үү. Цэвэр ер нь одоо аливаа асуудлыг мөнгө, татвар, санхүү гэсэн байдлаар хандаж өнөөдөр одоо манай Эдийн засгийн байнгын хороо бол хэтэрхий одоо тийм лоббид уусаж асуудалд хандаж байна. Хуулийн асуудал, эдийн засгийн асуудал гэдэг бол шал өөр асуудал. 

Гэтэл өнөөдөр сүүлийн үед бол жишээ нь энэ хуулийн хувьд бол манай Засгийн газар, яамдуудын цэвэр одоо амбицын асуудал гарч ирсэн. Тэгээд Эдийн засгийн байнгын хороогоор орж ирсэн, үнэнийг хэлэхэд цэвэр одоо бараг манай Байнгын хороо хэлэлцэх ёстой байхгүй юу, гэтэл Эдийн засгийн байнгын хороо хамт хэлэлцэнэ гээд тэгээд сая одоо цэвэр хуульчид давамгайлсан гэж байгаа, энэ чинь худлаа л байхгүй юу, эдийн засагчид давамгайлаад л асуудал оруулж ирсэн шүү дээ. Энийг сайн бодмоор байгаа юм. 

Ийм учраас бид асуудлыг үнэн агуулгаар нь авч үзье, хуулийн асуудал гэвэл бид тусад нь энэ нэг жоохон байх ёстой байран дээр нь асуудлыг тавьж үзье л дээ. Энийг сайн бодмоор байна, ийм учраас би цөөнх болсон юм. 

С.Төмөр-Очир: Yгүй, энэ чинь дэгээрээ явахгүй бол болохгүй, цөөнхийг дэмжиж үг хэлэх хүн байвал хэлүүлнэ, эсрэг саналтай нэг хүнийг хэлүүлнэ. Ганбямба чи Шаравдоржийг дэмжиж байгаа, Шаравдорж, Ганбямба хоёрын эсрэг саналтай хүнээр би үг хэлүүлнэ. Эсрэг саналтай нь Содхүү. 

Р.Содхүү: Манайхан энэ дээр нэг утгатай хандаач дээ. Энэ одоо Эдийн засгийн байнгын хороо нэг их давамгайлж сүйд болоогүй. Дамиран гишүүн чинь манай Байнгын хорооны гишүүн шүү дээ. Тэгэхэд энэ чинь бас ухаан бодлоо уралдуулаад гараад ирсэн санал байхгүй юу. Нэг нь хуульчид ч давамгайлаад байсан юм байхгүй, эдийн засагчид давамгайлаад байсан юм байхгүй, ухаандаа Эдийн засгийн байнгын хорооны нэг гишүүн гэхэд өөр байр суурьтай л байж байна. Тийм учраас энэ дээр бас нэг ухаанаа уралдуулсан гэдэг талаас нь хандаж бие биендээ нэг их амбиц өгөлгүй асуудлыг шийдье гэж. 

За энэ дээр би ямар зүйлийг хэлж байна вэ гэхээр зэрэг ерөөсөө хууль бол эргээд ингээд 180 градус яваад өгөөгүй, харин бид бол энэ улсын бүртгэл гэдэг энэ чухал юмандаа ач холбогдлоо өгөөд өнөөдөр улс орны эдийн засаг ямархуу түвшинд байгааг, далд эдийн засгийн хувь заяа энэ бизнесийн болон бизнесийн бус байгууллагуудаар дамжин бий болж байгаа эдийн засгийн тогтолцоог улс төрийнх болгож улсын бүртгэл гэдэг агуулга руу аваачих асуудлыг онцлон тавьсан юмаа. Энэ асуудлыг одоо Хууль зүйн яам, манай Нямдорж сайд өөрөө ойлгосон шүү дээ, ингээд тодорхой үеийн дараа, улс орны тогтворжилтийн байдал хууль, эрх зүйн хүрээн дээр тогтворжоод ирсэн цагт шүүх юмуу, хуулийн байгууллагын хэмжээн дээр энэ асуудал шийдэгдэх болно. Одоогийн үедээ бол шилжилтийн нөхцөлд бол эдийн засгийнхаа албаны чиглэлээр явах нь зүйтэй юмаа гэсэн ийм байр суурин дээр бид нар тогтоод л тэгээд л энэ асуудлыг Засгийн газар бас ийм байр сууриа бариад оруулаад ирсэн. 

За хамгийн сүүлд би ганцхан юм хэлье дээ. Энэ бол зүгээр бас нэг яамдын хоорондын амбиц бас бишээ. Энэ бол цаанаа эдийн засгийн том бодлого явж байгаа. Энд байгаа улсуудыг би гайхаад байх юм, төсөв хэлэлцэх болохоор орлогын төлөө бүгдээрээ махаа идэж ярьдаг, тэгээд бас дээрээс нь мөнгө нэхдэг, зарлагын тухай зөндөө ярьдаг. Гэтэл өнөөдөр бид нар бизнесийн шинжтэй мэдээгээ л барьж авч чадаж байгаа, гэтэл хувийн сургууль, хувийн эмнэлэг, асар өндөр орлоготой, ашиг олж байгаа төрийн бус байгууллагууд, тэрийгээ бид нар тогтолцооны бүртгэлээрээ нэг саванд аваачиж хийж чадаагүй байгаа байхгүй юу. Энэ бол цаанаа нилээн том агуулгыг авч явж байгаа, энэ байгууллагууд чинь бүгдээрээ тайлан гаргадаг байхгүй юу. Тийм учраас энэ агуулга бид нар бодож үзээд, бас бодлогын тогтолцооныхоо хэмжээнд зөв тал руугаа очиж байгаа гэдэг дээр анхаарал тавьж саналаа өгөөчээ гэж гишүүдээсээ хүсэх байна. Баярлалаа. 

С.Төмөр-Очир: За одоо Ганбямбаар хэлүүлээд санал хураалаа шүү. 

Н.Ганбямба: За баярлалаа. Тэгэхээр зэрэг энэ хуулийн маань гол ач холбогдол бол ерөөсөө л энэ бүртгэлийг л цэгцэлж авъя гэж байгаа шүү дээ. Тэгээд нэг одоо системтэй болголоо гээд, нэг системтэй болгочихоод харин эсрэгээр Татварын ерөнхий газарт аваачаад орхичих юм бол энэ хуулийн ач холбогдол би одоо байхгүй боллоо л гэж үзэж байгаа юм, миний өөрийн үзэл бодол бол. 

Нэгдүгээрт нь бол татварынх бол дэндээ монополь болгож байна гэж тэндээс нэг гишүүн хэлсэн түрүү, яг нарийндаа бол төрийн бус байгууллагууд, тэр олон сонин сэтгүүлүүд зөвхөн татварын газар бүртгүүлэхээр цаад утгаараа хөрөнгө оруулагчид хүртэл нөгөө цаашдаа татвар авах, татвар авах нээлттэй хэсэг нь бол Хууль зүйн яаманд байсан ч харшлах юм байхгүй. Өөрөөр хэлэх юм бол төрийн бус байгууллагууд, тэр дундаа ашгийн төлөө бус байгууллагуудаас татвар авахгүй юм шиг ойлголт дагаж байна гэсэн юм яриа түрүү Байнгын хороон дээр гарч байна лээ. Энэ нь цаашдаа татвар авдаг эсэх болох асуудал өнөөдөр Хууль зүй, дотоод хэргийн яам бүртгэснээр нэг их харшлах юм байхгүй шүү дээ. Тийм учраас өнөөдөр яг горимд нь оруулаад Хууль зүй, дотоод хэргийн яаманд бүртгэдэг нэг системийн ийм бүртгэлтэй болгох энэ концепци дээр саналаа өгөөчээ гэж бодож байгаа. Өөрөөр хэлэх юм бол Татварын ерөнхий газарт очсоноор ерөнхийдөө цаашдаа татвар авах юм байна гэдэг зорилгоор очиж байгаа юм шиг бараг ойлгогддог байхгүй юу. Тийм учраас одоо Татварын ерөнхий газар бол хэрвээ ашгийн төлөө бус, ашгийн төлөө гэсэн юугаа хоёр ангилсан бол Татварын ерөнхий газар дээр байх ёстой байсан юм. Гэтэл одоо бол зөвхөн нэг газар бүртгэх системээр тогтож байгаа учраас Хууль зүй, дотоод хэргийн яам дээрээ байгаад цаашдаа ер нь татвар авах эсэх тухай асуудал бол дараагийн асуудал. Өнөөдрийн хуультай холбоогүй асуудал. Одоо бид бүртгэлээ л цэгцэлж авъя гэж байгаа учраас нэг системтэй, тэр дундаа эрх зүйн үйлчилгээний асуудал учраас Хууль зүй, дотоод хэргийн яаманд л бүртгүүлэх нь зүйтэй гэсэн саналтай байна. Баярлалаа. 

С.Төмөр-Очир: Хоёр ярих ёстой, санал гаргасан хүн нэг ярина, дэмжсэн хүн нэг ярина, эсрэг саналтай нэг хүн ярина. Би энэ асуудлыг өнөөдөр ингээд энэ маргаантай юмыг зүгээр эцсийн хувилбараар шийдэх гэж байгаа бол маш удаан яриулмаар байна. Би энэ санал хурааж шийдээд эцсийн хэлэлцүүлэгт бэлтгэхээр хоёр Байнгын хороонд шилжүүлнэ, тэндээ дахиж маш сайн ярь. 

За ингээд 2 дугаар саналаар Байнгын хороодын саналыг дэмжье гэдгээр санал хураалт явуулъя. 

Бүгд 


47

Зөвшөөрсөн

19

Татгалзсан 

28

59.6 хувийн саналаар Байнгын хорооны санал дэмжигдсэнгүй. 


Санал хураасан учраас би энийг дуусгаж байгаа биш гэж хэллээ, одоо ингээд Эдийн засгийн байнгын хороо, Хууль зүйн байнгын хороо хоёрт эцсийн хэлэлцүүлэгт бэлтгэхээр шилжүүлнэ, тэндээ ярьж байгаад өөр байдалтай болох юм бол дахиж санал хураалгадаг бололцоо бий. Тийм учраас зарчмын зөрүүтэй саналаар санал хурааж дууссан учраас энэ хуулийг эцсийн хэлэлцүүлэгт бэлтгэхээр Хууль зүй, Эдийн засгийн байнгын хороонд шилжүүллээ. Зөрчлөө дараа орж ирэхдээ арилгаж орж ир. Баярлалаа. 


За ингээд 11.30 цагаас Засгийн газрын мэдээлэлтэй шүү. 


Хуралдаан 11.05 цагаас завсарлав. 

ГУРАВ.Засгийн газрын мэдээлэл
Хуралдааны танхимд урьж байна. Засгийн газрын мэдээллийн цаг болоод байна. Мэдээллээ сонсоё. Олонхийн бүлгийн дарга Батбаяр гишүүдээ хуралд оруулъя.

За өнөөдрийн Засгийн газрын мэдээллийн цагаар Батлан хамгаалахын сайд Гүррагчаа “Цэргийн байгуулалтыг 2005 он хүртэл хөгжүүлэх хөтөлбөрийн хэрэгжилтийн байдал, цаашдын зорилт” сэдвээр мэдээлэл хийнэ. 

За манай Батлан хамгаалах яамны улсууд ирсэн байна. За ингээд Гүррагчаа сайдыг индэрт урьж байна. 

Ж.Гүррагчаа: УИХ-ын хүндэт дарга, УИХ-ын эрхэм гишүүд ээ. 

УИХ-д хийх энэ удаагийн мэдээллээ Монгол Улсын Батлан хамгаалах тогтолцоо, цэргийн шинэчлэлийн нэг чухал зорилт болох манай улсын цэргийн албан хаагчид НYБ-ын энхийг сахиулах болон бусад ажиллагаанд оролцох бэлтгэл ажлыг хангаж байгаа талаар бэлтгэлээ. 

Нэгдүгээрт Аюулгүй байдлын өөрчлөлтийн талаар яръя.

Дэлхий дахинд хоёр туйлт харилцаа задарч, урьд оршиж байсан тогтвортой шинжтэй нийтийн сөргөлдөөн алга болж үндэстэн, ястан, шашин хоорондын зэвсэгт мөргөлдөөн дэлхийн цөөнгүй улс, бүс нутгуудад гарч, үүнээс улбаатай террорист халдлагын шинэ шинэ төрөл, хэлбэр бий болж эхэлсэн нь улс гүрнүүдийн зэвсэгт хүчнүүдийн үүрэг, зориулалтанд зарчмын өөрчлөлт хийх үндсэн хүчин зүйл болсон юм. 

Дээрх хямралыг улс төр, дипломат, хэлэлцээрийн аргаар болон зэвсэгт хүчний оролцоотойгоор зохицуулахад хямрал гарч байгаа тухай бүс нутгийн улсуудын улс төр, эдийн засаг, хүн ам зүйн хүчин зүйлүүдийн оролцоог шаардах болжээ. Энэхүү шаардлагын нөлөөгөөр бүс нутгийн аюулгүй бадйлүын яриа хэлэлцээний болон аюулгүй байдлыг хангах нэгдмэл тогтолцоог бүрдүүлэх арга замыг идэвхтэй эрэлхийлж байна. 

1990 оноос ойш дэлхийн өнцөг булан бүрт зохион байгуулагдсан энхийг сахиулах ажиллагаанд Балканы хойг, Кавказ, Төв азийн бүс нутгуудад зонхилон явагдсан бөгөөд үүнд олон улсын цэргийн хүчний олон мянган цэргийн албан хаагчид оролцсон байна. 

Дэлхийн цаг уурын дулааралтаас улбаалсан цаг уурын өөрчлөлт нь зарим улс, бүс нутагт цаг зуурын гамшиг, сүйрлийг жил бүр учруулж, энэхүү гамшгийн хор уршгийг арилгахад зэвсэгт хүчнийг оролцуулах явдал улам бүр өргөжиж эхэллээ. 2002 оны зун Төв болон зүүн Европт болсон үерт нэрвэгдсэн Чех, Герман Улсуудад олон улсын инженерийн цэргийн хамтарсан багууд ажиллаж хотын оршин суугчид, эд баялгийг аварсан нь үүний жишээ болж байна. Эдгээр бүх хүмүүнлэгийн ажиллагаанууд нь энхийг сахиулах ажиллагааны хүрээнд зохион байгуулагдаж байгааг тэмдэглэх хэрэгтэй юм. 

Иймд энхийн болон хүмүүнлэгийн хямралыг зохицуулах ажиллагаанд оролцох бэлтгэлтэй зэвсэгт хүчний анги, салбаруудтай байх нь дэлхийн улсуудын батлан хамгаалах салбарын тэргүүний зорилтуудын нэг болж байна. 

Хоёрдугаарт, Цэргийн операцийн өөрчлөлтийн талаар

Зэвсэгт хүчний үүрэг, зориулалтад гарч буй дэлхий ийтийн өөрчлөлт бол олон талт үүрэг зориулалттай зэвдсэгт хүчинтэй байх шаардлагатай болж, түүнийг үндэслэн болон олон улсыг хамарсан гамшиг ослын үед ашиглах, хямрал, мөргөлдөөнийг зохицуулах НYБ-ын энхийг сахиулах ажиллагаанд оролцох явдал улам бүр өргөжиж байна. 

Аюул, заналхийллийн хувьсалтай уялдан цэргийн урлагт гарч байгаа сүүлийн үеийн өөрчлөлт нь зэвсэгт хүчний үүрэгт дайн байлдаан хийх уламжлалт үүргүүдээс гадна хүн амд үйлчлэх, хямдралын үед туслах зэрэг уламжлалт бус, иргэнсэг үүрэг зорилтуудыг бий болголоо. 

Европын улсуудын батлах хамгаалах аюулгүй байдал, түүний дотор иргэдийн аюулгүй байдлыг хамгаалах талаар хэрэгжүүлэх бодлогыг бүхэлд нь авч үзвэл ихээхэн сонирхолтой дүр зураг гарч байгаа юм. Хоёр туйлт сөргөлдөөнөөс дөнгөж ангижраад байсан баруун европын улсууд НАТО болон Европын аюулгүй байдал, хамтын ажиллагааны байгууллага зэрэг бүс нутгийн цэрэг, улс төрийн байгууллагууд 1992 онд зэвсэгт хүчнийг хэрэглэх тухай дараах шийдвэрийг гаргажээ. Өөрөөр хэлбэл дайны тухай бидний ойлголт өөр болж цэргийн ажиллагаанд хүмүүнлэгийн ажиллагаа, энхийг сахиулах ажиллагаа, цэргийн ажиллагаагаар энхийг тогтоох зэрэг хямралыг зэвсгийн хүчээр зохицуулах ажиллагаанд оролцох зэрэг ажиллагаанууд орох болж байна. 

Энэ нь Зэвсэгт хүчинд түүхийн уламжлалт байлдах үүргээс ангид дайны бус цэргийн үйл ажиллагаа зонхилох болжээ гэсэн үг юм. 

Яагаад энхийг сахиулах ажиллагааг идэвхитэй ярих болов энэ сэдвээр цөөхөн үг хэлье. 

НYБ-ын болон олон улсын энхийг сахиулах ажиллагаанд өөрсдийн зэвсэгт хүчнийг улс орнууд улам бүр идэвхитэй оролцуулах болсон нь улс төр, дипломатын аргыг эрхэм болгохын зэрэгцээ зарим талаар эдийн засгийн тооцооны үндсэн дээр хийгдэж байгаа гэж үндэслэлтэй юм. 

Түүнчлэн нэгэнт хуримтлагдаж буй болсон цэрэг, зэвсэг техникийн чадавхи боломжоо байлдах буюу шуурхай ажиллах чадварын алдагдуулахгүйгээр улс орны амьдрал, олон улсын тогтворттой байдалд хувь нэмрээ оруулах замаар татвар төлөгчийн мөнгийг үр ашигтай зарцуулах, өсөн нэмэгдэж байгаа хөрөнгө төсвийн хэрэгцээг хангах зорилготой гэж тайлбарлаж болох юм. Нөгөө талаас олон улсын ажиллагаанд ямар нэгэн хэлбэрээр оролцох нь олон улсын хүчний харилцан ажиллагаа, бие бүрэлдэхүүний мэдлэг, бэлтгэл, зэвсэглэлийг боловсронгуй технологийг эзэмшихэд хүргэдэг ач холбогдолтой учраас улс гүрнүүд ЭСА-нд өөрсдийн цэргийн албан хаагчдыг оролцуулах сонирхолтой байдаг юм байна. 

ЭСА-нд оролцох талаар хууль эрх зүйн орчин бүрдүүлсэн тухай хэдэн үг хэлье. 

Монгол Улсын Их Хурлын 1998 онд батлагдсан Төрийн цэргийн бодлогын үндэс баримт бичигт зэвсэгт хүчний тайван цагийн чиг үүрэг, ЭСА-нд ажиллагаанд оролцох явдлыг оруулж өгсөн. Ингэснээрээ манай цэргийн олон улсын хамтын ажиллагаа идэвхижиж цэргийн нэр хүндийг дээшлүүлэх, улмаар аюулгүй байдлын баталгааны нэг үндсийг бүрдүүлэх ач холбогдолтой баримт бичиг болсон гэж үзэж байгаа юм. 

Батлан хамгаалах тухай хуулинд Төр нь улс орны батлан хамгаалах нэгдмэл, уян хатан тогтолцоог бүрдүүлж хэрэгжүүлнэ гэж зааснаас гадна батлан хамгаалах үйл ажиллагааны бүрэлдэхүүн хэсэгт хүн амыг байгалийн гамшиг, гэнэтийн аюулаас хамгаалах явдал багтах тухай заасан нь зэвсэгт хүчний олон талт үүргийг хуульчлан гаргах үндсэн нөхцөлийг бүрдүүлсэн юм. 

Цэрэг, цагдаагийн албан хаагчийг НYБ-ын энхийг сахиулах болон олон улсын ажиллагаанд оролцуулах тухай хуулийн УИХ энэ онд батлан гаргасан билээ. 

Зэвсэгт хүчний тухай хуулинд хүмүүнлэгийн үүрэг гүйцэтгэх, энхийг сахиулах ажиллагаанд оролцох тухай мөн заалтууд орсон. Зэвсэгт хүчний жанжин штабын дүрэмд НYБ-ын энхийг сахиулах болон олон улсын бусад ажиллагаанд оролцох бэлтгэлийг хангуулах, ажиллагаанд оролцож буй албан хаагчдын захиргааны удирдлагаар хангах, хүмүүнлэгийн ажиллагаанд цэргийн хүч хэрэгслээр туслах, тооцоо боловсруулах, гаргасан шийдвэрийг хэрэгжүүлэх тухай заалтууд орсон. 

За энхийг сахиулах ажиллагаанд оролцох бодлогын хүрээнд хийгдэж байгаа ажлуудын талаар товчхон илтгэе. 

1999 оны 9 дүгээр сарын 26-ны өдөр Монгол Улсын Засгийн газар, НYБ-ын энхийг сахиулах ажиллагаа эрхэлсэн газрын хороонд Хүч нийлүүлэх тухай харилцан ойлголцлын санамж бичигт гарын үсэг зурсан нь энхийг сахиулах ажиллагаанд өөрийн улсыг төлөөлөн оролцох зорилтыг хэрэгжүүлэх улс төрийн хүрээнд чухал шийдвэр болсон юм. 

Энэ санамж бичигтэй холбогдуулан гаргасан Монгол Улсын засгийн газрын 115 дугаар тогтоолд НYБ-ын энхийг сахиулах ажиллагаанд манай талаас оролцох мэргэжилтнүүдийн бэлтгэл, бэлэн байдлыг хангах, олон улсын хамтын ажиллагаа, дотоод нөөц бололцоонд түшиглэн энхийг сахиулах багийг бэлтгэх ажлыг зохион байгуулах ажлыг Батлан хамгаалах яаманд даалгасан юм. 

Энхийг сахиулах ажиллагааны талаар зөвшилцөх байнгын ажлын бүлгийг Батлан хамгаалах яам, Гадаад харилцааны яам, Зэвсэгт хүчний жанжин штабын дунд байгуулж хамтарсан төлөвлөгөөний дагуу ажилласан нь энхийг сахиулах ажиллагааны бэлтгэлийг эрчимжүүлэхэд зохих нөлөө үзүүлсэн билээ. 

1999 онд Зэвсэгт хүчний ерөнхий командлагчийн өгсөн үүргийн дагуу Зэвсэгт хүчний жанжин штабын дэргэд энхийг сахиулах ажиллагааны алба байгуулж улмаар 2001 онд энхийг сахиулах ажиллагааны хэлтэс болж өргөжүүлэн олон улсын энхийг сахиулах ажиллагааны сургалтын арга хэмжээнд хамрагдах, дотооддоо энхийг сахиулах ажиллагаа, хүмүүнлэгийн ажиллагааны сургалт зохион байгуулах, Монгол Улсыг энхийг сахиулах ажиллагаанд оролцуулах талаар баримтлах бодлогыг тодорхойлох зэрэгт ихээхэн хөөцөлдөж, тодорхой ахиц гарсан билээ. 

За энэ талаар хийж хэрэгжүүлсэн ажлын талаар товчхон илтгэе. 

Монгол Улс олон улсын энхийг сахиулах ажиллагааны сургалтын стандарчилагдсан заавруудыг өөрийн Зэвсэгт хүчний хэмжээнд авч хэрэгжүүллээ. Өнөөг хүртэл бидний хэрэгжүүлж ирсэн ЭСА-ыйн бэлтгэл хангах арга хэмжээнүүд нь үндсэндээ НYБ-ын цэргийн ажиглагч бэлтгэх, гадаадын улсуудад зохион байгуулагдсан ЭСА-ны семинар, дадлагад өөрийн мэргэжилтнүүдийг оролцуулахад чиглэгдэж ирлээ. 

Эдгээрээс товчхон дурьдах юм бол 1999 оны 9 сард НYБ-ын энхийг сахиулах ажиллагааны газрын сургалтын бүлэгтэй хамтран Улаанбаатар хотноо сургалт семинар зохион байгуулсан. 

1999 онд Казахстан Улсад зохион байгуулагдсан Центразбат-99 хээрийн сургуульд ажиллагчаар, 2000 оны 1 сард Балбын вант улсад зохион байгуулсан олон. үндэстний салаадын хээрийн сургуульд ажиглагчаар оролцсон. 

2000 оны 6 сард Тавантолгойд байрладаг ЗХ-ний сургалтын төвд энхийг сахиулах ажиллагааны сургалт явуулахад зориулагдсан хичээлийн цэгүүдийг байгуулсан. 

2000 оны 7 сард Банкконг хотноо зохион байгуулсан Бүсийн энхийг сахиулах ажиллагааны талаар явагдсан симпиозудм, мөн 2000 оны 10 сард АНУ-ын Хавай мужийн Хонолулу хотноо зохион байгуулсан Сургагч нарыг бэлтгэх сургалт семинарт тус тус оролцсон юм. 

Олон улсын энхийг сахиулах ажиллагааны боломжийг өргөжүүлэх хөтөлбөрт манай улс 2000 онд бүртгүүлж, хөтөлбөрийг хэрэгжүүлэх явцад англи хэлний танхим, хэлний багш бэлтгэх зэрэг 350.0 мянган долларын өртөг бүхий үйл ажиллагааг хэрэгжүүлээд байна. 

Казахстан Улсад зохион байгуулагдсан Центразбаз-2000 хээрийн сургуульд манай салааны хэмжээний хүчийг оролцуулж тодорхой туршлагыг олж авсан билээ. 

2001 онд Зэвсэгт хүчний энхийг сахиулах ажиллагааны сургалтын хөтөлбөрийг боловсруулж Зэвсэгт хүчний нийт ангиудад хүргүүлсэн. 

2002 онд АНУ-ын Номхон далайн командлалын Чадварын төвтэй хамтран Энхийг сахиулах ажиллагааны чадварыг нэмэгдүүлэх хөтөлбөрийн 7 дахь удаагийн тоглолт-семинарыг Улаанбаатар хотод зохион байгуулсан. 

2002 онд цэргийн албан хаагчдыг НYБ болон олон улсын бусад ажиллагаанд үүрэг гүйцэтгэхтэй нь холбогдсон дотоодын эрх зүйн баталгааг хангасан хуулийг УИХ-аар батлуулсан. 

За энэ онд Бангладеш Улсад зохион байгуулагдсан олон улсын салаадын хээрийн сургуульд салааны бүрэлдэхүүнтэй оролцсон зэрэг ажиллагаануудыг нэрлэж болох юмаа. 

За эдгээр арга хэмжээнд оролцох, зохион байгуулахад АНУ, ХБНГУ, Швейцарь, Нидерланд, Канад, Балба, Ирланд Улсууд тусалж эдгээр дадлага манай цэргийн албан хаагчид олон улсын сургуульд амжилттай оролцох нэг нөхцөлийг бүрдүүлж өгсөн юм. 

Өнгөрсөн 8 дугаар сараас манай Зэвсэгт хүчний цэргийн албан хаагчдаас хоёр офицер Ардчилсан Конго улс дахь энхийг сахиулах ажиллагаанд НYБ-ын цэргийн ажиглагчаар, саяхан энэ сарын 15-нд манай зэвсэгт хүчний хоёр офицер Баруун Сахар дахь энхийг сахиулах ажиллагаанд НYБ-ын цэргийн ажиглагчаар тус тус нэг нэг жилийн хугацаатай үүрэг гүйцэтгэж эхэлсэн. 

Энхийг сахиулах ажиллагааны бэлтгэл хангахад гадаад харилцааны чиглэлээр хамтран ажиллаж байгаа байдлыг тоймлон хэлбэл АНУ, ХБНГУ, Канад, Энэтхэг, Их Британи, БНТУ, Балбын Вант улс, Швейцарь зэрэг улсуудад цэргийн ажиглагч бэлтгэх, энхийг сахиулах ажиллагаанд оролцох салбарын гол гол албан тушаалтнуудыг сургах, англи хэлний танхим байгуулах, англи хэлний багш бэлтгэх, олон улсын хурал, семинар, сургалтад оролцуулах, олон улсын хээргийн сургууль, команд штабын сургуульд бие бүрэлдэхүүнийг оролцуулж дадлагажуулах, хамтарсан семинар, дадлага зохион байгуулах зэрэг хэмжээг хэрэгжүүлэхэд хамтран ажиллаж байна. 

Энэ бүхнээс үзэхэд өнөөг хүртэл бидний анхаарч ирсэн гол чиглэл бол НYБ-ын цэргийн ажиглагч бэлтгэх, энхийг сахиулах ажиллагаанд оролцох цэргийн хүчнийг бэлтгэж, дадлагажуулахад оршиж байлаа. 

Цэргийн хүчний оролцооны хувьд хөрөнгө мөнгөтэй холбоотойгоор Зэвсэгт хүчний 150 дугаар ангийн бие бүрэлдэхүүнийг НYБ-ын стандартаар бүрэн хангаж хараахан чадаагүй байгаа юм. Харьцангуй бэлтгэл хангасан зөвхөн нэг батальон байгаа бөгөөд нэг салбарыг 6 сарын дараа сольж дараачийн ээлжийн салбарыг оролцуулах ёстой байдаг тул манай улс нэг батальон хүчээр оролцох бололцоотой хэмжээнд хүрч одоохондоо чадаагүй байгаа юм. 

Харин Казахстанд ЦентрАзбат-2000, Бангладешид салаадын олон улсын хээрийн сургуульд оролцсон 150 дугаар ангийн салааны бэлтгэлийн түвшинг хамтран үүрэг гүйцэтгэсэн олон улсын мэргэжилтнүүд өндрөөр үнэлсэн нь бэлтгэлийн ерөнхий түвшинг илэрхийлсэн үзүүлэлт гэж бид ойлгож байгаа. 

Интернетийн ВЭБ хуудсанд Монгол Улс энхийг сахиулах ажиллагаанд оролцох талаар хийж байгаа танилцуулгыг нээж бусад орны энхийг сахиулах ажиллагаанд оролцож байгаа мэргэжилтнүүдтэй холбогдлоо. 

За хэрэгжүүлэхээр бэлтгэж байгаа ажил, арга хэмжээний талаар товчхон илтгэе.

Манай улс салааны хүчийг олон улсын дасгал, сургуульд оролцуулж байгаа нь манай улсын эдийн засгийн чадавхитай холбоотой асуудал гэдгийг тайлбарлах хэрэгтэй юм болов уу. За үүнээс шалтгаалж 150 дугаар ангиас өөр ангийг энхийг сахиулах ажиллагаанд томилж бэлтгэхэд хөрөнгө, санхүү, хангалтын асуудлыг шийдвэрлэх шаардлагатай байгаа. Энэ талаар 2015 он хүртэлх урт хугацааны хөтөлбөр боловсруулж байгаа бөгөөд энэ хөтөлбөрийн хүрээнд батальон, цаашдаа бригад хүртэлх хүчнийг, цэргийн хүчийг энхийг сахиулах ажиллагаанд оролцох бэлтгэл хангасан байхаар төсөөлж байгаа юм. 

НYБ-ын ажиллагаанд бодитой хувь нэмэр оруулах нь бидний сүүлийн үед баримталж буй гол зарчим гэж ойлгож болох юмаа. Цэргийн мэргэжилтнүүдээс бүрдсэн газрын мина цэвэрлэгчид, эмнэлэг, штабын офицерын үндэсний багийг бүрдүүлж бэлтгэхэд давхар анхаарч ажиллаж байна. 

Манай цэргийн албан хаагчдын ерөнхий мэдлэг, боловсролын түвшин, гадаадын цэргийн сургалтанд урт, богино хугацаанд хамрагдаж олон улсын нийтлэг жишигтэй танилцсан зэрэгт түшиглэн энхийг сахиулах үйл ажиллагааг цаашдаа өргөжүүлж, хөгжүүлэхэд бололцоотой. Тухайлбал АНУ-ын цэргийн сургалтанд олон үндэстний штабт ажиллах офицеруудыг сургах, Францын цэргийн миначдын сургалт туршлагыг манай инженерийн ангиудын сапёрчдод хүртээл болгох, мина цэвэрлэгчдийн багийг бэлтгэж ашиглах, ХБНГУ, Швейцарь Улс олон НYБ-ын цэргийн ажиглагч бэлтгэх төвд манай ажиглагч нарыг үргэлжлүүлэн сургах, Канад Улсын Гадаад хэлний сургалтын төвд энхийг сахиулах ажиллагааны салбарт алба хааж байгаа офицеруудын англи хэлний мэдлэгийг дээшлүүлэх зэрэг боломжийг үргэлжлүүлэн хэрэгжүүлэх болно. 

Манай улсын дэвшүүлж байгаа нэгэн санаачлага бол Тавантолгой дахь цэргийн сургалтын төвийг түшиглэн НYБ-ын бүсийн сургалтын төвийг байгуулж ажиллуулах санаачлагыг бид дэвшүүлж байгаа юм. Чухамдаа ямар учраас Монгол Улсад тус төвийг байгуулах ёстой юм гэдэг зүй ёсны асуултад бид доорхи хүчин зүйлүүдийг нэрлэж байгаа юм. 

1.Манай улсын геостратегийн өвөрмөц байршлыг бүс нутгийн энхийг сахиулах ажиллагаанд ашиглах илүү тохиромжтойг гадны түншүүдэд ойлгуулах, сурталчлах арга хэмжээг эрчимтэй зохион байгуулах хэрэгтэй байна. Монгол Улсын газар нутгийн байршлаас харахад Зүүн хойд Ази, Төв Азийн бүсэд багтдаг онцлогтой.

2.Төв, Зүүн өмнөд, Өмнөд Азийн бүсийн улсуудын дотроос манай улс дотоодын хямрал зөрчил харьцангуй багатай, тайван байдал ч сургалтанд оролцогчдын аюулгүй байдлыг хангах талаас нь нөлөөлөх, сонирхлын татах учиртай гэж ойлгодог. 

3.Манай орны баруун хойд хэсэгт орших Алтайн уулсын онцлог шинж, цаг уурын нөхцөлийг ч дээрх сургалтын төвийн асуудалд оролцуулан ашиглахаар бодолцсон юм. Афганистан, Кашмир, Ирак, Гүрж зэрэг улсуудад зохион байгуулагдаж бөайгаа болон зохион байгуулагдах олон улсын ажиллагаанд шаардлагатай өндөр уулын бүсэд үүрэг гүйцэтгэх бэлтгэлийг хангах нөхцөлийг манай энэ орчинд бүрдүүлж болох боломжтой юм. 

Улаанбаатарын ойролцоо байршилтай Зэвсэгт хүчний сургалтын төвөө түшиглэн энхийг сахиулах ажиллагааны сургалтын төв байгуулах, улмаар бүс нутгийн олон үндэстний салаадын хээрийн сургаалтыг уг төвдөө зохион байгуулах хүсэлтэй байдаг. Цаашид Монгол Улс энхийг сахиулах хүчний сургалтын төвөө олон улсын статустай болгож чадвал эл сургалтын төвийн үйл ажиллагаагаар дамжуулан бүс нутгийн тогтвортой байдлыг дээшлүүлэхэд хувь нэмэр оруулах боломж бий болно гэж бид үзэж байгаа юм. 

Дээрх ажил хэрэгжсэний үндсэн дээр олон улсын хамтарсан сургуулийг 2003-2004 онд зохион явуулах боломж бүрдэх бөгөөд ийм сургуулийг явуулахад санхүүгийн болон бусад дэмжлэг туслалцааг төвлөрүүлэх хэрэгтэй гэж үзэж байна. 

За цаашдаа шаардагдаж байгаа зүйлсийн талаар товчхон хэлье. 

Одоо бид энхийг сахиулах ажиллагаанд оролцох батальон, бригад хүртэлх хүчний бие бүрэлдэхүүний нэг бүрийн болон техник хэрэгслийн тооцоо судалгаа хийж, зарим материал хэрэгслийг АНУ, БНТУ-аас авахаар урьдчилсан байдлаар ярилцаж байна. 

Энхийг сахиулах ажиллагааны сургалтын төвийг олон улсын хээрийн сургууль явуулах шаардлагын хүрээнд, хэмжээнд хүргэх нь туршлага дадлагатай болгох, харилцан суралцах, цаашилбал олон улсын сургалтын төвийн хэмжээнд НYБ-аар хүлээн зөвшөөрүүлэх зорилго тавьж байгаа юм. 

Энэ талаар НYБ-ын Ерөнхий нарийн бичгийн дарга ноёр Кафи Аннан манай оронд айлчлах үеэр танилцуулахад тэрээр дэмжиж байгаагаа илэрхийлээд холбогдох албаны хүмүүстэйгээ ярилцах тухайгаа хэлснийг та бүхэн санаж байгаа байхаа. Yүний мөрөөр 2003 оны 1 дүгээр сарын 2 дугаар хагаст НYБ-ын төлөөний хүмүүс манай оронд ирж ажиллахаар болж байгаа. 

Уг төвийн болон бусад шаардлагатай объектуудын засвар, шинэчлэн сайжруулах талаар бид судалгаа хийхэд ойролцоогоор 300.0 гаруй сая төгрөгийн шаардлагатай тооцоо гарч байгаа юм. Yүний зарим хэсгийг цэргийн хамтын ажиллагаатай гадаад улсуудын тусламжаар хийхээр төлөвлөж ажиллаж байна. Жишээлбэл, Бельгийн Вант Улсын Батлан хамгаалах яамтай хамтарч сургалтын төвийн ариун цэвэр, халуун усны байрыг тохижуулахаар ярилцаж эхлээд байгаа. Энэ сарын эхээр Их Британы энхийг сахиулах ажиллагааны сургалтын газрынхан ирж сургалтын төвтэй танилцаж энэ хүрээнд хамтарч ажиллах талаар санал бодлоо солилцохоор тохиролцсон байгаа. 

Бид цаашдаа Зэвсэгт хүчнийг НYБ-ын Энхийг сахиулах болон олон улсын бусад ажиллагаанд оролцох бэлтгэлийг хангах асуудлыг зэвсэгт хүчний хүн амд хүмүүнлэгийн тусламж үзүүлэх, Мянганы зам барилцах зэрэг бүтээн байгуулалтын ажилд оролцуулах, гамшиг осолтой тэмцэхэд сургаж бэлтгэх зэрэг уламжлалт бус шинэ үүргүүдийг нягт уялдуулж чадвар тодорхой ахиц, ололтод хүрч чадна гэж найдаж байна. 

Анхаарал тавьсан явдалд баярлалаа. 

С.Төмөр-Очир: За Гүррагчаа сайдад баярлалаа. Сайдын мэдээлэлтэй холбогдуулж асуулт асуух гишүүд байвал нэрээ ирүүлнэ үү. За Дулам гишүүн, Жекей гишүүн, Түмэндэмбэрэл гишүүн, Бадам гишүүн, Цэрэнжав гишүүн, Батболд гишүүн, Гомбожав гишүүн, Тогтох гишүүн, Ганбямба гишүүн, Даваацэдэв гишүүн, Авдай гишүүн, Баатарзориг гишүүн байна. Өөр асуулт асуух гишүүн байна уу, байхгүй бол Баатарзориг гишүүнээр тасаллаа. 

За Жекей гишүүн. 

Х.Жекей:  За баярлалаа. За сайдын илтгэлийг сонслоо. Ер нь одоо жижиг гүрний гадаад ч бай, дотоод ч бай бодлого нь бас янз бүрийн асуудлаас шалтгаалдаг юм шиг байгаа юм л даа, ер нь гадаад орны ялангуяа хөрш орнуудын байдал, тэдний явуулж байгаа бодлого, бүс нутгийн орнуудын бас ерөнхий явуулж байгаа бодлого, дэлхийн тэргүүлэх орнуудын бодлогоос их шалтгаалж өөрийнхөө гадаад, дотоод бодлогоо бас тодорхойлох хэрэгтэй юм шиг байгаа юм л даа. Тэр утгаараа Монгол Улсын зэвсэгт хүчнийг энхийг сахиулах ажиллагаанд оролцуулах талаар хууль гарч энд бас нилээн зөв бодлого явагдаж байгаа болов уу гэж хувьдаа үздэг юм. Тэгээд ер нь одоо батлан хамгаалах асуудлын операцийн, цэргийн операцийн болон концепцийн талаар нилээн өөрчлөлт гарч байгаа болов уу гэж бас бодож байгаа. 

Батлан хамгаалах тухай хуулийн 4.1-т төр нь улс орны батлан хамгаалах  нэгдмэл уян хатан тогтолцоог бүрдүүлж бэхжүүлнэ. Тэр хуулийн 3.3-т болохоор батлан хамгаалах үйл ажиллагааны бүрэлдэхүүн хэсэг нь хүн амыг байгалийн гамшиг, гэнэтийн аюулаас хамгаалах асуудлыг хариуцна гэсэн юм орсон байж байгаа. Тэгэхээр хүн амыг байгалийн гамшиг болон бусад гэнэтийн аюулаас хамгаалахын тулд иргэдийг тэнд бэлтгэх ёстой асуудлыг яг батлан хамгаалах арга хэмжээний салшгүй хэсэг гэж үзэх ёстой гэж. Тэгэхээр нэг ийм асуулт байгаа юм. 

Одоо хөдөө, орон нутагт ер нь одоо залуучуудын гол масс нь бол цэрэгт очихгүй байгаа л даа янз бүрийн байдлаар үлдэж байна. Тэгээд ажилгүй баахан залуучууд хөдөөд бөөгнөрсөн байгаа, ялангуяа баг, сумын төв, тэгээд одоо аймаг, орон нутгуудад бол. Тэр хүмүүсийг дайчилгааны хэлбэрээр өөрөөр хэлэх юм бол энхийн хөтөлмөрт бэлтгэх за тэр одоо зам тавих ч юмуу, янз бүрийн ажил хийхийн тулд зайлшгүй эхлээд тэр хөдөлмөрийн фронтыг бэлтгэх хэрэгтэй байгаа юм л даа. Тэгэхээр дайчилгааны хэлбэрээр ерөөсөө 2-3 сараар ч юмуу, сараар ч юмуу тэр аймаг, орон нутагт одоо тэр офицер, ахлагч нарыг явуулж бэлдээд тэр хүмүүсийг ядахдаа нэг жилд хөдөлгөөнд оруулж тэгээд энхийн хөдөлмөрт нилээн зохион байгуулалттайгаар оролцуулах тийм боломж байгаа юу гэж, энэ асуудлыг ингэж хийж болох уу, үгүй юу гэж нэгдүгээрт асуулт. 

За хоёрдугаар асуулт. Ер нь одоо Монгол Улсын батлан хамгаалах асуудал бол ер нь яг концепцийн хувьд ямар өөрчлөлт орж байна гэж одоо үзэж болох вэ. 

С.Төмөр-Очир: За Жекей гишүүнд баярлалаа. Сайд болон яамны улсууд нэрээ хэлээд л хариулаад бай. 

Ж.Гүррагчаа: Жекей гишүүний асуултад хариулъя. Тэгэхээр 1990-ээд оноос хойш Монгол Улсын төрийн цэргийн бодлого гэж хэлэх үү, цэргийн номлолд өөрчлөлт орж бид хамсаатныхаа хүчээр хамтарч одоо зэвсгийн хүчээр эх орныхоо тусгаар тогтнол, улсын аюулгүй байдлыг хамгаална гэсэн энэ номлолоос үндсэндээ одоо улс төр, дипломатын аргаар энэ үүргийг гүйцэтгэх чиглэлд хандсан ийм номлолтой болсон. Энийхээ дагуу ч одоо төрийн цэргийн бодлогын баримт бичиг энэ дээр үндэслэгдэж гарч ирсэн. Манай өнөөдрийн Зэвсэгт хүчинд явуулж байгаа бодлогууд, хэрэгжиж байгаа сургалтууд энд чиглэгдэж байгаа. 

Уул нь өнөөдөр бид энэ талаар самбар дээр гаргаж үзүүлнэ гэсэн боловч бас техникийн саатал гарч бас энийг тодорхой үзүүлж чадсангүй. Тийм учраас одоо зэвсэгт хүчин маань өнөөдөр өөрийнхөө хуучин гүйцэтгэдэг уламжлалт үүргүүдээсээ гадна шинэ шинэ үүргүүдийг гүйцэтгэх боллоо. Энэ бол олон улсын энхийг сахиулах ажиллагаанд оролцох тухай асуудал, хоёрдугаарт хүмүүнлэгийн энэ арга хэмжээнд оролцох тухай асуудал, за бид бас ямар нэгэн хэмжээгээр улс орныг хамарсан томоохон бүтээн байгуулалтын ажилд зэвсэгт хүчин хувь нэмрээ оруулах ёстой гэж үздэг. Ийм одоо арга хэмжээнүүдэд оролцож байгаа юм. 

За тэгээд тэрний нэг нь энхийг сахиулах үйл ажиллагааны талаар өнөөдөр би та бүхэнд илтгэлээ. 

Жекей гишүүний асууж байгаа асуулт бол одоо энэ мэдээжийн хэрэг зэвсэгт хүчин бол хуучин одоо 1990-ээд оных шиг тийм хэмжээтэй биш, хэмжээний хувьд багассан, энэ учраас өнөөдөр манай зэвсэгт хүчний цэргийн анги салбаруудын ихэнх нь бол хураангуй буюу нэн хураангуй бүрэлдэхүүнтэйгээр ажиллаж байгаа. Цэргийн албанд татаж байгаа залуучуудын тоо бол эрс багассан, энэнээс болоод өнөөдөр цэргийн насны залуучуудыг толгой дараалан зэвсэгт хүчинд татаж цэргийн сургуульд хамруулж чадахгүй байгаа. За энэдээ ч үндэслэгдээд одоо хэд хэдэн аргаар хийгдэж байгаа сургалт бэлтгэл гэдгийг та бүхэн мэдэж байгаа. Тэрний нэг хэлбэр нь өнөөдөр орон нутагт зохион байгуулагдаж байгаа энэ цэргийн албыг дүйцүүлэн хаах энэ хэлбэр байгаа. За энэвгээр ерөөсөө ороогүй бол одоо мөнгөн төлбөрийн хэлбэрээр дүйцүүлэн хаадаг ийм журам ч бий. Энэ бүхнийг та бүхэн бүгдээрээ мэдэж байгаа учраас нэмж тайлбарлаад байх шаардлага байхгүй юмаа. 

Ер нь цаашдаа бид ерөөсөө нөөцийг яаж бүрдүүлэх вэ гэдэг талаар анхаарч байгаа. Энэ талаар төлөвлөгөө хийж байгаа зүйлүүд бий, цаашдаа энийг тодорхой журмын дагуу орон нутагт одоо нөөцийг бэлтгэх ийм үйл ажиллагаанд шилжих болно. Тэгээд энэ бол ерөнхийдөө Жекей гишүүний тэр асууж байгаа тэр асуултад хариулт болох болов уу гэж бодож байна. Энийг бид орон нутагт нь сургаж үлдэх энэ ажлыг хийх ёстой юмаа. Нэгэнт л Зэвсэгт хүчин бүх хүмүүсийг одоо цэргийн албаар дамжуулж бэлтгэж чадахгүй учраас, нөгөөтэйгүүр одоо Yндсэн хуулинд эх орноо хамгаалах энэ үүрэг бол Монгол Улсын иргэн бүрийн үүрэг байгаа. Тийм учраас иргэний үүргээ одоо энэ хэрэгжүүлж биелүүлэх бэлтгэлтэй болох энэ одоо бэлтгэлийн орон нутагт нь хийлгэх ийм боломжийг цаашдаа гаргах юмаа. 

С.Төмөр-Очир: За баярлалаа. Түмэндэмбэрэл гишүүн асуулт асууя гэсэн байна, Түмэндэмбэрэл гишүүнийг урьж байна. 

Д.Түмэндэмбэрэл: За баярлалаа. Би хоёр асуулт асууя. Нэгдүгээрт энэ энхийг сахиулах хүчний зардалд манай зэвсэгт хүчний байгууллагын зардлын тодорхой хувь зарцуулагддаг уу, зориулагддаг уу гэсэн ийм асуулт байна. Хоёрдугаарт, НАТО-гийн байгууллага СЕТА, СЕНТА гээд олон байгууллагууд байдаг байсан, одоо ер нь энэ байгууллагуудаас үлдэж яг үйл ажиллагаагаа одоо өнөөдөр явуулж байгаа нь хэдэн байгууллага байгаа юм нэгдүгээрт, хоёрдугаарт энэ НАТО-гийн баримталж байгаа чиглэл бол хэдэн зүйлээр тодорхойлж бичсэн байна л даа. Тэгээд яахав зүгээр нэг улс орноос нөгөө улс орон руу довтлохыг хориглоно, таслан зогсоох ч гэдэг юмуу ийм үйл ажиллагаанд оролцож энийг олон улсууд дэмжиж байсныг бид мэднэ. Гэвч нэг орны дотор болж байгаа үйл явдал нь нөгөө оронд аюул занал учруулж болзошгүй гэдэг үүднээс тухайн оронд цохилт өгөх юмуу, ийм асуудал энэ энхийг сахиулах үйл ажиллагааны хүрээнд багтаж орж байгаа асуудал уу. Энийг юу гэж ойлгодог юм бэ гэсэн ийм гурван асуудал байна. 

С.Төмөр-Очир: За баярлалаа. Түмэндэмбэрэл гишүүний асуултад хариулъя. 

Ц.Тогоо: Нэгдүгээрт, энэ энхийг сахиулах хүчний зардал төсөвт сууж өгдөггүй гэдэг асуудал асууж байна л даа. Яг одоо энхийг сахиулах хүчний чиглэлээр гэсэн тийм тусгай статъяа байхгүй. Зүгээр бид нар энэ жилийн төсөвтөө 17.0 сая төгрөгийг одоо байгаа хэлтсийнхээ үйл ажиллагааг дэмжих зорилгоор суулгаж өгсөн байгаа. Ер нь зүгээр энэ арга хэмжээ яаж авдаг юм гэвэл ихэвчлэн яг шууд утгаараа бол АНУ-ын хөрөнгө, тусламж дэмжлэгтэйгээр явдаг. Одоо АНУ-тай хамтраад хэрэгжүүлж байгаа хөтөлбөрт зарцуулагдаж байгаа хөрөнгийн хэмжээ бол 300.0 орчим мянган долларын ийм хөрөнгөөр дэмжигдэж явдаг ийм л арга хэмжээ байгаа юм. 

Ер нь шаардаж байгаа хөрөнгө гэвэл түрүү хэлсэн, зөвхөн үндэсний сургалтын төвийг байгуулахад эхний ээлжинд 300-гаад сая төгрөг хэрэгтэй гэж ийм тооцоо байдаг юм. Тусгайлсан хөрөнгө байхгүй. 

Хоёрдугаар асуудал тэр НАТО-той холбоотой асуудлаар зүгээр ер нь өнөөдөр бол яг олон улсын цэрэг, улс төрийн гэдэг агуулгаараа НАТО-той дүйцэхээр юмуу, адилхан ийм эвсэл гэж хэлж болохоор байгууллага бол байхгүй байгаа. Зүгээр АНУ-аас зохион байгуулж явуулдаг Ази, Номхон далайн командлалын чиглэлээр байгуулагдсан жишээлбэл Ази, Номхон далайн орнуудын штабын дарга нарын бага хурал, Хуурай замын цэргийн штабын дарга нарын бага хурал, Ар талын дарга нарын бага хурал, эсвэл Зэвсэгт хүчний командлагч нарын хурал гэх мэтчилэнгийн ийм хамтарсан арга хэмжээ зохион байгуулдаг тийм хэлбэр бол байдаг гэж ойлгож байгаа. 

Ер нь зүгээр НАТО-гийн шинэчлэгдэж байгаа агуулгын хүрээнд НАТО-гийн гүйцэтгэх үүргийн нэг гол чиглэлийг бол олон улсын хэмжээнд маргаантай асуудлыг шийдвэрлэх энх тайваны аргаар энэ чиглэлээр энхийг сахиулах хүчний операци бол энэ байгууллагын үйл ажиллагааны гол чиглэл нь бол байгаа гэж үзэж байгаа. 

С.Төмөр-Очир: За баярлалаа. 

Г.РГагчаа: Энхийг сахиулах ажиллагааны хэлтсийн дарга. Нэмж хэлэх юм нь зүгээр энхийг сахиулах ажиллагаа бол хоёр төрлийн явагддаг гэж би нэг удаа семинар хийхдээ хэлж байсан тэгэхэд та сонсож байсан бол нэгдүгээрт аюулгүйн зөвлөлөөс гарсан шийдвэрийн дагуу НYБ-ын дүрмийн 6-гаар мандатласан ажиллагаа гэж бий, 7-гоор мандаласан ажиллагаа гэж байдаг. Тэгэхээр өнөөдөр явагдаж байгаа 15 ажиллагааны энхийг сахиулах ажиллагаа бол ихэнх нь 6 мандаталсан ийм ажиллагаа. Энэ бол энхийг шугамаар энх тайван тогтоох гэсэн ийм утгаар тайлбарлаж болно. 

7-гоор мандаталж байгаа ажиллагааг бол энэ голдуу НАТО-гийн чиглэлээр явуулж байгаа ажиллагаа гэж нэрлэдэг. Жишээлбэл Косовад явж байгаа, Боснигерцоговед явж байгаа ажиллагаа, Афганистанд явж байгаа энэ ажиллагаа бол НАТО-гийн чиглэлээр явагдаж байгаа, НАТО-гийн орнуудын чиглэлээр энэ дээр одоо удирдах орон нь ухаан нь Англи удирдаж байсан Афганистанд явагдаж байгаа ажиллагааг. Энэ бол энхийг хүчээр сахиулах ажиллагаа буюу НYБ-ын дүрмийн 7 дугаар бүлгээр мандаталсан ажиллагаа гэж ингэж нэрлэдэг. Тэгэхдээ энэ бол аюулгүйн зөвлөлөөс албан ёсны мандат гарч ингэж явагдаж байгаа ажиллагаа гэж тайлбарлах байна. 

С.Төмөр-Очир: За Түмэндэмбэрэл гишүүн. 

Д.Түмэндэмбэрэл: Тэгэхээр энэ энхийг сахиулах үйл ажиллагаа энэ бол тодорхой тэр Афганистанд явуулсан, Кувейтийг хамгаалсан, барьсан арга хэмжээнүүдийг бол олон улсын түвшинд ойлгож ингэж ажилласан. Одоо бол зүгээр жишээлбэл, Ирак, Солонгос эд бол цохилт өгнө барина гээд урьдчилан сэргийлэх тиймээ, тэр ийм ажиллагаа явагдаж байна. Энэ бол энхийг сахиулах гэдэг энэ НАТО-гийн ч байдаг юмуу, эсвэл одоо НYБ-ын ч байдаг юмуу энэ хүрээнд багтаж байгаа ажил уу л гэж би асууж байна. 

Г.Рагчаа: Энийг бол зүгээр тэр классик утгаараа тодорхойлсон, сонгомол утгаараа бол энхийг сахиулах ажиллагаанд хамаардаг ажиллагаа биш ээ. Ер нь бол 5 төрөл байдаг гээд би тайлбарлаж байсан, урьдчилсан сэргийлэх дипломат ажиллагаа гэж бий, зүгээр дотор нь бас нэг ажиллагаа байдаг юм зүгээр энхийг сахиулах ажиллагаа сүр үзүүлнэ гэж бас нэг тодорхойлолт бий. Тэрний хэмжээнд явагдаж байгаа олон улсын бусад төрлийн ажиллагаа гэж ингэж бодож байна. Энэ бол энхийг сахиулах ажиллагаанд хамрагдана. 

С.Төмөр-Очир: За баярлалаа. Дараа нь Бадам гишүүн. 

Ш.Бадам: За баярлалаа. Хоёрхон асуулт байна. Энэ НYБ-ын болон олон улсын энхийг сахиулах ажиллагаанд ороход манай Зэвсэгт хүчний бие бүрэлдэхүүний боловсон хүчний талаасаа бэлтгэл нь ер нь хэр зэрэг шаардлагын хангаж байдаг юм болоо. Энэ талаар ер нь цаашид бодож төлөвлөж байгаа, мэргэжил, мэдлэгийн дээшлүүлэх талаар энэ НYБ, олон улсын байгууллагуудтай бодож төлөвлөж, хэрэгжүүлэх гэж байгаа тодорхой ажлаас бас нэрлэнэ үү гэж.

Зэвсэглэлийн технологийн хувьд одоо бас тэр олон улсын арга хэмжээнд ороход одоогийн байдлаар бэлэн байна уу. Энэ талаар ямар асуудал цаашид одоо сайжруулах тал дээр юм хийх вэ. 

Энэ энхийг сахиулах олон улсын арга хэмжээнд оролцоход бол манай улсын хувьд гэдэг юмуу, манай зэвсэгт хүчинд эдийн засаг, санхүүгийн хувьд ашигтай тал байна уу. Түрүүчийн хэд хэдэн арга хэмжээнд оролцлоо энэ зардал юмын гадна талаас даадаг байх, манайд одоо эний төлөө гэж өгдөг, авдаг ашигтай юм байна уу. 

Цаашид Мянганы замд одоо түрүү их сайн оролцсон, олон түмэн их сайшааж байгаа зэвсэгт хүчин, арми талаасаа. Цаашид энэ том бүтээн байгуулалтад энэ ажил үргэлжлэх үү гэсэн асуудал байна. За баярлалаа. 

С.Төмөр-Очир: За баярлалаа. Яамныхан хариулаарай. 

Ц.Тогоо: Нэгдүгээрт тэр НYБ-ын олон улсын ажиллагаанд ороход манай зэвсэгт хүчний бие бүрэлдэхүүний сургалт, бэлтгэл ямархуу түвшинд байгаа юм бэ гэж. Энэ 2000 онд Центразбаз-д оролцсон, 2002 онд энхийн элч Бангладешид болсон сургалтад оролцсон. Эндээс өгсөн олон улсын экспертүүд, НYБ-ын энхийг сахиулах газраас өгсөн үнэлэлт бол Монголын зэвсэгт хүчний одоо тусгайлан бэлтгэж байгаа бие бүрэлдэхүүн бол сургагджээ гэж үнэлж байгаа. Тийм учраас эхний ээлжинд явах баг бол үндсэндээ бүрэн гэдгийг Монгол Улсын Ерөнхийлөгч 2001 онд АНУ-д айлчлах үедээ албан ёсоор мэдэгдсэн байгаа, энийг бол бид нар тэгэж ойлгож байгаа. 

Гэхдээ энд зүгээр энэ чинь нэг ороод эхэлбэл 3-6 сар болоод дараагийн баг явдаг учраас бид бол одоо ерөөсөө үндсэндээ нэг хоёрхон салааны хэмжээний, бүхэлд нь авах юм бол нэг ротын хэмжээний баг бэлэн байгаа. Цаашдаа бид бэлтгэх шаардлага байгаа. Тэгэхээр энэ чиглэлээр ялангуяа эхний ээлжинд бие бүрэлдэхүүний хэлний бэлтгэл байдаг юм билээ. Тийм учраас энэ чиглэл рүү одоо Батлан хамгаалах яам, Жанжин штабаас онцгой анхаарал тавьж байгаа. АНУ-аас энэ чиглэлээр бидэнд тусламж үзүүлсэн, хоёр хэлний лаборатори, одоо ингээд 2003 оны 1 сард бид нар авчирсан байгаа дэлгэнэ, тусгайлсан англи хэлний сургалтыг багш гаргаад анги дээр нь бэлтгэнэ, Жанжин штабын дэргэд бэлтгэнэ, ингээд хүмүүсээ нилээн эрчимтэй бэлтгэе гэсэн бодолтой байгаа. Тэрнээс бие бялдрын хувьд болоод цэргийн ерөнхий бэлтгэлийн хувьд манайхан ерөөсөө гологддоггүй юм билээ, тэгэж ойлгож байгаа. 

Гуравдугаар асуудлыг би хариулъя. Тэр Мянганы замтай холбоотой асуудлаар сая Монгол Улсын Ерөнхий сайд Дорнод аймагт айлчлах үеэр Зэвсэгт хүчний 327 дугаар анги дээр очсон, тэгэхэд ангийн удирдлага бол албан ёсоор тэнд тодорхой участок хэсэг аваад өөрсдийнхөө хүчээр ажиллая гэсэн ийм асуудал, санал тавьж байгаа. Ер нь зүгээр бид оролцоно, тэгэхдээ энэ жил бол бид нар төсвөө өөрсдөө даасан, төсвөө өөрсдөө даагаад 700.0 сая төгрөгийн ажил хийсэн. Жанжин штабын төсвөөс 300-гаад сая төгрөг гаргасан. Дараа жил бол бид нар төсвөөсөө бүх юмыг гаргаад хийнэ гэдэг асуудал хүндрэлтэй байгаа. Тийм учраас төсвийн хүрээнд тэгэхдээ бид нар ажлын хөлсөө аль болохоор бага аваад бусад байгууллагатай харьцуулбал арай хөнгөн, хямд зардлаар энэ ажиллагаанд оролцоход бол бэлэн байгаа. 

Хоёрдугаар асуудлаа манай мэргэжлийн хүн хариулна. 

Г.Рагчаа: Энхийг сахиулах ажиллагаанд ороход шаардагддаг стандартын тодорхойлолтууд байдаг. Тэр НYБ-аас гарсан ямар зэвсэг техник, ямар хэрэгсэл байх вэ гэдэг юманд нь ерөөсөө стандартчилсан ийм ном бий л дээ. Манай юугаар бол өнөөдөр байж байгаа зэвсэг техникээс ухаан нь нэг бүрийн хэрэгсэл АК байна энэ бол боломжтой. Зүгээр энэ дээрээс гэх мэтийн холбооны зарим хэрэгслүүд боломжтой, өнөөдөр бид нар энэ өөрийнхөө хэрэглэж байгаа юмтайгаа орох боломжтой. Ер нь бүгдийн бид нар судалгаа хийгээд жагсаалт гаргасан байгаа. Энэтэй холбогдуулаад бид нар энэ жил бас энхийг сахиулах ажиллагаанд оролцох бие бүрэлдэхүүний хувцас формын норм гээд батлуулчихсан байж байгаа. 

За энэ дээр бид нар юу хангахгүй байж болох вэ гэдэг юм бий. Энэ дээр юу байна вэ гэвэл ухаан нь НYБ-ын энхийн сахиулах ажиллагаанд орж байгаа цэргийн ангиуд бол дандаа дизель хөдөлгүүртэй машинтай ордог. Тэр тусмаа бага оврынх бол их хэрэглэгддэг. Өнөөдөр бид нар хэрэглэж байгаа машин бол ийм машин байхгүй. Энийг бол зайлшгүй ямар нэгэн хэмжээгээр бид нар худалдаж авах ёстой, худалддаг юмуу, зээлдэг юмуу ийм аргаар авах ёстой болов уу гэж бодож байгаа. 

За тэгээд бас тодорхой зүйлүүд бий, ухаан нь одоо сум үл нэвтрэх хантааз гэдэг юмуу, шөнийн харааны хэрэгслүүд гэх юмнууд бий. Энийг бол заримын бол түрүү сайд дурьдсан тэр Турк улсаас заримын авна, заримын бид нар өөрсдийнхөө боломж хэмжээгээр ашиглана гэж бодож байгаа. 

Хоёрдугаарт энэ дээр ер нь юу ярих юм бэ гэвэл тэр гурав дахь асуулт руу оронгууд тайлбарлана гэж бодож байна, эдийн засгийн хувьд бол ашигтай, ер нь бол 4 ашиг бий гээд би тайлбарлаж байсан. Нэгдүгээрт бол Монгол Улсын нэр хүнд олон улсын тавцанд харьцангуй өндөржинө, хоёрдугаарт цэргийн сургалтад сайжирдаг, бэлэн байдал дээшилдэг гэж үздэг.    

За гурав дахь нь таниас саяын асууж байгаа энэ мөнгөн хангамжийн асуудал. Орж байгаа цэрэг бол сарын амьжиргааны зардал гэж 988 байсан энэ жилээс 1088 болсон байгаа. Энийг тэр бид нар хуулинд заахдаа бол Засгийн газар хичнээн хувийн хувь хүнд нь өгөх вэ, хичнээн хувийг засаг төрд оруулах ёстой вэ төсөвт гэж тогтоно гэж заасан байгаа. Хоёрдугаарт бид нар явуулж байгаа, хэрэглэж байгаа бүх юмнаасаа хувцас формоос авахуулаад буу, зэвсэг бүх юмнаасаа бол нөхөн төлбөр гэж НYБ-аас авдаг. Энэ бас тогтсон тарифтай, жишээлбэл өнөөдөр бид нарын хэрэглэж байгаа палат гэхэд сард 65 доллар авах жишээтэй, ингээд тогтсон нормативтай. Тийм учраас бол эртээд Тогоо сайд юунд өгсөн байсан, зарим орнууд Батлан хамгаалах төсвийнхөө 20-30 хувийг энэнээс бүрдүүлдэг. Жишээлбэл Балбын Вант Улс, Бангладеш улс, Энэтхэг ч гэсэн маш өргөн хэмжээгээр ордог, жижиг улс энэ тэр бол төсвийнхөө нилээн хэмжээг энэ дээрээс бүрдүүлдэг ийм ёстой. Өнөөдөр бас бид нар яагаад энэ рүү зүтгэж байгаа хэлбэр нь юу байна вэ гэхээр хөрөнгө мөнгөний бололцоогоос өнөөдөр явагдах ёстой хээрийн сургууль, бусад сургалтууд тасардаг, энэвгээр бид нар явуулах юм бол энэнээс нөхөх ийм боломж бий гэж ингэж үзэж байна. 

Сургалтын хувьд бол би ахиад нэмээд хэлэхэд сургалт, багш нар хангалттай, бид нар сүүлийн 10-аад жилд Америк, Англид энэ олон газар бол боломжийн сургалтын хүмүүсийг яг энэ чиглэлээр бэлдсэн. Тийм учраас бид нар өөрийнхөө нутагт явуулах хүмүүсийг сургах, бэлтгэх бололцоотой. Юу заадаг юм гэдгийг ганц хоёр үг хэлье гэж бодож байна. Нэгдүгээрт ерөөсөө цэргийн сургалтанд дээр үндсэн сургалт баазалдаг, энэ дээр цэргийн хүн, цэрэг эзэмших ёстой 22 сургалтын заалт бий, дээр нь энхийг сахиулах ажиллагааны ерөөсөө сүүлийн 50 жилд явагдсан сонгомол утгаараа 35 үүрэг байдаг, тэрийг л яг сүүлийн үед Бангладеш, Казакстанд ороход сургуулилдаг, энийг бид нар хийж чадаж байгаа. 

С.Төмөр-Очир: За баярлалаа. Дараа нь Цэрэнжав гишүүн асуултаа асууя. 

Л.Цэрэнжав: Баярлалаа, 2-3 асуулт асууя. Тэгэхээр энхийг сахиулах хүчинд за яахав манай цэргийн бодлого ч тийм байна, төр засгийн бодлого ч энд одоо улсуудаа сургахдаа мэргэжлийн хүний яриагаар 3-4 төрлийн ашигтай гэж ярьлаа. Тэгэхээр энэ энхийг сахиулах хүчинд ажиллаж байгаа улсуудад өөрт нь одоо янз бүрийн юм тохиолдоход энхийг сахиулах хүчинд ажиллаж байгаа гэдэг утгаараа НYБ-аас дэмжлэг авах, тэр хүнд үед нь НYБ туслах ийм одоо гэрээ хэлэлцээр, ёс дэг байдаг болов уу энийг нэг сонирхож байна нэгдүгээрт. 

Хоёрдугаарт нь манай сургалтын төв байгуулах 300.0-гаад сая төгрөг хэрэгтэй гэж сая яригдлаа л даа, Бельгийн Вант Улсад асуудал тавьсан юм байна, цэргийн талуудтай хамтран ажиллах, халуун усыг даах. Нэгэнт одоо хэрэв НYБ-аар хүлээн зөвшөөрүүлж чадвал нэгэнт одоо НYБ-ын энхийг сахиулах хүчний сургалтын төв болж байгаа учраас тэр зардлын одоо НYБ-ын энхийг сахиулах хүчин даах ийм ёс байхгүй юу, гэрээ хэлцэл хийгээд асуудлаа ойлгуулсан тохиолдолд. Би ойлгохдоо бол нэгэнт энхийг сахиулах хүчний сургалтын төв болж байгаа учраас манай Батлан хамгаалах яамны харъяа байх уу, НYБ-ын энхийг сахиулах хүчний сургалтын төв гэдэг энэ ангилалд ороод явчих ийм бололцоо гарахгүй болов уу, энэ дээр одоо гэрээ хэлцлийн шугамаар ингээд ярьвал энийг одоо энэ сургалтын төв байгуулах асуудлыг НYБ-ын сургалтын төв даах ийм бололцоо байхгүй юу. Хоёрдугаар асуулт нь. 

Гуравдугаар асуулт нь ер нь одоохондоо нэг 4 цэргийн ажиглагч орж байгаа юм л даа Конго, хоёр ч хаанах ч гэв. Тэгэхээр энэ 150 дугаар батальон бэлтгэгдэж байгаа гэж ярьлаа, энэ хугацаат цэргийн албанд татсан улсууд, цэрэг, бусад юмаараа хэл мэл нь болох тохиолдолд одоо жишээлбэл Косова гээд хугацаат цэргийн албан хаагчид бас энэ энхийг сахиулах хүчинд хаагаад, ажиллаад байх шиг байгаа юм зарим улсууд. Ер нь одоо Монгол Улс зөвхөн одоо мэргэжлийн цэргийн албан хаагчаа энэ энхийг сахиулах хүчинд алба хаалгах бодлого барьж байна уу. Цаашид ер нь энэ хугацаат цэргийн албанд ирж байгаа хэл, боловсрол сайтай ийм улсуудыг бас энэ талаар ажиллуулах бололцоо байгаа болов уу. Энэ талаар Батлан хамгаалах яам судалж үзсэн юм байгаа болов уу. За баярлалаа.  

С.Төмөр-Очир: За баярлалаа. Цэрэнжав гишүүний асуултад хариулъя. 

Г.Рагчаа: Дэмжлэгийн талаар гэж, ер нь зүгээр бид нар хуульд бол тусгасан байгаа. Хуульд одоо цэргийн албан хаагч энхийг сахиулах ажиллагаанд орж байгаа цэргийн албан хаагч ухаан нь одоо амь үрэгддэг юмуу, эсвэл одоо шархаддаг ч юмуу тийм байх юм бол ямар хэмжээний тусламж авах вэ гэдгийг хуульд тусгагдсан байгаа. 

Хоёрдугаарт НYБ-аас ерөөсөө гарсан журам, тогтоол бий. Нэгдүгээрт амь үрэгдэх юм бол амь үрэгдсэн хүний ар гэрт нь 50.0 мянган доллар өгнө гэж байдаг юм. Тэгээд бүр заасан байгаа эрхтнээ алдвал чих, хамар, хуруу гараар нь заасан төчнөөн долларын хэмжээний эмчилгээ хийнэ, төчнөөн долларын тусламж үзүүлнэ гээд НYБ-ын тэр дүрэм, журамд заасан байдаг. Тийм учраас дэмжлэгийн талаар тодорхой заалт манай хуулинд ч байгаа, НYБ-ын тогтоол, журамд байгаа. 

Ж.Гүррагчаа: За баярлалаа. Тэгэхээр энэ сургалтын төвийг бол бид үндсэндээ одоо яахав бидний тооцоолж гаргасан хэмжээнд бол ийм хэмжээний зардал гарах юм байна гэдэг асуудлыг би өнөөдөр танилцуулж байгаа юм. Түүнээс энэ зардлыг шийдэх тухай асуудлыг бид тавихгүй. Энэ зардлыг ерөнхийдөө бид одоо энэ хамтын ажиллагааны үр дүнд бий болгож, энэ сургалтын төвийг тохижуулна гэсэн бодолтой байгаа. Түрүүчийн хүрсэн тохиролцоонуудын талаар би илтгэж байсан, тухайлах юм бол тэр ариун цэвэр талын юмнуудыг бол Бельгийн талд санал тавиад байгаа, бусад юмнуудыг одоо ингээд хамтын ажиллагааны шугамаар зохицуулж энэ одоо сургалтын төвийг иж бүрэн одоо НYБ-ын шаардлага хангасан сургалтын төв болгож чадна байхаа гэсэн бодол бий. Тэгэхдээ бид хөрөнгө мөнгийг аль болохоор өөрсдөөсөө гаргахгүй тэндээс зохицуулах ийм одоо бололцоо боломжийг эрж хайж ажиллаж байгаа. 

Ингээд эний үр дүнд НYБ-ын статусыг авч энд сургалтын төвтэй болох юм бол бид энэ сургалтын төвдөө олон улсын хамтын ажиллагааны сургалтуудыг явуулж эндээсээ бас тодорхой хэмжээний ашиг орлого олох боломж ч бидэнд цаашдаа гарна гэсэн ийм бодолтой байгаа юм. 

Ер нь одоо бидэнтэй хамтарч ажилладаг энэ улс орнууд энд бас нилээн тийм сонирхож хандаж байгаа гэдгийг хэлэх нь зүйтэй болов уу гэж бодож байна. АНУ, Европын холбооны улсууд ч тэр ер нь манай энд ийм, манай бүс нутагт, ийм уур амьсгалтай, энэ цаг уурын нөхцөл байдалд ийм сургалтын төв байх юм бол аль алинд нь хэрэгтэй байна гэдгийг сонирхож байгаа юм. Манай энд ирж Америкийн цэргийн албан хаагчид одоо цөөн тооны албан хаагчид дадлага хийж, ердийн хөсөгтэй ажилласан ийм одоо туршлага дадлага ч бий. Энийг бид хүмүүнлэгийн ажиллагааны хүрээнд хийж туршиж ингэж байсан. 

За өнөөдөр энхийг сахиулах үйл ажиллагаанд оролцож байгаа манай бүрэлдэхүүн бол офицер, ахлагч нарын бүрэлдэхүүн байгаа. Цаашдаа энэ ажиллагаа өргөжсөн тохиолдолд бол бид гэрээт цэргийн албан хаагчдыг оруулж болох ийм боломж бий. Хугацаат цэргийн албан хаагчдын хувьд бол одоохондоо энэ одоо бодогдоогүй байгаа. Ер нь цаашдаа одоо мэргэжлийн чиг хандлагатай ийм зэвсэгт хүчин болоход манай бие бүрэлдэхүүний ихэнх хэсэг нь гэрээгээр цэргийн алба хааж байгаа гэрээт цэргийн албан хаагчид болох учиртай юмаа. 

С.Төмөр-Очир: За баярлалаа. Батболд гишүүнийг асуултаа асуухыг урьж байна. 

С.Батболд: За баярлалаа. Хоёрхон асуулт байна. Нэгдүгээрт, олон улсын энхийг сахиулах хүчний чиглэлээр сургаж бэлтгэж байгаа 150 дугаар ангийн цэргийн албан хаагчдын англи хэлний мэдлэг нь ямар байдаг юм болоо гэж. Ер нь бол бүгдээрээ тодорхой хэмжээний мэдлэгтэй байдаг уу, эсвэл тэнд заавал ч үгүй орчуулагч хэрэглэдэг үү. Цаашдаа энэ англи хэлний мэдлэгийг сайжруулах тал дээр ямар арга хэмжээ авч ажиллаж байгаа юм бэ гэж. 

Хоёрдугаарт нь энэ 2003 онд олон улсын энхийг сахиулах чиглэлээр хийгдэх хээрийн сургалтанд оролцохоор төлөвлөсөн юм байгаа юу. Нэг удаагийн ийм ажиллагаанд оролцоход ер нь хэдий хэмжээний зардал гардаг юм бол. Цаашдаа энэ 2015 он хүртэлх үзэл баримтлал дотор чинь яг хэдэн оноос манайх хээрийн сургалтад биш олон улсын энхийг сахиулах хүчинд алба хаах боломжтой болох вэ гэсэн ийм хоёр асуулт байна. 

С.Төмөр-Очир: За Батболд гишүүнд баярлалаа. 

Г.Рагчаа: Англи хэлний сургалтын талаар сүүлийн 10-аад жил бид нар АНУ-ын Конгрессоор батлагдсан англиар бол амит гэж нэрлэдэг, монголоор бол олон улсын цэргийн боловсрол, сургалтын хөтөлбөр гэдэгт хамрагдаад жил болгон Конгрессоор батлагддаг ноднингийн гэхэд 850.0 мянган доллар байсан, 50.0-гаас эхлээд жил болгон энэ нь өсч яваа. Энэ хүрээнд бид нар АНУ-д жилд 10 гаруй офицер, энэ жилээс эхлээд ахлагч 5 ахлагч сурч байгаа, илгээсэн. Тэгэхээр армийн хэмжээнд өнөөдөр англи хэлтэй хүн гэвэл 30-40-өөд хүн бий. Цаашдаа бид нар яаж англи хэлний мэдлэгийг дээшлүүлье гэхээр Батлан хамгаалах сургууль дээр Америкийн энэ хөтөлбөрийн хүрээнд хийсэн хоёр лаборатори бий, сая сайд дурьдсан бид нар сая энэ энхийг сахиулах ажиллагааны өргөтгөсөн хөтөлбөрийн хүрээнд бас хоёр лаборатори авсан, нэг нь Батлан хамгаалах яаман дээр, нэг нь 150 дугаар ангид 1 сарын 3-наас эхлээд сууриулуулна, мэргэжлийн багшаа бэлдсэн, мөн сургагч багш ирнэ. Тэгэхээр бидний тооцож байгаагаар оны сүүл гэхэд өгсөн үүрэг, дарга нарын өгсөн үүргээр ухаан нь би 2003 оны сүүл гэхэд 30 сайн англи хэл мэддэг офицер, 30-аад ахлагчтай болох ёстой. Тэгэхээр энэ бол тодорхой 5 жилийн төлөвлөгөөгөөр гайгүй явагдаж байгаа гэж хэлэх байна. 

Хоёрдугаарт нь хээрийн сургуулийн зардал гэж, энэ хээрийн сургуулийн зардал бол ерөөсөө бас түрүүний хөтөлбөр, сайд дурьдсан, Конгрессоор батлагдсан олон улсын энхийг сахиулах ажиллагааны өргөтгөсөн хөтөлбөр гэдэгт бид нар 3 жил хамаарагдаж байгаа, жил болгон 350.0 мянган доллар хавьцаа батлагддаг, тэрнээс гадна Номхон далайн бүс нутгаас бид нарыг сургалтад зардаг зардал бий, энэ зардлаар бид нар энэ сургуульд орж байгаа. Тийм учраас практический бид нараас ерөөсөө гарч байгаа зардал бараг байхгүй, ганц хоёр ухаан нь Бээжинд хоноглох юм бол нэг удаа хооллоно гэдэг юмуу, хямдхан зочид буудалд хононо гэдэг юмуу тийм зардал гарсан. Энэ жилийн сургууль гэхэд ерөөсөө нэг сая гаруй төгрөг л гарсан. Бусад нь бол бүгдээрээ олон улсын хөтөлбөрийн дагуу зардлууд гардаг юмаа гэдгийг хэлэх байна. 

Дараагийнх нь та тэр манайх хэдийг төлөвлөж байгаа вэ гэж түрүү сайд дурьдсан, Жанжин штабын дарга ч хэлсэн. Бид нар бол энэ жил юу төлөвлөсөн гэхээр ажиглагчаа явуулна, ажиглагч явуулна гэдэг бол бид нар тодорхой мэргэжилтэнтэй болно, дадлагатай хүнтэй, туршлагатай хүнтэй болж байгаа юм. Хоёр дахь шат нь бол бид нар цэргийн баг явуулна, хуулинд ингэж заасан байгаа. Ер нь бол бид нар энэ жилийнхээ төлөвлөгөөнд цэргийн баг явуулна гэж заасан байгаа. Энэ бол цэрэг, улс төрийн шийдвэр гарах ёстой, ер нь бол хамгийн бага хэмжээ нь гэхэд рот гэхэд дангаараа үүрэг гүйцэтгэхэд хүнд, батальон явдаг ёстой. Батальон гэдэг нь өнөөдрийн манай стректураас арай том байдаг ийм ёстой. Тэгэхээр одоо удахгүй бас ийм шийдвэр гарах байх. Ямар нэгэн улсын бүрэлдэхүүнд ороод явбал арай хөрөнгө бага зараад, тэгээд бид нар туршлага багатай улс нилээн туршлагатай болоод дараа нь өргөжүүлсэн үед бид нар бие даагаад явбал дээр болов уу гэсэн бодлого барьж байгаа юм бий. Ямар ч байсан бид нар энэ оны сүүл гэхэд энэ шийд гарсан байна байхаа гэж бодож байгаа. Баярлалаа. 

Ж.Гүррагчаа: Сая Рагчаа хурандаагийн хэлсэн хариулт дээр би хоёрхон зүйлийг нэмээд хэлье. Энэ онд бид бас манай энэ бэлтгэгдэж байгаа бие бүрэлдэхүүнийг яг үүрэг гүйцэтгэж байгаа газарт нь дадлага хийлгэх ийм бололцоо гарна байх гэж бодож байгаа. Энийг бид АНУ, Бельгийн талтай ярьсан, тодорхой бие бүрэлдэхүүнийг яг энхийг сахиулах үйл ажиллагаа явуулж байгаа өөрийнхөө бүрэлдэхүүнд оруулаад тодорхой хугацаагаар одоо энэ жилээс эхэлж яг энхийг сахиулах ажиллагаа явагдаж байгаа тэр талбар дээр бэлтгэл ажлын хийнэ, ингэснээрээ биднийг бие даагаад үйл ажиллагаанд оролцоход бас тодорхой хэмжээний алхам болно гэж ингэж бодож байгаа. 2003 онд бидний хийх томоохон алхам бол энэ гэж бид ойлгож байгаа. 

С.Төмөр-Очир: За баярлалаа. Дараа нь Тогтох гишүүн асуултаа асууя. 

Н.Тогтох: За баярлалаа. Тэгэхээр өнөөгийн төр түмний үйлс болсон Мянганы замын бүтээн байгуулалтын ажилд манай Батлан хамгаалах яам санаачилж цэргийн албан хаагчдынхаа хүчээр их ажил хийсэн л дээ. Тэгээд энд би нэг юм тодруулмаар байна. 700.0-гаад сая төгрөгийн ажил хийсэн гэдэг, 300.0-гаад сая төгрөгийн зардал өөрсөө гаргасан гэдэг, энэ чинь ерөөсөө нийлээд 1.0 тэрбум төгрөгийн ажил хийсэн юм биш үү. Яагаад вэ гэхээр тэр ажлыг чинь мэргэжлийн байгууллага хийвэл мөн л төвөөс нүүлгэн шилжүүлэх зардал гэж гараад тэрийгээ төсөвт тусгаад, тэгээд төсөвт өртөг нь тэрбум төгрөгийн ажил болсон гэж тайлагнадаг шүү дээ. Тэгэхээр та бүхэн шууд зардлын 700.0 сая гэчихээд өөрийнхөө нүүлгэн шилжүүлэх зардлыг тусад нь яриад байгаа чинь ажлын чинь тоо багасаад байгаа юм биш үү гэж нэг асуулт байна. 

Хоёрдугаарт цэргийн албаны хугацаа 1 жил байгаа, тэгэхээр одоо ийм том бүтээн байгуулалтын ажилд цэргийн албан хаагчид, хугацаат цэргийн албан хаагчид орохоороо нөгөө цэргийнхээ эрдмийг сурах, бодвол их шахуу программ байдаг байх. Тэгээд тэрнээсээ болоод одоо эрдмээ нөхөж суралцах тийм боломжтой үлдэж байна уу, боломжгүй юм гарах уу. Ер нь одоо энэ албаныхаа хэд орчим, 12 сарынхаа хэд орчим хугацааг хэрвээ боломжтой бол хэд орчим хугацааг нь энэ бүтээн байгуулалтын ажилд оролцвол бололцоотой байх вэ, нэг ийм баримжаа байх уу гэдгийг тодруулж өгөхгүй юу гэж асууж байна. За баярлалаа. 

С.Төмөр-Очир: За баярлалаа. Хариулъя.

Ж.Гүррагчаа: За тэгэхээр Мянганы замын бүтээн байгуулалтын ажилд бидний яг хийсэн ажлын үнэлгээ нь бол 700.0 орчим сая төгрөг, гарсан зардал бол 300.0 орчим сая төгрөг гэж Жанжин штабын дарга илтгэлээ. Ингээд нийтдээ энэ бол улсын төсвөөр хэрвээ энийг хийсэн бол бид үнэн хэрэг дээрээ бид тэрбум төгрөгийн ажил хийсэн гэж ингэж ойлгож болох юм. Бид бол дотооддоо нийт тооцоог хийж явдаг, тэрбум гэсэн тоон дээр бид ярьдаг юмаа, гадагшаа ярихдаа яг хийсэн ажил 700.0 саяыгаа ингэж нэрлэдэг. 

Өнөөдөр цэргийн албыг манай залуучууд 12 сараар хааж байгаа, энэ 12 сарын 5.5 сарыг одоо үндсэндээ цэргийн албан хаагч болж, цэргийн хүн болж энд бэлтгэх энэ бэлтгэл сургуульдаа зарцуулж байгаа юм, үлдэж байгаа хугацаанд нь цэргийн албаа хааж байгаа гэж ойлгож болох юм. Цэргийн албаа хааж одоо мэргэжлийнхээ чиглэлээр үүргээ гүйцэтгэж ингэж байгаа юм. Тийм учраас энэ 5.5 сарынхаа сургалтад хамрагдсан хүмүүс цаашдын бүтээн байгуулалтын ажилд, энэ үйл ажиллагаанд оролцож байгаа энэ хүмүүс нь оролцдог. Цаашд сургууль, номоо хийж байгаа энэ хүмүүс бол ерөөсөө ямар нэгэн ажил үйлчилгээнд дайчилгаагаар оролцдоггүй, энэ хугацаандаа сургуулиа хийж бэлтгэлээ хангаж дуусгадаг ийм учиртай. 

С.Төмөр-Очир: За баярлалаа. Ганбямба гишүүн асуулт асуух гэсэн байна. 

Н.Ганбямба: За баярлалаа. Ямар ч байсан илтгэлд хоёр туйлт сөргөлдөөнөөс ангижирснаас хойш ер нь бол энэ хүн амд үйлчлэх, хямралын үед туслах зэрэг ийм иргэншсэн үүргүүд нилээн давамгайлах хандлагатай гэж ингэж ойлголоо. Манай батлан хамгаалах байгуулалтын тогтолцоонд энэ иргэншсэн үүргийн талаар ямархуу алхам хийгдсэн вэ гэж нэгдүгээр асуулт. 

Хоёрдугаарт нь энхийг сахиулах ажиллагаанд оролцож байгаа тэр шаардлагын талаар нилээн тодорхой мэдээлэгдлээ. Тэгээд бас хууль гарсан байгаа. Тэгэхээр хамгийн наад талын шаардлага бол одоо энэ энхийг сахиулах ажиллагааны сургалтын төв байгуулахтай холбогдоод олон улсын түвшинд НYБ-аар хүлээн зөвшөөрүүлэх хэмжээнд зорилго тавьж байгаа гэж, энэ талаар ямар ахиц гарч байна вэ гэсэн хоёрхон асуулт. Баярлалаа. 

С.Төмөр-Очир: За.

Ц.Тогоо: Хариулъя. За нэгдүгээрт энэ ерөөсөө өнөөдөр дэлхий дахинд батлан хамгаалах бодлогын чиглэлээр гарч байгаа шинэлэг хандлага бол 1990-ээд оноос хойш зэвсэгт хүчнийг олон талын зориулалттай болгох чиглэлээр тодорхой алхамууд хийгдэж байгаа. Өөрөөр хэлбэл уламжлалт хуучин биелүүлдэг үүргээс нь гадна уламжлалт бус үүргүүд. Энэ үүрэг дотор бол саяын таны хэлээд байгаа хүмүүнлэгийн, энхийг сахиулах хүчний, хил хамгаалалтад дэмжлэг үзүүлэх, байгалийн гамшиг ослоос тэмцэх, түүний хор хөнөөлийг арилгахад чиглэгдсэн үйл ажиллагаанд дэмжлэг үзүүлэх гээд ийм чиглэлүүд байгаа. Энийг 2002 онд батлагдсан Зэвсэгт хүчний тухай хуульд албан ёсоор баталгаажуулж өгсөн, яг одоо зэвсэгт хүчний үндсэн үүргүүдийн нэг хэсэг нь болгоод. Тийм учраас цаашдаа энэ чиглэлээр бид эрх зүйн үндэстэй үйл ажиллагаа явуулах боломжтой болсон. Энэ чиглэлээр зөвхөн хуульчлаад зогсоогүй бодитой ажлууд хийгдэж байгаа саяын Мянганы замтай холбоотой асуудлууд, жил болгон шахуу болдог зудны үед, шүлхий, бусад мал, хүн, халдварт өвчний үед ажиллах ажиллагаанд цэргийн байгууллагууд, хүчнүүд оролцох тухай асуудлаар. Тийм учраас энэ чиглэлээр хийгдэж байгаа ажилтай тодорхой хийсэн үр дүнтэй байгаа гэж хэлж байгаа. 

Дараагийн асуудал сургалтын төв байгуулахад одоо НYБ-ын дэмжлэг хүлээх талаар энэ чиглэлээр одоо албан ёсоор НYБ-ын Ерөнхий нарийн бичгийн даргыг айлчлах үед Ерөнхий сайдын хэлсэн үгэнд орж онцгойлон тэмдэглэгдсэн. Манайх яг одоо ямар бодит байдалтай энэ чиглэлээр бэлтгэгдээд байна вэ, манай сургалтын төв гэдэг ямархуу түвшинд байгаа юм, цаашдаа юу хийх вэ гэдгийг танилцуулсан. Ингээд энэтэй холбогдуулаад НYБ-аас 2003 оны 1 дүгээр сарын 2 дугаар хагаст албан ёсны экспертүүд ирж манай сургалтын төвийг үзнэ. Yзснийхээ дараагаар одоо бидэнтэй хамтарч цаашид хийх ажлынхаа тухай чиглэлийг тогтооно, тодорхой хэмжээнд дэмжлэг үзүүлэх ийм бодлого барьж байгаа гэдгээ албан ёсоор мэдэгдсэн байгаа. Баярлалаа. 

С.Төмөр-Очир: За баярлалаа. 

Л.Даваацэдэв: Баярлалаа. Манай улсын дэвшүүлж байгаа нэг санаачлага бол Тавантолгой дахь сургалтын төвийг түвшиглэн НYБ-ын бүсийн сургалтын төв байгуулж ажиллуулах санаачлага гэж ингэж илтгэлд орсон байгаа. Тэгэхээр төв маань зөвхөн энэ хүмүүнлэгийн юмуу, эсвэл одоо дайны үр дагаврыг арилгахад чиглэсэн мина устгах гэх мэт, энэ чиглэлийн сургалт, үйл ажиллагаа явуулдаг ийм төв байх гэх баталгаа юу байна вэ. Энийг би яагаад ингэж асууж байгаа юм гэхээр энийг тайлбарлахдаа одоо энэ Төв азийн бүсэд бодит одоо Афганистан гэдэг юмуу, Кашмир, Ирак энэ тэр гээд нилээн халуун цэгүүдэд бодит үйл ажиллагаанд оролцдог энэ цэгүүдтэй бэлтгэл хийх, харьцаж ажиллахын тулд бэлтгэл хийх, манай Зүүн Хойд азийн хөршүүдийн харилцаатай холбоотой магадгүй үйл ажиллагаанд оролцох ийм ирээдүй байж байх шиг байна. Тэгэхээр зүгээр амьдрал дээрээс ингээд харж байхад өнөөдөр дэлхий дахинд болж байгаа элдэв маргаан, янз бүрийн терриорист үйл ажиллагаа ч байдаг юмуу ийм юманд оролцсон тэр хүчнүүдийг тэр улсад бэлтгэгдсэн хүчин энэ тэр гэсэн ийм юм мэдээлэл явж байх шиг байгаа юм. Тэгээд энэ талаас нь бодоод үзэх юм бол магадгүй одоо яг өнөөдрийн биш 10-20 жилийн дараа өөр дээрээ гал татах ийм нөхцөлийг бид нар бүрдүүлчих гэж байгаа юм биш биз дээ. Өнөөдрийн бид нарын бодож сэтгэж хийж байгаа, өнөөдрийн олон улсын нөхцөл байдал бол нэг хэрэг, олон жилийн дараа бол байдал өөр болохыг үгүйсгэх арга байхгүй гэсэн энэ дээр тайлбар хэлж өгнө үү гэсэн ийм асуулт байна. За баярлалаа. 

С.Төмөр-Очир: За Даваацэдэв гишүүний асуултад хариулъя. 


Ц.Тогоо: За хариулъя. Тэгэхээр энэ бол зүгээр яг энхийг сахиулах хүчний чиглэлийн сургалт, бэлтгэлийг хийдэг үндэсний сургалтын төв болгохоор зорилт дэвшүүлсний зэрэгцээгээр энд манай цэргийн ангиудын байлдааны бэлтгэл сургуулилт, хээрийн дадлага, байлдааны болон бусад сургалтууд, буудлага явагддаг ийм ажил, үндсэндээ хоёр зориулалттай байгаа юм. Түүний зэрэгцээгээр энийг бид нар бол ерөөсөө одоо дараа нь энд бэлтгэгдсэн улсууд өөр газар үүрэг гүйцэтгээд, тэр гүйцэтгэсэн улсуудтай нь холбогдуулаад бидэнд эргээд ямар нэгэн байдлын аюул занал учрах болов уу гэсэн тийм болгоомжлол байна гэж би ойлгож байна. 

Тэр талаар бол бид нар ерөөсөө бид очоод шууд ямар нэгэн хүчний эсрэг байлдааны ажиллагаа явуулах хүмүүсийг бэлтгэхгүй, хоорондоо зөрчилдөж байгаа цэрэг, зэвсэг болоод байгаа энэ улсуудыг энх тайваны аргаар зохицуулах тийм л хүчнийг бэлтгэнэ. Тийм учраас бид бол дэлхий дахинд энх тайваныг сахиулах үйл ажиллагаанд оролцох, тэр чиглэлийн үйл ажиллагааны хүмүүсийг бэлтгэж байгаа гэж ойлгож байгаа. Тийм учраас хойно нь ямар нэгэн тийм бидэнд адресласан юмуу, нэрлэсэн тийм аюул занал учирна гэж ойлгохгүй байгаа. 

С.Төмөр-Очир: За баярлалаа. Дараа нь Авдай гишүүн. 

Ч.Авдай: За баярлалаа. За ингээд олон улсын энхийг сахиулах үйлсэд оролцож байгаа бол манай улсын нэр төрийн хэрэг, манай батлан хамгаалахтай нэр төрийн хэрэг юмаа, сайн зүйл гэж би бодож байна. За тэгэхээр миний асуух гэсэн зүйлийг Бадам гишүүн асуусан, манайх тэр цэргийн боловсролын түвшингээс гадна практик чадвар нь аль хэр байдаг юм бэ. Цэргийн их сургуулийн сургалтын хөтөлбөрт энэтэй холбоотойгоор өөрчлөлт орох тийм юм байх уу гэсэн боловсролтой холбоотой, чадвартай холбоотой нэг асуулт. 

За тэгэхээр одоогоор бол яахав офицерууд оролцоод байна, цаашдаа цэргүүд оролцоно гэхээр чинь цэргүүд чинь ганцхан жил болоод солигддог, тэгээд энэ яах юм бэ, ерөөсөө тэрэнд бэлдсэн тийм одоо цалин мөнгө аваад байж байдаг цэргүүдтэй байх юмуу, ахлагч нар байх юмуу гэсэн нэг ийм юм байна. 

Гуравдугаарт нь энэтэй холбоотой ч байж магадгүй, холбоогүй ч байж магадгүй нэг 2000 оны үед Америкийн Батлан хамгаалах яамнаас 5.0 сая долларын тусламж үзүүлнэ, хилийн цэргүүдэд холбооны сайхан хэрэгслүүд тавьж өгнө гээд л сурталчилгааны үед яриад байсан тэр маань одоо хэрэгжиж байгаа юмуу, хэрэгжихгүй байгаа юмуу гэсэн ийм заалт байна. Баярлалаа. 

С.Төмөр-Очир: За Авдай гишүүнд баярлалаа. За асуултад хариулъя. 

Ц.Тогоо: Авдай гишүүний асуултад хариулъя. Нэгдүгээрт энэ практик дадлагын хувьд гэж байна. Зүгээр ер нь үндсэндээ манай цэргийн албан хаагчдын бие бялдрын хөгжилт, байлдааны бэлтгэл сургуулилт явуулаад түүний үр дүнд бий болсон мэдлэг чадвар, дадлагын хувьд, практикийн хувьд нэг их дутаад байх юм байхгүй гэж үзэж байгаа, яг одоо энхийг сахиулах хүчний чиглэлээр бэлтгэж байгаа хүмүүсийн хувьд бол. Гагцхүү бид энд хэлний бэлтгэл дээр л нилээн анхаарал татаж байгаа, энд хүч хөрөнгө зарцуулах шаардлагатай гэж ойлгож байгаа. Тэрнээс бусад одоо гүйцэтгэх ёстой үүрэгтэйгээ холбоотой, биеэр хийх дадлагын хувьд боломжтой, сурчихдаг ийм юм байна лээ гэдгийг бид өнгөрсөн хугацаанд харсан. 

Батлан хамгаалахын их сургуулийн сургалтын хөтөлбөрт ер нь бүхэлдээ энхийг сахиулах хүчнийг зөвхөн 150 дугаар ангиас гадна зэвсэгт хүчний хэмжээгээр бүх ангиудад энэ жилийн хувьд бол 68 цагийн хичээл орохоор хөтөлбөр гаргаад сургалтаа эхэлсэн байгаа. Манай мэргэжлийн хүмүүс явж анги, байгууллагууд дээр энэ сургалтыг хийж байгаа. Батлан хамгаалах их сургуулийн тодорхой мэргэжлийн курсуудын сургалтын агуулга, хөтөлбөрт энхийг сахиулах хүчний чиглэлийн хичээлүүдийг мөн тодорхой 80 орчим цагийн багтаамжтайгаар оруулаад эхэлсэн. Сурах бичгүүд гарсан, анги байгууллага дээр энэ чиглэлээр тараагдаж, энэ сургалтууд явагдаж байгаа. Өнгөрсөн жил Жанжин штабын хэмжээгээр стратегийн команд штабын сургуулийг энхийг сахиулах операцийг зохион байгуулах гэсэн сэдвийн дор зохион байгуулж, бүх ангиудынхаа удирдлагыг энд оролцуулсан. Тэгэхээр энэ чиглэлээр бид сургалтандаа өөрчлөлт хийгээд явж байгаа. Энэ маань эхний үр дүнгээ өгч байгаа гэж ойлгож байгаа. 

Дараагийн асуудал зүгээр энэ энхийг сахиулах хүчний ажиллагаанд хугацаат цэргийн албан хаагчид бол ордог практик их цөөн байдаг юм шиг байна лээ, яагаад гэхээр хугацаат цэргүүд ихэвчлэн дэлхийн дунджаар 8 сар юмуу, 1 жилийн хугацаатай алба хаадаг, 6 сар бэлтгэл хийгээд, 6 сар үүрэг гүйцэтгээд шууд халагдах ийм нөхцөл тулдаг учраас ихэвчлэн хугацаат цэргийн албан хаагч нь алба хаадаггүй, Балба мэтийн 2-3 жилийн алба хаадаг улсуудаас хугацаат цэргүүд ордог, бусад оронд ихэвчлэн мэргэжлийн армитай болсон учраас мэргэжлийн цэрэг буюу гэрээт цэргүүд байдаг, тэр улсууд нь ордог юм билээ. Манайд ч гэсэн эхний ээлжинд 150 дугаар ангийн бие бүрэлдэхүүний дийлэнх хувь нь ахлагч нар байгаа, өөрөөр хэлбэл мэргэжлийн цэрэг ахлагч нар, энэ улсууд явж үүрэг гүйцэтгэнэ, дараагийн ээлжинд бэлтгэх улсуудыг голдуу гэрээт цэргүүдээс оруулна, ахлагч нараас оруулна гэсэн бодолтой байгаа. Хугацаат цэргийн тухайд бол бид өнөөдөртөө бодож төлөвлөсөн юмгүй гэдгийг түрүү сайд илтгэсэн. 

2003 оны батлан хамгаалах салбарт хилийн цэргийн чиглэлээр үзүүлэх төсөл хөтөлбөр бол хэрэгжээд явж байгаа гэж би ойлгож байгаа, үндсэндээ дуусах шатандаа орсон гэж би ойлгож байгаа. 

С.Төмөр-Очир: За баярлалаа. За Баатарзориг гишүүн. 

Б.Баатарзориг: Энэ мэдээллээс, асуултуудаас тодруулж байхад Монгол Улс зэвсэгт хүчин энхийг сахиулах үйл ажиллагаанд оролцох тогтолцоо бүрджээ гэж үзэж байна л даа. Энэтэй холбоотойгоор энхийг сахиулах үйл ажиллагаанд оролцох, түүний жишиг шаардлагыг хангах урьдчилсан нөхцөл бол одоо боловсон хүчин, хүний нөөцийн үндсийг тавих явдал. Yүнтэй холбоотой нэг зүйл тодруулъя гэж бодож байна. Яахав сая түр сургалтаар ч юмуу, тодорхой хэмжээний хугацаанд мэргэжилтэн бэлтгэж байгаа, дадлага ажлын чиглэлийн зүйлүүд ярьж байна. Ингэхээр зориуд системтэйгээр энэ одоо жишиг шаардлагыг хангахтай холбоотойгоор өндөр хөгжилтэй зарим өрнөдийн орнуудад мэргэжилтнийг удаан хугацаагаар бэлтгэх энэ зүйлүүд хэр урагштай явж байна вэ. Энэ дээр тодорхой зүйлүүдийг хэлж өгөхгүй юу. Энэ бол тодорхой төрөөс бол хангалттай зардлууд гарч байгаа, мөн одоо бусад орнуудаас нилээн анхаарах ийм хандлага үүссэн юм шиг байна лээ. 

За хоёр дахь зүйл нь одоо тактикийн хувьд ч тэр, нөхцөл байдлын хувьд ер нь өөрчлөгдөж байна. Энэтэй холбоотойгоор иргэний хамгаалалтын сургалт дээр үйл ажиллагааг чанаржуулахтай холбоотой, төрөлжсөн сургалт, боловсрол эзэмшүүлэх сургалтын байгууллага бий болгохтой холбоотой энэ зүйлийн эхлэл яаж тавигдаж байгаа вэ. Одоо бол Иргэний хамгаалалтын ерөнхий газрын дэргэд түр сургалтын чиглэлтэй их, дээд сургуулиудад мэргэжил, арга зүйн зөвлөлгөө өгдөг ийм сургалтын төв байдаг. Эний одоо статусыг өөрчлөх ч юмуу, нийгэмд тодорхой иргэний үйлчилгээ үзүүлэх чиглэлээр энэ одоо тогтолцоо яаж бүрдэж байгаа вэ. Энэ дээр тодруулж өгөхгүй юу. За баярлалаа. 

С.Төмөр-Очир: За баярлалаа. Баатарзориг гишүүний асуултад хариулъя. 

Ц.Тогоо: Нэгдүгээр асуудлаар хариулъя. Yндсэндээ ер нь зүгээр манайхаас сайд түрүү хэлсэн, ер нь бол дунджаар 10 гаруй оронд 80-аад цэргийн албан хаагчид гадаадад 10 гаруй оронд 80-аад цэргийн албан хаагч сурдаг гэж. Зөвхөн 2002 онд 6 оронд 36 цэргийн албан хаагч ямар нэг шатны цэргийн сургууль төгсөөд өнөөдөр зэвсэгт хүчинд алба хааж байгаа, хамгийн сүүлийн хүн нь одоо дөнгөж саяхан хэд хоногийн өмнө ирсэн. Тэгэхээр энэ явж байгаа хүмүүсийн дийлэнх нь бол АНУ-д байгаа, тэгэхээр АНУ-д сурч байгаа улсууд нэгдүгээрт хэлний бэлтгэлээ хангаж байгаа, хоёрдугаарт практик дээр бидний одоо зориод байгаа тэр цэргийн шинэчлэл, энхийг сахиулах хүчний сургалтын практик дадлагыг олж байгаа хүмүүс байгаа. Түүний зэрэгцээгээр мөн одоо жилд дунджаар 3-4 оронд яг энхийг сахиулах хүчний цэргийн ажиглагчийн чиглэлийн курсүүдэд, сургалтуудад манайхаас хүн оролцож байгаа. Энэ сургалтын төгссөн 10 гаруй хүн байдаг, энэ хүмүүсээс эхний 4 хүн нь явсан, дараагийн улсууд нь явахаар бэлтгэгдэж байгаа. 

За мөн түүний зэрэгцээгээр дотооддоо бид нар яг одоо энхийг сахиулах хүчний бэлтгэл нөөцийг хангах зорилгоор өнгөрсөн жилээс 10 хүний орон тоотой, 10 офицерийг тусгайлан энэ чиглэлээр дотооддоо цэргийн ажиглагчийн, энхийг сахиулах хүчний практик сургалтын бэлтгэлийг хангуулахаар зохион байгуулалтын хэлбэрт оруулаад сургаж байгаа. Тэр улсуудаас дараа дараагийн ажиглагчийн болон практик ажиллагаанд оролцох хүмүүс бэлтгэгдэж байгаа. Ийм арга хэмжээг бид нар авч явуулж байгаа. 

С.Төмөр-Очир: За баярлалаа. 

Ж.Гүррагчаа: Би тодотгоод 2-3 зүйл хэлье. Тэгэхээр ер нь бол одоо энхийг сахиулах үйл ажиллагаанд оролцох гэж байгаа энэ одоо бидний тавьж байгаа үүрэг зорилт маань ийм хэд хэдэн ач холбогдолтой гэж бид үздэг. Нэгэнт одоо Монгол Улс өөрийнхөө аюулгүй байдлаа улс төр дипломатын аргаар хангах ийм томоохон зорилтыг тавьсан учраас энэ бол одоо дэлхийн хамтын нийгэмлэгт одоо бидний хувь заяа нэгэн хэмжээгээр одоо хамаарахаар болж байгаа гэсэн үг. Тэгэхээр бид энхийг сахиулах ажиллагаанд оролцсоноор дэлхийн хамтын нийгэмлэгийн өмнө өөрсдийнхөө аюулгүй байдлыг хангах тухай энэ авч байгаа арга хэмжээнд хүлээсэн, дэлхийн хамтын нийгэмлэгийн өмнө хүлээсэн үүргээ биелүүлж, хэрэгжүүлж энэ ажиллагаанд оролцож байгаа гэж одоо ингэж ойлгох юмаа. Бид энэ ажиллагаанд оролцсоноор бидний аюулгүй байдал бас ямар нэгэн хэмжээгээр хангагдана гэсэн үгийг би энд хэлэх гэж байгаа юм. 

За энэ энхийг сахиулах үйл ажиллагаанд оролцсоноор манай зэвсэгт хүчний сургалт, бэлтгэлийн ажиллагаа сайжирч байгаа, зэвсэг, техник олон улсын стандартад нийцэх ийм одоо боломж олдох юмаа. 

Дараагийн нэг чухал зүйл бол олон улсын хамтын ажиллагаа явуулах дадлага туршлагыг бид хамтарсан ажиллагаа явуулах энэ дадлагын туршид манай цэргийн албан хаагчид суралцах ийм боломж олдож байгаа юм. 

Дараачийн нэг асуудал бол манай цэргийн албан хаагчид одоо хувь хүнийхээ хувьд хэд хэдэн ийм юу гэж хэлэх юм одоо цэргийн албан хаагчдын бэлтгэлийн хувьд бол хэд хэдэн бэлтгэл энэвгээр давхар хангагдаж байгаа юм, нэгдүгээрт одоо цэргийн бэлтгэл, цэргийн албаны бэлтгэл нь өндөр түвшинд хангагдана, олон улсын стандартад нийцсэн, хэлний бэлтгэл нь сайжирна, техникийн бэлтгэл нь бас тодорхой хэмжээгээр сайжрах ийм учиртай. Ер нь одоо энэ энхийг сахиулах үйл ажиллагаанд оролцох асуудал бол манай улс орны нэр төрийн асуудлаа гэж хэлж болох юмаа. 

Иргэний хамгаалалтын сургалтын талаар бид арга хэмжээнүүдийг авч байгаа. Батлан хамгаалахын их сургууль дээр иргэний хамгаалалтын тэнхим байгуулсан, эндээ бид иргэний хамгаалалтын мэргэжлийн хүмүүсийг цаашдаа бэлтгэж гаргах ийм бололцоо боломжтой болох юмаа. 

С.Төмөр-Очир: За Yржин генерал.

О.Yржин: Би иргэний хамгаалалтын сургалтын чиглэлтэй холбоотой асуудлаар сайдын саяын хэлсэн дээр зарим зүйлийг нэмж хэлье гэж бодож байга. Тэгэхээр би энэ жил анх удаа энэ олон улсын эрэн хайх, авран туслах зөвлөлдөх хорооны семинарт анх удаа орсон. Тэгэхээр яг энхийг сахиулахын нэг адилаар олон улсын эрэн хайх, авран туслах үйл ажиллагаа гэдэг энэнд одоо бас энэ аврах салбаруудыг бэлтгэдэг ийм чиглэл байдаг юм байна. Тэгэхээр цаашид бол бид нар энэ аврах салбаруудаа яг одоо тийм түвшинд бэлтгэхийн тулд мөн одоо энэ үйл ажиллагаанд идэвхитэй оролцох ийм шаардлагатай юм байна гэдэг бид нар асуудлаа бол тэнд тавьсан. Анхны алхмууд хийгдэж байгаа гэж ойлгож байгаа, яагаад гэвэл олон улсын энэ түвшинд үйл ажиллагаа явуулах шинжээчийг, эхний хоёр шинжээч бэлдэж өгье гэсэн 2003 онд ийм чиглэл ирж байгаа. 

Энэнээс гадна Иргэний хамгаалалтын газрын дэргэдэх одоо сургалтын байнгын курсыг сэргээх ийм оролдлогыг 2-3 жил бол хийж байна, энд богино хугацааны сургалтуудыг явуулж байгаа. 

Энэнээс гадна Баатарзориг гишүүний асуугаад байгаа Боловсрол, соёл, шинжлэх ухааны яамны харъяа Иргэний хамгаалалтын сургалт, арга зүйн төв гэдгийг нилээн тийм одоо үйл ажиллагааг нь сайжруулах ийм шаардлага бол байгаа юм. Энэ талаар Боловсрол, соёл, шинжлэх ухааны яаманд бид нар бас асуудал тавиад Цанжид сайд ирж үзэж цаашид энэ дээр ямар арга хэмжээ шаардлагатай байна вэ гэдгийг авч үзнэ гэсэн. Ийм л чиглэлтэй байгаа. 

С.Төмөр-Очир: За Гүррагчаа сайд. 

Ж.Гүррагчаа: За өнөөдөр УИХ-ын эрхэм гишүүд та бүхний сонорт одоо манай батлан хамгаалах салбар, зэвсэгт хүчнээс Олон улсын энхийг сахиулах хүчний энэ бэлтгэл, энэ ажиллагаанд оролцох талаар хийж байгаа бэлтгэл, сургалтынхаа талаар товч танилцууллаа. Бид энэ ажил үүргийг гүйцэтгэхдээ гол нь одоо олон улсын хамтын ажиллагаанд тулгуурлаж хөрөнгө, мөнгө бусад асуудлуудыг шийдвэрлэж байгаа гэдгийг та бүхэн ойлгосон байх. 

Ер нь цаашдаа энэ ажиллагаа бол манай улсын хувьд одоо тийм нилээн үргэлжлэх, өргөжих одоо ийм хандлагатай,  манай зэвсэгт хүчний гүйцэтгэх ирээдүйн томоохон чиг үүрэг болох ийм хандлагатай юм. Цаашдаа энэ одоо энхийг сахиулах үйл ажиллагаа ер нь дэлхийн улс орнуудад явагдах учиртай. Эний ерөнхий кординацийн хийж байгаа НYБ, НYБ-д сууж байгаа Монгол Улсын суурин төлөөлөгчийн газар бид цаашдаа одоо энэ энхийг сахиулах үйл ажиллагаа хариуцсан мэргэжилтнийг суулгах ийм л шаардлага цаашдаа гарах юм шиг байгаа юм. Энийг одоо бидний хамтарч ажиллагаа, түншүүд АНУ, бусад улсуудын энхийг сахиулах энэ ажиллагаанд оролцож байгаа түншүүд маань зөвлөдөг, тийм учраас бид цаашдаа одоо ийм НYБ-ын дэргэд сууж байгаа манай төлөөлөгчдийн газар энэ ажиллагааг хариуцсан мэргэжлийн хүн суулгах ийм бодлогыг бид агуулж байдаг, яг өнөөдөр тавьсан асуудал байхгүй, ер нь цаашдаа бол амьдрал биднээс ийм асуудал шаардаж магадгүй юм шиг байгаа юм. Тийм учраас бид ер нь цаашдаа энэ үйл ажиллагааг явуулахдаа аль болохоор одоо өөрийнхөө улс орны зүгээс хөрөнгө хүчийг бага гаргах, мөнгө санхүүгийн одоо чадавхийг дайчлахгүй байх, гол нь одоо хамтын ажиллагаанд тулгуурлах ийм замаар хийнэ. 

Энэ бидний хийх гээд байгаа Тавантолгой дахь цэргийн сургалтын төв ч гэсэн одоо хоёрдмол зориулалтай байна гэдгийг түрүү Жанжин штабын дарга хэлэх шиг боллоо. Бид энэ дээр одоо зэвсэгт хүчнийхээ сургалт, дадлагыг хийхээс гадна олон улсын энхийг сахиулах ажиллагаа явуулах ийм дадлагыг олох ийм сургалтын төв болгох бололцоо, боломж бидэнд гарах байхаа гэж найдаж байна. 

С.Төмөр-Очир: За баярлалаа. Ингээд асуулт асуухаар нэрсээ ирүүлсэн гишүүд дууслаа. 

Д.Базарсад: Би юм тодруулах гэсэн юм, буруу ойлголттой байж болохгүй шүү дээ. 

С.Төмөр-Очир: Хязгаарын цэргийн юутай юу, холбооны асуудал уу. За Базарсад гишүүн.   

Д.Базарсад: Мэддэг дүр үзүүлж хариулж болохгүй шүү дээ Авдай гуайн асуулт байна л даа. Жишээлэх юм бол ноднин Солонгосын холбооныхон Солонгосын зээл аваад зүүн гурван аймаг болохоор та бүхэн мэдэж байгаа шилэн кабель тавиад тэрэнтэй хамт хилийн холбооны асуудал шийдэгдсэн, ингээд урд хил бүгд холбоотой болсон. Хамгийн түрүүнд холбоотой болгохоор 3 жилийн өмнөөс, 4 жилийн өмнөөс Америкийнхан өчнөөн судалгаа хийгээд хамгийн их зөрчилтэй Увс, Дорнод хоёрыг холбоожуулна гэсэн байхгүй юу. Тэгсэн чинь Увс, Дорнод хоёр чинь хоёулаа холбоогүй байгаа одоо, бусад нь болохоор бүгд тавигдсан. Тогоо болохоор мэдэхгүй тэр Өмнөд Солонгосын зээлээр тавигдсан холбоонуудыг ойлгож байх шиг байна л даа. Увс ч холбоо байхгүй, Дорнод ч холбоо байхгүй, энэ нь юу нь сааталтай вэ гэвэл нөгөө нэг улаан буудай ашигласан гээд Америкийн Элчин сайд юм яриад байсан шүүх болсон тэрэнтэй сааруулсан юм гэнэ лээ бүх тусламжийг бол. Ингээд явж явж энийг ярих хэрэгтэй болчихоод байгаа юм. 

Хамгийн сүүлд Нямдорж сайд надад хэлэхдээ 2003 оны 9 сард эхлэх юмуу, үгүй юмуу гэсэн ойлголттой байна лээ, та тэрийг зөв ойлгоорой. Мэдэхгүй юмыг мэддэг юм шиг битгий хариулж байгаарай. 

С.Төмөр-Очир: За нөгөө юу нь хариуцдаг асуудал биш л дээ. 

За Батлан хамгаалах яамныханд баярлалаа. 

Би энд нэг хоёрхон редакци сонсгоё. Тэр Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай, өнөө өглөө баталсан, эний эцсийн найруулга байна. Ганцхан өгүүлбэр байна. 2006 оны 2 сарын 1 гэдгээр энэ дээр саналтай гишүүн байна уу, байхгүй бол эцсийн найруулга сонслоо. 

Тогтоол байна, юу гэсэн санал байна Тогтох гишүүн ээ. 

Н.Тогтох:  Редакцийн санал байгаа, 4 дүгээр хавсралтуудын төслийг гэж байгаа, үүнийг 4 дүгээр хавсралтыг гэх, дараагаар нь Иргэдийн төлөөлөгчдийн хуралтай тохиролцох гэж байгаа түүнийг Иргэдийн төлөөлөгчдийн хурлын шийдвэрийн үндсэн дээр дахин хянаж, боловсруулах биш гэж засъя.

С.Төмөр-Очир: За Баасанжав гишүүн. 

Ц.Баасанжав: Хуралтай тохиролцсоны үндсэн дээр гэж байгаа, энийг бол хурлын саналыг авсны үндсэн дээр гэмээр байгаа юм. Тэгэхгүй бол хуультай зөрчилдөнө, тохиролцохгүй бол яах юм гэдэг ойлголт гарч ирнэ. Нутаг дэвсгэр, засаг захиргааны асуудлыг чинь Их Хурал шийднэ, орон нутгийн саналыг авна, тохиролцоно гэж болохгүй. 

С.Төмөр-Очир: Тогтох гишүүн тийм маягаар редакци хэлсэн. Та хоёрын санал нэг байгаа юм байна. 

За ингээд өнөөдрийн УИХ-ын нэгдсэн чуулганаар хэлэлцэх асуудал дууссан тул хуралдаан хаасныг мэдэгдье. Баярлалаа.   


Энэ өдрийн хуралдаан 12.55 цагт өндөрлөв.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА 

